
ᓯᕗᓕᖅᑎᓂᑦ ᓇᐃᓈᖅᓯᒪᔪᑦ 

ᐅᑭᐊᒃᓵᖓᓂ 2020, ᒥᓂᔅᑕᖓᑦ ᓄᓇᒥᐅᑕᓄᑦ ᐊᑐᒐᒃᓴᓄᑦ ᑲᓇᑕᒥᒃᑯᓐᓄᑦ ᑎᓕᓯᓚᐅᕐᒪᑦ ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓃᑦ ᑎᒥᖓᓂᒃ (NWMO) ᓯᕗᓕᖅᑎᐅᓗᑎᒃ ᑲᑎᓐᓂᕐᓄᑦ ᐱᓕᕆᓂᕐᓂᒃ ᑲᓇᑕᒥᐅᓄᑦ ᓄᓇᖃᖅᑳᖅᑐᓄᓪᓗ 

ᐃᓄᖕᓄᑦ ᑐᓴᖅᑎᓪᓗᒋᑦ ᓴᓇᔭᐅᓂᖏᓐᓂᒃ ᐃᓚᓯᐅᓯᒪᔪᑦ ᖃᓄᖅᑑᕈᑎᓂᒃ ᐊᑯᓂᒧᑦ ᐊᐅᓚᑦᑎᓂᕐᓄᑦ ᑕᒪᒃᑮᓄᑦ 

ᑲᓇᑕᐅᑉ ᓄᖑᓱᐃᑦᑐᓂᑦ ᓱᕈᖏᓐᓄᑦ, ᐃᓚᒋᓪᓗᓂᐅᒃ ᒐᕙᒪᒃᑯᑦ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ 

ᐊᑐᐊᒐᖏᓐᓄᑦ ᕿᒥᕐᕈᓂᕐᒧᑦ.  ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᑎᓕᔭᐅᓚᐅᖅᑐᑦ 

ᐊᐅᓚᑦᑎᖁᓪᓗᒋᑦ ᑖᒃᑯᓂᖓ ᐱᓕᕆᔪᓂᒃ 20 ᐊᕐᕌᒍᓄᑦ ᐃᓕᓴᕆᔭᐅᓯᒪᔪᕐᓂᒃ ᐊᔪᖏᒻᒪᑕ ᑲᑎᖃᑎᖃᕐᓂᕐᓄᑦ 

ᑲᓇᑕᒥᐅᓂᒃ ᓄᓇᖃᖅᑳᖅᑐᓂᒡᓗ ᐃᓄᖕᓂᒃ ᐊᑦᑕᕐᓇᖏᑦᑐᒃᑯᑦ ᐊᑯᓂᒧᑦ ᐊᐅᓚᑕᐅᓂᖏᓐᓄᑦ ᐊᑐᖅᓯᒪᔪᑦ 

ᓄᖑᓱᐃᑦᑐᓂᑦ ᐅᖅᓱᐃᑦ.  ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ (ISRW) ᐊᓯᐊᒎᖅᑐᖅ 

ᐱᓕᕆᔭᐅᔪᓂᑦ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ ᐊᐅᓚᑕᖓᓂᑦ ᐃᑎᔪᒧᑦ ᓄᓇᓂ ᑐᖅᑯᕐᕕᖕᒧᑦ 

ᐊᑐᖅᓯᒪᔪᓄᑦ ᓄᖑᓱᐃᑦᑐᓂᑦ ᐅᖅᓱᓄᑦ, ᑲᔪᓯᑎᑕᐅᓂᐊᖅᑐᖅ ᑖᓐᓇ ᐸᕐᓇᒃᓯᒪᓂᖓ ᒪᓗᓕᒡᓗᒍ.   

 

2021ᒥ, ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᑲᑎᖃᑎᖃᓕᓚᐅᖅᑐᑦ ᑲᓇᑕᒥᐅᓂᒃ ᓄᓇᖃᖅᑳᖅᑐᓂᒃ 

ᐃᓄᖕᓂᒡᓗ, ᐊᐅᓚᑦᑎᓪᓗᑎᒃ ᐃᓄᓕᒫᓂᑦ ᐃᓱᒪᒋᔭᐅᔪᓄᑦ ᖃᐅᔨᓴᕐᓂᕐᓂᒃ, ᐊᐅᓚᑦᑎᓪᓗᑎᒃ ᒐᕙᒪᖃᑎᒌᓄᑦ 

ᑲᑎᒪᕕᒡᔪᐊᕐᓂᕐᒥᒃ ᐊᔾᔨᒌᖏᑦᑐᓂᑦ ᓂᐱᓂᑦ ᑐᓴᕋᓱᒃᖢᑎᒃ, ᓈᓚᒃᖢᒋᑦ ᓄᓇᓕᖕᒥᐅᑦ ᑭᖑᓕᕇᒃᑐᓂ ᑲᑎᓐᓂᕐᓂ  

ᓄᓇᓕᖕᓂ ᓱᕈᓂᒃ ᑐᖅᑯᕐᕕᐅᔪᓂᒃ ᐅᓪᓗᒥ, ᑲᑎᑎᑦᑎᓪᓗᑎᒃ  ᐅᖃᖃᑎᒌᖕᓂᕐᓄᑦ ᐱᑐᐃᓐᓇᖏᑦᑐᓄᓪᓗ ᑲᑎᓐᓂᕐᓂᒃ.   

 

ᑕᒪᒃᑮᑦ ᓄᖑᓱᐃᑦᑐᓂᑦ ᓱᕈᐃᑦ ᑲᓇᑕᒥ ᐊᑦᑕᕐᓇᖏᑦᑐᒃᑯᑦ ᐊᐅᓚᑕᐅᕗᑦ ᒪᓕᒃᖢᒋᑦ ᓄᓇᕐᔪᐊᕐᒥᐅᓄᑦ 

ᐋᖅᑭᒃᓯᒪᔪᓄᑦ ᐃᓂᓂ ᓚᐃᓴᓕᖕᓂ ᑲᓇᑕᒥ ᓄᖑᓱᐃᑦᑐᓄᑦ ᐊᑦᑕᕐᓇᖏᑦᑐᒃᑯᑦ ᑲᑎᒪᔨᖏᓐᓂᑦ. ᑭᓯᐊᓂ, 

ᐊᑕᖏᕐᓇᑎᒃ ᓄᖑᓱᐃᑦᑐᓂᑦ ᓱᕈᐃᑦ ᑲᓇᑕᒥ ᐊᑯᓂᒧᑦ ᐃᒋᑕᐅᓂᖏᓐᓄᑦ ᐸᕐᓇᒃᓯᒪᖏᒻᒪᑕ.  ᖃᓄᐃᓐᓇᓱᒃᑕᖓᑦ 

ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ ᓇᓗᓇᐃᕐᓗᒋᑦ ᑭᖑᓪᓕᕐᒥ ᐱᓕᕆᔭᕆᐊᓖᑦ ᖃᐅᔨᓇᓱᒡᓗᒋᑦ 

ᓇᓗᔭᐅᔪᑦ ᐅᓪᓗᒥ ᑲᓇᑕᒥ  ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᖃᓄᖅᑑᕈᑎᖓᓂ, ᐱᓗᐊᖅᑐᒥᒃ 

ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓄᓪᓗ ᓄᖑᓱᐃᑦᑐᓂᑦ ᓱᕈᓄᑦ, ᑕᑯᓇᒡᓗᓂᓗ ᐊᑯᓂᐅᓂᖅᓴᒧᑦ ᓯᕗᒧᑦ.  

ᐅᖃᖃᑦᑕᓚᐅᖅᑐᒍᑦ ᐱᒋᐊᕐᓂᖏᓐᓂ ᐊᑐᓂ ᑲᑎᓐᓂᕐᓂ ᑐᕌᕋᑦᑕ ᑲᑎᓐᓂᕐᓄᑦ, ᖃᐅᔨᒪᔭᐅᔪᓂᒃ ᑐᓴᖅᑎᑦᑎᓗᑕ 

ᑐᓴᕐᓗᑕᓗ, ᑐᓴᖅᑎᑦᑎᔭᖅᑐᖏᓪᓗᑕ.  

 

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᐅᖃᖅᐳᑦ ᐱᓇᓱᓚᐅᕈᓗᐊᖅᖢᑎᒃ ᐃᓄᒋᐊᖕᓂᖅᓴᓄᑦ 

ᑲᑎᓐᓇᓱᒃᖢᑎᒃ ᓄᓇᖃᖅᑳᖅᑐᑦ ᓄᓇᓕᖏᓐᓂ, ᐱᕕᑭᔾᔪᑎᑕᖃᓚᐅᕐᒪᑦ ᑲᑎᑦᑎᐊᕐᓂᕐᓄᑦ, ᐱᖃᓯᐅᖦᖢᒍ ᑲᑎᖃᑎᒋᓇᒋᑦ 

ᐃᓄᐃᑦ ᐱᓕᕆᖃᑎᒋᔭᕗᑦ. ᑕᐃᒎᓯᖅ “ᓄᓇᖃᖅᑳᖅᑐᑦ” ᐊᑐᖅᑕᐅᓪᓗᓂ ᐅᓂᒃᑳᒧᑦ ᑕᐃᔭᐅᖏᓐᓇᕐᓂᐊᕋᒥᒃ, 

ᐅᖃᐅᓯᖃᑐᐃᓐᓇᖅᑐᖅ ᓄᓇᖃᖅᑳᖅᑐᓄᑦ ᒪᐃᑏᓄᓪᓗ ᐃᓚᐅᔪᓄᑦ ᐊᑎᓕᐅᖅᓯᒪᔪᓄᑦ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᒥ 

(WWHR). ᐅᖃᐅᓯᕆᔭᐅᔪᑦ ᑭᒡᒐᖅᑐᐃᓇᓱᖏᑦᑐᑦ ᓄᓇᖃᖅᑳᖅᑐᑦ ᐃᓄᖏᓐᓂᒃ ᐃᓗᐃᑦᑐᑐᑦ; 

ᓴᖅᑭᔮᖅᑎᑦᑎᑐᐃᓐᓇᖅᑐᑦ ᐃᓚᐅᔪᓂᒃ ᑲᑎᓐᓂᕐᓄᑦ.   

 

ᑖᓐᓇ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᖅ ᐊᐃᑉᐸᕆᔭᖓ ᒪᕐᕉᖕᓂᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᑦ. ᓄᖑᓱᐃᑦᑐᓂᑦ 

ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᑐᑭᓯᓚᐅᕐᒪᑕ ᖃᔅᓯᑲᓪᓚᐅᓚᐅᕐᒪᑕ ᓄᓇᖃᖅᑳᖅᑐᑦ ᓄᓇᓕᖏᑦ ᐃᓚᐅᔪᒪᔪᑦ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᑭᓯᐊᓂ ᐊᔪᖅᖢᑎᒃ  ᐱᒋᐊᕈᑎᒧᑦ ᐱᕕᓕᐅᖅᓯᒪᔪᒧᑦ.  

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᐊᖏᖅᓯᒪᔪᑦ ᐱᑦᑎᐊᓕᒃᑲᓐᓂᕐᓂᕐᒧᑦ ᐱᓕᕆᖃᑎᖃᐃᓐᓇᕐᓃᓪᓗ 

ᓄᓇᖃᖅᑳᖅᑐᑦ ᓄᓇᓕᖏᓐᓂᒃ ᐱᕈᖅᑎᑕᐅᓗᑎᒃ ᑐᑭᖃᑦᑎᐊᖅᑐᒃᑯᑦ, ᐱᕐᔪᐊᖑᓚᐅᖅᐳᖅ ᑲᑎᕝᕕᒃᓴᖅ 

ᐊᑯᓂᕈᕆᐊᕐᓗᒍ ᐃᓚᐅᔪᒪᔪᓄᑦ.  

 

ᑖᓐᓇ ᐅᓂᒃᑳᖅ ᐊᐃᑉᐸᕆᓂᐊᖅᑕᖓ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᕐᓂᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂᑦ. 

ᑐᑭᓯᓇᖅᓯᔾᔪᑕᐅᒃᑲᓐᓂᖅᑐᖅ ᓯᕗᓪᓕᕐᒧᑦ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᕐᒧᑦ ᑲᑎᑎᑦᑎᓪᓗᓂᓗ ᓇᐃᓈᖅᓯᒪᔪᓂᒃ 

ᖃᐅᔨᔭᐅᔪᓂᒃ ᑲᑎᓐᓂᕐᓂᑦ ᐊᐃᕐᕆᓕ 2021ᒥᑦ ᔫᓂ 2023ᒧᑦ. ᑲᑎᔾᔪᑕᐅᓚᐅᖅᐳᑦ ᖃᐅᔨᓂᐊᕋᑦᑕ ᓄᓇᖃᖅᑳᖅᑐᑦ 



   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  4 

ᐃᓱᒪᒋᔭᖏᓐᓂᒃ ᑎᓕᐅᕈᑎᖏᓐᓂᒡᓗ ᖃᓄᐃᓕᐅᖅᑕᐅᓂᖏᓐᓄᑦ ᐅᓪᓗᒥᐅᔪᖅ ᐅᓗᕆᐊᓇᓗᐊᖏᑦᑐᑦ 

ᐊᑯᓐᓂᖅᓱᖅᑐᓪᓗ ᓄᖑᓱᐃᑦᑐᓂᑦ ᓱᕈᐃᑦ ᑲᓇᑕᒥ ᓇᓗᔭᐅᔪᓖᑦ ᐊᑯᓂᒧᑦ ᓱᕈᓂᒃ ᐊᐅᓚᑦᑎᓂᕐᓄᑦ ᐸᕐᓇᐅᑎᓂ. 

ᑐᓴᕋᓱᒍᑕᐅᓪᓗᓂᓗ ᖃᓄᖅᑑᖅᑕᐅᓂᖏᓐᓄᑦ ᐊᑯᓂᒧᑦ ᐊᐅᓚᑕᐅᓂᖏᓐᓄᑦ ᑖᒃᑯᐊ ᓱᕈᐃᑦ.  ᑲᑎᑦᑐᑦ 

ᐊᓂᒍᖅᑎᓪᓗᒍ ᐱᒋᐊᕈᑎ ᐃᓚᓕᐅᑎᓯᒪᔪᑎᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᑎᑎᕋᖅᑕᐅᓚᐅᖅᑎᓪᓗᒍ 

ᐃᓄᓕᒫᓄᑦ ᐅᖃᕐᕕᐅᓂᐊᕋᒥᒃ (ᐋᒌᓯ 2022) ᐅᖃᕈᑕᐅᓚᐅᖅᑐᑦ ᑎᓕᐅᕈᑕᐅᔪᓂᒃ ᐱᒋᐊᕈᑎᒧᑦ ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᒧᑦ  ᓄᖑᓱᐃᑦᑐᓂᑦ ᓱᕈᓄᑦ ᐃᓱᒪᒋᔭᐅᔪᓂᒡᓗ ᑐᓴᕐᓗᑕ ᖃᐅᔨᒪᔾᔪᑎᒃᓴᓂᒃ ᑭᖑᓪᓕᖅᐹᒧᑦ 

ᖃᓄᖅᑑᕐᓂᕐᓄᑦ. ᑲᑎᓐᓃᑦ ᐱᕕᖃᖅᑎᑦᑎᓚᐅᕐᒥᔪᑦ ᐱᕈᖅᓴᐃᓂᕐᓂᒃ ᐱᓕᕆᖃᑎᒌᖕᓂᐅᕙᒌᖅᑐᓂᒃ ᐃᓚᓕᐅᔾᔨᓪᓗᑕᓗ 

ᓄᑖᓂᒃ ᐃᓱᒪᒋᔭᐅᔪᓄᑦ ᐃᓚᓯᔪᓂᒃ, ᐊᒃᓱᕉᑎᒋᔭᒥᓂᒃ ᐃᓱᒫᓘᑎᒥᓂᒡᓗ ᑐᕌᖅᑐᓄᑦ  ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ. 

  

ᑲᔪᓯᓂᖓ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓃᑦ ᐱᕕᖃᕐᓂᐅᑉ ᐅᖓᑖᓄᑦ ᐃᓄᓕᒫᓄᑦ  ᐱᕐᔪᐊᖑᓚᐅᖅᑐᖅ 

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᓄᑦ ᓄᓇᖃᖅᑳᖅᑐᑦ ᐃᓄᖕᓄᑦ  ᐃᓚᐅᔪᒪᓚᐅᖅᑐᓄᑦ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᐱᓕᕆᔪᓄᑦ ᐊᔪᖅᖢᑎᒃ ᐱᕕᑭᓐᓂᕐᓄᑦ, 

ᐱᕕᖃᖅᑎᑕᐅᓕᓚᐅᖅᐳᑦ. ᑲᑎᓐᓃᑦ ᑖᒃᑯᓇᓂ ᑕᖅᑭᓂ ᑐᕌᖓᓚᐅᖅᑐᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  

ᓄᖑᓱᐃᑦᑐᓂᑦ ᓱᕈᓄᑦ  ᑐᙵᓪᓗᑎᒡᓗ ᐱᓕᕆᖃᑎᒌᖕᓂᕐᓂᒃ ᐱᕈᖅᓴᐃᓂᕐᓄᑦ ᐅᖃᐅᓯᖃᖅᑐᐃᓐᓇᐅᓪᓗᑎᒃ 

ᐃᓚᐅᔪᓕᒫᑦ. ᐊᑯᓂᕈᕆᐊᖅᖢᒍ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓃᑦ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ 

ᖃᓄᖅᑑᕐᓂᕐᓄᑦ ᐱᓕᕆᓂᕐᒧᑦ ᑐᑭᒧᐊᒃᑎᑦᑎᔨᖓ, ᐅᐸᒍᓐᓇᓚᐅᖅᑐᖅ ᑮᓇᒧᑦ ᑲᑎᒪᔪᓐᓇᖅᖢᑎᒃ ᓄᕙᖕᓇᕐᔪᐊᒧᑦ 

ᐱᕕᑭᓐᓃᑦ ᐊᒃᓱᕈᖏᓐᓂᖅᓴᐅᓕᓚᐅᕐᒪᑕ ᐊᓕᐊᓇᐃᒍᓱᓚᐅᖅᖢᓂᓗ ᑲᑎᑦᑐᓄᑦ ᐃᓚᐅᔭᕆᐊᒃᓴᖅ ᓄᓇᖃᖅᑳᖅᑐᑦ 

ᓄᓇᓕᖏᓐᓂ  ᓇᓗᖅᑯᑎᓕᖅᑎᑕᐅᓪᓗᓂᓗ  ᐃᓕᓴᐅᑎᓄᑦ ᐅᖃᐅᓯᐅᔪᓄᑦ. ᐃᓚᖏᑦ ᑲᑎᙵᔪᑦ ᐊᑕᐅᓯᐅᖏᑦᑐᓄᑦ 

ᑲᑎᑦᑐᒪᓚᐅᖅᑐᑦ, ᐊᓯᖏᑦ ᐊᑕᐅᓯᑐᐊᒥ ᐃᓚᐅᓪᓗᑎᒃ, ᐃᓚᖏᑦ ᑲᑎᙵᔪᑦ ᑎᓕᐅᕆᔪᒪᓚᐅᖏᑦᑐᑦ 

ᖃᓄᖅᑑᕈᑎᒃᓴᐅᑎᑕᐅᔪᓄᑦ, ᐃᓚᖏᓪᓗ ᑲᑎᙵᔪᑦ ᑎᑎᕋᖅᓯᒪᔪᓂᒃ ᑐᓂᓯᓚᐅᖅᑐᑦ.   

 

ᑖᒃᑯᐊ ᐱᓕᕆᔾᔪᓰᑦ ᐃᑲᔫᑎᖏᑦ, ᑕᑯᔭᐅᓂᖏᑦ ᒪᓕᒃᖢᒋᑦ ᑲᑎᖃᑎᖃᕐᓂᒃᑯᑦ ᓄᓇᖃᖅᑳᖅᑐᓂᑦ ᐃᓚᐅᔪᓂᑦ 

ᐅᖃᐅᓯᕆᔭᖏᓐᓂᓪᓗ, ᐱᖃᓯᐅᔾᔨᓚᐅᖅᑐᑦ:  

• ᓴᓇᓪᓗᑎᒃ ᐱᕈᖅᓴᐃᓪᓗᑎᒡᓗ ᐱᓕᕆᖃᑎᒌᖕᓂᕐᓂᒃ ᐃᓚᐅᔪᓄᑦ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ 

ᑎᒥᖓᓄᓪᓗ; 

• ᐊᐅᓚᔾᔭᐃᓪᓗᑎᒃ ᓯᕗᒧᑦ ᐃᓕᓐᓂᕐᓂᒃ ᑐᑭᓯᐅᒪᓂᕐᓂᒡᓗ ᐅᖃᐅᓯᐅᔪᓄᑦ ᓄᖑᓱᐃᑦᑐᓂᑦ ᓱᕈᓄᑦ; 

• ᐃᓂᖃᖅᑎᑦᑎᓪᓗᑎᒃ ᓄᓇᖃᖅᑳᖅᑐᓄᑦ ᑲᑎᙵᔪᓄᑦ ᑎᓕᐅᕆᓂᐊᕐᒪᑕ ᐱᓕᕆᔾᔪᓯᓄᑦ ᐱᕕᒃᓴᓄᓪᓗ 

ᑐᓴᐅᒪᖃᑎᒌᒃᑎᑦᑎᓂᕐᓄᑦ ᐱᐅᓯᒋᐊᕈᑎᓂᒃ ᐱᓕᕆᖃᑎᖃᕐᓂᕐᓄᓪᓗ ᐱᕈᖅᓴᐃᓂᕐᓂᒃ ᓄᖑᓱᐃᑦᑐᓕᕆᔨᓄᑦ; 

ᐊᒻᒪᓗ 

• ᐅᖃᖃᑎᒌᖕᓂᖅᓴᐅᓗᑎᒃ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ. 

 

ᐊᑲᐅᖏᓕᐅᕈᑕᐅᔪᖅ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑕᐅᓂᖏᓐᓄᑦ ᖃᓄᐃᓕᖓᕈᓘᔭᖅᐳᖅ ᐱᓕᕆᔭᒃᓴᐅᖅᑰᔨᓇᓂᓗ 

ᐱᑐᐃᓐᓇᖏᑦᑐᓄᑦ ᖃᐅᔨᒪᖏᑦᑐᓄᑦ. ᐱᕕᖃᖅᖢᓂ ᓯᕗᒧᑦ ᐃᓕᓐᓂᐊᕐᓂᕐᓂᒃ ᐃᓱᒪᒃᓴᖅᓯᐅᕐᓗᓂᓗ ᓄᓇᕐᔪᐊᕐᒥ 

ᐃᓱᒪᒋᔭᐅᔪᓄᑦ ᐃᓅᓯᒃᑯᓪᓗ ᐊᑐᖅᑕᐅᓯᒪᔪᓂᒃ ᐊᒃᑐᐊᔪᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ 

ᓱᕈᓄᑦ ᐃᑲᔫᑕᐅᓚᐅᖅᑐᖅ ᐃᓚᐅᔪᓄᑦ ᓴᖅᑭᔾᔪᑕᐅᓪᓗᓂ ᐊᒃᓱᕉᑎᒋᔭᖏᓐᓂᒃ ᑐᙵᓂᖅᓴᒧᓪᓗ 

ᐅᖃᖃᑎᖃᕈᑕᐅᓪᓗᓂ ᐱᑐᐃᓐᓇᖏᑦᑐᓄᑦ ᖃᓄᖅᑑᕈᑎᓄᑦ.  

 

ᐅᖃᖃᑎᖃᕐᓂᕐᓂᑦ  ᓇᓗᓇᐃᖅᑕᐅᓚᐅᖅᑐᑦ ᓄᓇᖃᖅᑳᖅᑐᑦ ᐊᒃᓱᕉᑎᒋᔭᖏᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓂᑦ ᓱᕈᓄᑦ ᐱᖃᓯᐅᔾᔨᔪᑦ ᐅᑯᓂᖓ: 

• ᐊᕙᑎᓂᒃ ᓴᐳᔾᔨᓃᑦ ᐊᒃᑐᐃᑎᓗᐊᖏᓪᓗᒋᓪᓗ ᐊᒃᑐᐃᓃᑦ ᓄᓇᓄᑦ ᐊᕙᑎᓄᓪᓗ;  

• ᕿᑎᐊᓄᐊᖅᑎᓪᓗᒋᑦ ᓄᓇᖃᖅᑳᖅᑐᑦ ᐃᓱᒪᒋᔭᖏᑦ, ᖃᐅᔨᒪᑦᑎᐊᖅᑕᖏᑦ ᓄᓇᕐᔪᐊᒧᓪᓗ ᐃᓱᒪᒋᔭᖏᑦ;  

• ᐃᓚᐅᑎᑕᐅᓃᑦ ᑲᑎᖃᑎᖃᕐᓃᓪᓗ ᓇᐅᒃᑯᓕᒫᖅ ᐱᓕᕆᓂᐅᑉ ᓴᓇᔭᐅᓂᖓᒍᑦ;  

• ᐃᑲᔪᖅᑐᑦ ᓄᓇᖃᖅᑳᖅᑐᑦ ᐊᖓᔪᖅᑳᖑᓂᕐᒥᓄᑦ ᑭᓱᓕᐅᕐᓂᒃᑯᑦ ᓄᓇᖃᖅᑳᖅᑐᑦ ᓄᓇᓕᖏᑕ 

ᐊᐅᓚᓕᒃᑲᓐᓂᕐᓂᐊᕐᒪᒋᑦ ᐊᑯᓂᒧᑦ ᐸᖅᑭᔨᐅᓃᑦ ᓄᓇᒥᓂᒃ;   

• ᐃᓕᓴᐃᒃᑲᓐᓂᖅᖢᑎᒃ ᐊᑲᐅᙱᓕᐅᕈᑎᓄᑦ  ᐊᒃᑐᐊᔪᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  

ᓄᖑᓱᐃᑦᑐᓂᑦ ᓱᕈᓄᑦ; ᐊᒻᒪᓗ 

• ᓴᓇᓗᑎᒃ ᐱᓕᕆᖃᑎᒌᖕᓂᕐᓂᒃ ᑲᔪᓰᓐᓇᖅᑐᒃᑯᑦ ᑲᑎᓐᓂᒃᑯᑦ ᐃᓚᐅᑎᑦᑎᓂᒃᑯᓪᓗ ᐊᒃᑐᖅᑕᐅᔪᓂᒃ 

ᓄᓇᓕᖏᓂᒃ ᑭᒃᑯᕈᓘᔭᓄᑦ ᐃᓚᐅᔪᓄᑦ ᖃᓄᖅᑑᕈᑎᓕᐅᕐᓂᒃᑯᑦ ᐊᑐᓕᖅᑎᑕᐅᓂᖏᑎᒍᓪᓗ, ᑖᓐᓇ 

ᐱᓕᕇᖃᑎᒌᖕᓂᖅ ᐱᖃᓯᐅᔾᔨᔭᕆᐊᖃᖅᑐᖅ ᑲᔪᓰᓐᓇᖅᑐᓂᒃ ᐃᓕᓴᐃᓂᕐᓂᒃ, ᐅᖃᖃᑎᒌᖕᓂᕐᓂᒃ, 

ᓴᖅᑭᔮᕐᓂᕐᓂᒃ  ᐱᓕᕇᖃᑎᒌᖕᓂᕐᓂᒡᓗ ᓄᓇᖃᖅᑳᖅᑐᑦ ᓄᓇᓕᖏᓐᓂᒃ ᐱᓕᕆᔭᐅᔪᓕᒫᑎᒍᑦ ᓴᓇᔭᐅᓂᖓᒍᑦ 

ᐊᐅᓚᓂᖏᑎᒍᓪᓗ.   

 

ᑖᒃᑯᐊ ᐊᒃᓱᕉᑎᒋᔭᐅᔪᑦ ᓴᖅᑭᔮᖅᐳᑦ ᐃᓚᐅᔪᑦ ᐅᖃᐅᓯᖏᓐᓂᑦ ᐱᑐᐃᓐᓇᖏᑦᑐᓄᑦ ᖃᓄᖅᑑᕈᑎᓄᑦ.  

ᖃᐅᔨᔭᐅᓪᓗᐊᑕᖅᑐᓄᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᒪᓂᖅᓴᓂᒃ ᐅᖃᐅᓯᖃᖅᐳᑦ ᓇᐃᓈᖅᓯᒪᔪᓂᒃ ᓄᓇᖃᖅᑳᖅᑐᑦ 

ᐃᓱᒪᒋᔭᖏᓐᓄᑦ. ᓄᓇᖃᖅᑳᖅᑐᓄᑦ ᑐᓂᔭᐅᔪᑦ ᐱᖃᓯᐅᔾᔭᐅᔪᑦ ᐊᑕᔪᓂ, ᐱᔪᓐᓇᖅᑎᑕᐅᓪᓗᑎᒃ ᑎᑎᕋᖅᑐᓂᑦ. 

ᐱᓕᕆᑦᑎᐊᕋᓱᒃᓯᒪᕗᒍᑦ ᐱᖃᓯᐅᑎᓇᓱᒃᖢᒋᑦ ᑐᑭᖃᑦᑎᐊᖅᑐᑦ ᐅᖃᖃᑎᒌᖕᓃᑦ ᓄᓇᖃᖅᑳᖅᑐᓄᑦ ᐃᓚᐅᔪᓄᑦ 

ᐅᖃᐅᓯᖃᕈᒪᓚᐅᖅᑐᓄᑦ ᑭᓱᕈᓘᔭᐅᓂᖅᓴᓄᑦ ᐊᕙᑎᓄᑦ ᐃᑲᔪᖃᑦᑕᐅᑎᔪᓄᓪᓗ ᐱᓕᕆᖃᑎᒌᖕᓂᕐᓄᒃ.   

ᐱᓕᕆᔾᔪᓰᑦ  

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᐸᕐᓇᓚᐅᖅᑐᑦ ᐊᐅᓚᑦᑎᓪᓗᑎᒡᓗ ᖃᕋᓴᐅᔭᑎᒍᓪᓗᐊᖅ ᐃᓚᒋᒍᓪᓗ 

ᑮᓇᒧᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂᒃ ᐃᓕᓴᐃᓂᕐᓂᒡᓗ, ᐱᒋᐊᖅᖢᑎᒃ ᐊᐃᕐᕆᓕ 2021ᒥᑦ ᐋᒡᒌᓯ 2022ᒧᑦ, 

ᑕᐃᑲᓂ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ ᐱᒋᐊᕈᑎᖓ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓂᑦ ᓱᕈᓄᑦ ᐅᓂᒃᑳᖓ ᓴᖅᑭᑕᐅᓚᐅᖅᑐᖅ 90 ᐅᓪᓗᓄᑦ ᐃᓄᓕᒫᓄᑦ ᐅᖃᕐᕕᐅᔪᓐᓇᕐᓂᐊᕐᒪᑦ. ᐱᒋᐊᕈᑎ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᐅᓂᒃᑳᖅ ᑐᓂᔭᐅᓚᐅᖅᑐᖅ ᓄᓇᖃᖅᑳᖅᑐᓄᑦ 

ᑲᑎᙵᔪᓄᑦ ᐃᓚᐅᓚᐅᖅᑐᓄᑦ ᑲᑎᒪᓂᕐᒥ ᐃᓚᖏᓪᓗ ᑲᑎᙵᔪᑦ ᐅᖃᖃᑎᖃᖅᓯᒪᓚᐅᖅᑐᓄᑦ ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ ᑎᒥᖓᓂᒃ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᑲᑎᓐᓂᖅᑎᒍᑦ. ᓯᑎᐱᕆ 

2022ᒥᑦ ᑎᑭᖦᖢᒍ ᔫᓂ 2023, ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᑲᑎᖃᑎᖃᐃᓐᓇᓚᐅᖅᑐᑦ 

ᐃᓚᖏᓐᓂᒃ ᓄᓇᖃᖅᑳᖅᑐᓂᑦ ᑲᑎᙵᔪᓂᒃ ᑐᓴᒃᑲᓐᓂᕈᒪᓚᐅᖅᑐᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  

ᓄᖑᓱᐃᑦᑐᓂᑦ ᓱᕈᓄᑦ. ᑲᑎᓐᓃᑦ ᐱᕕᖓᓂ ᑎᑎᕋᖅᑕᐅᓂᖏᓐᓄᑦ ᐱᒋᐊᕈᑎᐅᑉ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  

ᓄᖑᓱᐃᑦᑐᓂᑦ ᓱᕈᓄᑦ ᐅᓂᒃᑳᑉ ᑲᑎᖃᑎᖃᓚᐅᖅᐳᑦ ᐃᓚᐅᔪᓂᒃ ᓄᓇᖃᖅᑳᖅᑐᑦ ᓄᓇᓕᖏᓐᓂᑦ, ᐊᕕᒃᓯᒪᔪᓂᑦ 

ᑎᒥᓂᒃ, ᓄᓇᖃᖅᑳᖅᑐᓂᑦ ᑲᑎᒪᔨᓂᒃ ᐃᓄᖕᓂᒡᓗ ᓇᑭᒥᐊᖅ ᑲᓇᑕᒥᑦ ᐱᖃᓯᐅᔾᔨᓪᓗᑎᒡᓗ ᑲᑎᙵᔪᓂᒃ ᖃᐅᔨᒪᔭᐅᔪᓂᒃ 

ᑐᓴᖅᑎᑦᑎᓂᕐᓂᒃ, ᐱᕈᖅᓴᐃᓂᕐᓂᒃ ᐱᓕᕆᖃᑎᒌᖕᓂᕐᓂᒃ ᒪᓕᒃᖢᑎᒡᓗ ᑐᓴᕋᓱᖕᓂᕐᓄᑦ ᐱᓕᕆᔾᔪᓯᕐᓂᒃ ᑐᕌᕈᑎᒋᓪᓗᒋᑦ. 

ᐱᓕᕆᔾᔪᓰᑦ ᐃᓱᒪᒋᔭᐅᔪᑦ ᐱᖓᓱᓪᓗᐊᑕᓂᒃ ᐊᑐᓗᐊᖅᑐᓂᒃ ᐱᓕᕆᔾᔪᓯᖃᓚᐅᖅᑐᑦ:   

 

1. ᖃᕋᓴᐅᔭᑎᒍᑦ ᑲᑎᓐᓃᑦ, ᐊᑕᐅᓯᐊᖅᖢᑎᒃ ᐅᖓᑖᓄᓪᓘᓐᓃᑦ ᑲᑎᓐᓃᑦ ᐊᑐᓂ ᑲᑐᔾᔨᔪᓄᑦ;  

2. ᑮᓇᒧᑦ ᑲᑎᓐᓃᑦ, ᐊᑕᐅᓯᕐᒥᑦ ᐅᖓᑖᓄᓪᓘᓐᓃᑦ ᓄᓇᓖᑦ ᐊᑕᐅᑦᑎᒃᑯᑦ; ᐊᒻᒪᓗ  

3. ᐅᖃᐅᓯᕆᓪᓗᒋᑦ ᓄᓇᖃᖅᑳᖅᑐᑦ ᖃᐅᔨᒪᔭᑐᖃᖏᑦ, ᐃᓅᓯᒃᑯᑦ ᐊᑐᖅᓯᒪᔭᖏᑦ ᑐᓴᕋᓱᖕᓂᕐᓄᓪᓗ 

ᐱᓕᕆᔾᔪᓯᖏᑕ ᑐᙵᕕᖏᑦ ᑕᐅᑐᒍᑎᒋᓪᓗᒋᑦ ᐊᑲᐅᙱᓕᐅᕈᑎᓄᑦ ᐅᖃᐅᓯᐅᔪᓄᑦ ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ, ᐱᓕᕆᔾᔪᓯᕐᒧᓪᓗ ᖃᓄᖅᑑᕐᓂᕐᓄᑦ ᑭᖑᕚᓄᑦ ᐊᒃᑐᐃᓂᐊᖅᑐᓂᒃ.  

 

ᖃᓄᐃᓐᓇᓱᒃᑕᖏᑦ ᐱᓕᕆᔾᔪᓯᐅᑉ ᐃᒪᓐᓇᐅᓇᓱᒍᑎᒋᓪᓗᒋᑦ:  

 

• ᑲᑎᓐᓂᕐᓄᑦ ᐱᓕᕆᔾᔪᓯᓕᐅᖅᖢᓂ ᓄᓇᖃᖅᑳᖅᑐᑦ ᐃᓚᐅᔪᑦ ᑐᑭᖃᖅᑐᒃᑯᑦ ᐃᑲᔪᕈᓐᓇᓚᐅᖅᑐᑦ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᐊᓯᐅᓂᖅᓴᓄᓪᓗ ᐅᖃᖃᑎᒌᖕᓂᕐᓄᑦ ᐊᕙᑎᓄᑦ;   

• ᐃᓕᕝᕕᒃᓴᖃᕐᓗᓂ ᖃᓄᖅ ᑕᑯᓇᒡᓗᒍᓗ ᐊᑲᐅᙱᓕᐅᕈᑕᐅᔪᖅ ᐊᑯᓂᒧᑦ ᐊᐅᓚᑕᐅᓂᖏᓐᓄᑦ 

ᓄᖑᓱᐃᑦᑐᓂᑦ ᓱᕈᐃᑦ; 

• ᓴᓇᓗᓂ/ᑲᔪᓯᑎᓪᓗᒋᑦ ᐅᖃᖃᑎᒌᖕᓃᑦ ᑐᕌᖅᑎᓪᓗᒍᓗ ᐱᓕᕆᖃᑎᒌᖕᓂᖅ ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ ᑎᒥᖓᓄᑦ; 

• ᐅᖃᖃᑎᒌᒍᑎᒋᓗᒋᑦ ᐊᑲᐅᙱᓕᐅᕈᑏᑦ  ᐸᕐᓇᑦᑎᐊᖅᓯᒪᔪᓪᓗ ᖃᓄᖅᑑᕈᑏᑦ ᐊᒃᑐᐊᔪᑦ ᓄᖑᓱᐃᑦᑐᓂᑦ 

ᓱᕈᓄᑦ  ᐅᓄᖅᑐᑎᒍᑦ ᑕᐅᑐᒃᑕᐅᔪᒃᑯᑦ ᓄᓇᕐᔪᐊᕐᒥᐅᑎᒍᓪᓗ ᐃᓱᒪᒋᔭᐅᔪᓄᑦ; ᐊᒻᒪᓗ  

• ᐅᖃᐅᓯᕆᓗᒋᑦ ᐅᖃᖃᑎᒌᒍᑎᒋᓗᒋᓪᓗ ᑎᓕᐅᕈᑕᐅᔪᑦ  ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ 

ᐱᒋᐊᕈᑎᖓᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓂ  ᓄᖑᓱᐃᑦᑐᓂᑦ ᓱᕈᓄᑦ ᐅᓂᒃᑳᒥ 

(ᑎᑎᕋᖅᑕᐅᓚᐅᖅᑎᓪᓗᒍ ᑭᓯᐊᓂ ᐱᒋᐊᕈᑎᐅᑉ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ 

ᐅᓂᒃᑳᖅ). 

 

ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᓐᓃᑦ ᐱᖃᓯᐅᔾᔨᓚᐅᖅᑐᑦ ᐅᓂᒃᑳᕐᕕᐅᔪᓂᒃ ᐊᐱᕆᔪᓂᒡᓗ ᓄᖑᓱᐃᑦᑐᓂᑦ 

ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ ᖃᓄᖅᑑᕐᓂᕐᓄᑦ ᐱᓕᕆᓂᕐᒧᑦ ᑐᑭᒧᐊᒃᑎᑦᑎᔨᖓᓂᑦ. ᓱᓕᒃᑲᓐᓂᕐᓗ ᐃᓚᖏᑦ 

ᑲᑎᓐᓃᑦ ᐱᖃᓯᐅᔾᔨᓚᐅᖅᑐᑦ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓃᑦ ᑎᒥᖓᑕ ᐃᖅᑲᓇᐃᔭᖅᑎᖏᓐᓂᒃ ᐅᓂᒃᑳᖅᖢᑎᒃ 

ᓇᖕᒥᓂᖅ ᐱᓕᕆᔭᐅᔪᓂᒃ ᐱᓕᕆᓂᕐᓄᑦ ᐊᑐᐊᒐᓄᓪᓗ-ᓄᓇᖃᖅᑳᖅᑐᓂᒃ ᐱᓕᕆᖃᑎᒌᖕᓂᕐᓄᑦ 

ᐸᕐᓇᑦᑎᐊᖅᓯᒪᔪᓂᓪᓗ ᐱᓕᕆᓂᕐᓂᒃ, ᓄᓇᖃᖅᑳᖅᑐᓄᑦ ᐱᓕᕆᖃᑎᒌᖕᓂᕐᓂᒃ ᐱᑦᑎᐊᓕᒃᑲᓐᓂᕐᓂᒡᓗ, ᑲᓇᑕᐅᓪᓗ 

ᐊᑯᓂᒧᑦ ᐸᕐᓇᐅᑎᖓᓂᒃ ᐊᑐᖅᓯᒪᔪᓄᑦ ᓄᖑᓱᐃᑦᑐᓄᑦ ᐅᖅᓱᓄᑦ. ᐊᒃᑐᐊᔪᒧᑦ ᐃᓚᓕᐅᑎᓯᒪᔪᑦᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓂᑦ ᓱᕈᓄᑦ, ᐃᓚᐅᔪᑦ ᑕᐅᑐᓚᐅᖅᑐᑦ , ᐃᓚᐅᖁᔭᐅᓚᐅᖅᑐᑦ ᐊᐱᖅᑯᑎᓄᑦ, ᐃᓚᖏᓪᓗ ᖃᕋᓴᐅᔭᑎᒍᑦ 

ᑕᑯᓇᒡᕕᖕᓄᑦ ᑐᕌᕈᑎᑖᖅᑎᑕᐅᓚᐅᖅᑐᑦ ᐅᖃᓕᒫᒐᒃᓴᓕᖕᓂᒃ ᐱᖃᓯᐅᖦᖢᒍ ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ ᑎᒥᖓᑕ ᐅᓂᒃᑳᖅ ᐱᑐᐃᓐᓇᐅᖏᑦᑐᓄᑦ  ᖃᓄᖅᑑᕈᑎᓄᑦ ᑐᑭᓯᓇᖅᑐᒃᑯᑦ ᓇᐃᓈᖅᓯᒪᔪᑦ . 

 

ᑲᑎᖃᑎᖃᕐᓂᕐᓄᑦ ᑲᑎᓐᓃᑦ ᐱᒋᐊᖅᑎᑕᐅᓚᐅᖅᑐᑦ ᒪᑐᔭᐅᓪᓗᑎᒡᓗ ᓄᓇᖃᖅᑳᖅᑐᓄᑦ ᐃᓐᓇᓄᑦ ᓄᓇᓕᖕᓂᓪᓗ 

ᑭᒡᒐᖅᑐᖅᑎᓂᑦ, ᑐᒃᓯᐊᖅᖢᑎᒃ ᐅᖃᐅᓯᖃᖅᖢᑎᒡᓗ ᐃᓕᓴᐃᔾᔪᓯᑐᖃᓂᒃ. ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ 

ᑎᒥᖓᑕ ᐱᓕᕆᔾᔪᓯᖓ ᐊᒃᓱᕉᑎᖃᓚᐅᖅᑐᖅ ᑎᓕᐅᕆᓪᓗᓂᓗ ᐊᓯᔾᔩᓂᕐᓂᒃ ᐃᓱᒪᒋᔭᐅᔪᓂᒃ ᑐᙵᓪᓗᑎᒃ ᐊᑐᓂ 

ᐃᓚᐅᔪᑦ  ᐃᓅᓯᒃᑯᑦ ᐊᑐᖅᓯᒪᔭᖏᓐᓄᑦ ᓄᓇᕐᔪᐊᕐᒥᐅᑎᒍᓪᓗ ᐃᓱᒪᒋᔭᐅᔪᑎᒍᑦ. ᑖᓐᓇ ᐱᓕᕆᔾᔪᓯᖅ 

ᐊᑦᑕᕐᓇᖏᑦᑐᒦᔾᔪᑕᐅᓇᓱᓚᐅᖅᑐᖅ ᐃᓚᐅᔪᓄᑦ ᓴᖅᑭᔮᖅᑎᑦᑎᓪᓗᓂᓗ ᐱᕐᔪᐊᖑᓂᖓᓂᒃ ᑐᙵᑎᑦᑎᓂᕐᒥᒃ 

ᐱᓕᕆᖃᑎᒌᖕᓂᕐᓄᑦ.   

 

ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ ᓄᖑᓱᐃᑦᑐᓂᑦ ᓱᕈᓄᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᓐᓃᑦ 

ᑎᓕᐅᕆᓚᐅᖅᑐᑦ ᐃᓚᐅᔪᓂᒃ ᐅᖃᐅᓯᕆᖁᓪᓗᒋᑦ ᐃᓱᒪᒋᔭᓂ ᐃᓱᒪᖅᓱᕐᓗᑎᒃ, ᐊᐱᕆᓗᑎᒡᓗ ᐃᓱᒪᒋᔭᐅᔪᓂᒡᓗ 

ᑕᐅᖅᓰᓗᑎᒃ. ᐱᕕᖃᖅᑎᑦᑎᓂᖓ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓃᑦ ᑎᒥᖓᑦ ᐃᓕᑦᑐᓐᓇᕈᑕᐅᓚᐅᕐᒥᔪᑦ  

ᓄᓇᖃᖅᑳᖅᑐᓂᑦ ᐃᓚᐅᔪᓂᑦ. 

 

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᐊᖏᖅᓯᒪᓚᐅᖅᑐᑦ ᐅᖃᕐᓂᕋᐃᖏᓪᓗᑎᒃ / ᐅᖃᐅᓯᐅᓗᐊᖅᑐᓂᒃ 

ᐅᖃᕐᓂᕋᐃᖏᓪᓗᑎᒃ ᑭᓇᑐᐃᓐᓇᕐᒧᑦ ᓄᓇᖃᖅᑳᖅᑐᒧᓪᓘᓐᓃᑦ ᑲᑐᔾᔨᔪᓄᑦ / ᑎᒥᒧᑦ ᑭᓯᐊᓂ ᑎᓕᔭᐅᒍᑎᒃ ᐃᓚᐅᔪᒧᑦ. 

ᐃᓚᖏᑦ ᓄᓇᖃᖅᑳᖅᑐᑦ ᓄᓇᓕᖏᑦ ᑎᒦᓪᓗ ᐃᑲᔪᕈᒪᓚᐅᖅᑐᑦ ᑎᑎᕋᖅᓯᒪᔪᓂᒃ ᑐᓂᓯᓪᓗᑎᒃ. ᑖᒃᑯᐊ ᑐᓂᔭᐅᔪᑦ 

ᐱᖃᓯᐅᔾᔭᐅᓚᐅᖅᑐᑦ ᐃᓗᐃᑦᑐᒥᒍᑦ ᐊᑕᓪᓗᑎᒡᓘᓐᓃᑦ, ᒪᓕᒃᖢᒋᑦ ᑐᒃᓯᕋᖅᑕᖏᑦ / ᐱᖁᔭᖏᑦ.  

ᑭᒃᑯᑦ ᐃᓚᐅᕙᑦ  

ᖃᔅᓰᑦ ᓄᓇᖃᖅᑳᖅᑐᑦ ᑎᒥᖏᑦ, ᓄᓇᓕᖏᑦ, ᓄᓇᖃᖅᑳᖅᑐᓄᓪᓗ ᑲᑎᒪᔩᑦ ᐃᓚᐅᓚᐅᖅᑐᑦ ᐊᑕᐅᓯᕐᒥ 

ᐅᖓᑖᓂᓘᓐᓃᑦ ᑲᑎᑦᑐᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ, ᐃᓚᐅᓇᑎᒃ ᐃᓄᐃᑦ 

ᑎᒥᖏᑦ. ᐊᑑᑎᖓᓄᑦ ᑖᔅᓱᒪ ᐅᓂᒃᑳᑉ, ᑕᐃᒎᓯᖅ “ᓄᓇᖃᖅᑳᖅᑐᑦ” ᐅᖃᐅᓯᖃᕐᓂᐊᖅᑐᖅ ᓄᓇᖃᖅᑳᖅᑐᓄᑦ 

ᒪᐃᑏᓄᓪᓗ ᐃᓚᐅᔪᓄᑐᐊᖅ.  ᖃᐅᔨᖃᑦᑕᐅᑎᓪᓗᑎᒃ ᓄᓇᖃᖅᑳᖅᑐᓄᑦ ᐃᓚᐅᔪᓄᑦ ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ ᑎᒥᖓᑕ ᑐᓴᐅᒪᖃᑎᒌᒍᑎᖏᑎᒍᑦ ᐃᑲᔪᖅᑕᐅᓪᓗᑎᒡᓗ ᓯᓚᑖᓂᑦ ᑳᓐᑐᕌᒃᑕᐅᔪᒧᑦ. 

ᐊᑐᓚᐅᖅᑕᕗᑦ ᑲᒃᑯᐊ ᐃᓚᐅᖁᔾᔨᑎᕗᑦ:   

 

• ᐱᕕᖃᕐᓂᖅ ᐅᖃᐅᓯᕆᓪᓗᒍ ᓄᓇᖃᖅᑳᖅᑐᑦ ᑎᒥᖏᑎᒍᑦ; 

• ᐅᖃᐅᓯᕆᓪᓗᒍ ᑲᑎᑦᑐᒪᓂᖅ ᓄᓇᖃᖅᑳᖅᑐᑦ ᓄᓇᓕᖏᓐᓄᑲᐅᑎᒋ; 

• ᐃᓚᓕᐅᑎᓪᓗᒋᑦ ᑐᙵᓴᐃᓂᕐᒧᑦ ᑭᒡᒐᖅᑐᖅᑎᖏᓐᓄᑦ ᓄᓇᖃᖅᑳᖅᑐᓄᑦ ᑲᑎᙵᔪᓄᑦ ᐃᓚᐅᓚᐅᖅᑐᓄᑦ 

ᕿᒪᒃᑕᑦᑎᓐᓂ ᑲᑎᑦᑐᓕᕆᓂᕐᓂ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᓄᑦ; ᐊᒻᒪᓗ  

•  ᐅᖃᐅᓯᕆᓪᓗᒍ  ᐱᕕᒃᓴᖅ ᐅᐸᒃᑕᐅᓯᒪᔫᑉ ᐃᓅᖃᑎᒌᓄᑦ ᑐᓴᐅᒪᖃᑎᒌᒍᑎᖏᑦ ᓄᓇᓕᖏᓐᓂ ᐊᑐᖅᖢᒍᓗ 

@radwasteplan, ᐃᓕᓴᕆᔭᐅᓯᒪᔪᖅ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ 

ᐃᓅᖃᑎᒌᓄᑦ ᑐᓴᐅᒪᖃᑎᒌᒍᑎᖓᒍᑦ ᕋᑦᕙᐃᔅᑦᓗ  ᔪᑑᑉᑯᑦ ᑕᑯᓇᒡᕕᖓᒍᑦ.  

 

50 ᐸᓗᐃᑦ ᓄᓇᖃᖅᑳᖅᑐᑦ ᑎᒥᖏᑦ, ᓄᓇᓕᖏᑦ, ᓄᓇᖃᖅᑳᖅᑐᑦ ᑲᑎᒪᔨᖏᑦ, ᑎᒥᖏᑦ ᐊᑕᐅᓯᕐᓗ ᒐᕙᒪᖃᑎᒌᓄᑦ 

ᓄᓇᖃᖅᑳᖅᑐᑦ ᑎᒥ ᐃᓚᐅᓚᐅᖅᑐᑦ ᐊᑕᐅᓯᕐᒥ ᐅᖓᑖᓂᓘᓐᓃᑦ ᑲᑎᑦᑐᓂ ᐃᓗᐃᑦᑐᐊᒍᑦ ᐃᓚᓕᐅᑎᓯᒪᔪᑦ 

ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᓕᕆᔪᒃᓄᑦ. ᓱᓕᒃᑲᓐᓂᕐᓗ,  200 ᐸᓗᐃᑦ 

ᓄᓇᖃᖅᑳᖅᑐᑦ ᑎᒥᖏᑦ, ᓄᓇᓕᖏᑦ, ᐊᕕᒃᓯᒪᔪᑦ ᑎᒥᖏᑦ , ᓄᓇᖃᖅᑳᖅᑐᓄᓪᓗ ᑲᑎᒪᔩᑦ ᐅᖃᐅᔾᔭᐅᑲᐅᑎᒋᓪᓗᑎᒃ 

ᐃᓚᐅᖁᔭᐅᓪᓗᑎᒃ  ᐃᓚᐅᓇᑎᒃ ᑭᓯᐊᓂ ᑲᑎᑦᑐᓂ.  

 

ᑲᒃᑯᐊ ᑎᑎᕋᖅᓯᒪᔪᑦ ᐊᖏᓚᐅᖅᑐᑦ ᑲᑎᓐᓂᕐᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᐊᒻᒪᓗ 

ᐅᕝᕙᓘᓐᓃᑦ ᑐᓂᓯᓚᐅᖅᑐᑦ  ᑎᑎᕋᖅᓯᒪᔪᓂᒃ ᐃᓚᒋᔭᐅᓕᖅᖢᑎᒃ ᐊᐃᑉᐸᖓᓄᑦ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᒧᑦ: 

 

https://radwasteplanning.ca/sites/default/files/isrw_report_on_technical_options_layperson_summary_en.pdf

• ᐊᓪᒐᓐᑯᐃᓐ ᐱᒃᕗᐊᑲᓈᒐᓐᒥᑦ , ᐊᓐᑎᐊᕆᐅ 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᐅᑐᐱᕆ 4, 2021 

 

• ᑲᑎᓐᓂᖓᑦ ᓄᓇᖃᖅᑳᖅᑐᑦ; ᐊᖓᔪᖅᑳᑦ ᑲᑎᒪᔨᖏᑦ ᐊᕙᑎᓄᑦ ᓯᓚᐃᓪᓗ ᐊᓯᔾᔨᕐᓂᖏᓐᓄᑦ, NIO 

 

• ᓄᓇᖃᖅᑳᖅᑐᑦ ᓄᑭᓄᑦ ᐊᖓᔪᖅᑳᓂᑦ (FNPA), ᓴᔅᑲᑦᑎᕗᐊᓐ (ᓄᖑᓱᐃᑦᑐᓂᑦ ᓱᕈᐃᑦ ᑲᓇᑕᒥ: 

ᖃᐅᔨᑎᑦᑎᓂᕐᓄᑦ ᑲᑎᑦᑐᑦ ᐃᓕᓴᖅᑐᓪᓗ, ᔮᓐᓄᐊᕆ 26, 2022) 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᐊᐃᕐᕆᓕ 11, 2022 

 

• ᑲᑎᒪᔨᕐᔪᐊᓄᑦ ᐊᖏᖃᑎᒌᒍᑎ 3, ON 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᑎᓯᐱᕆ 30, 2021 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᔫᓂ 28, 2022 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᕖᕝᕗᐊᕆ 02, 2023 

 

• ᐃᕈᑯᐊ ᑲᑎᒪᔨᖏᑦ 

o ᐊᒃᕗᐊᓴᔅᓂ ᒧᕼᐊᒃ ᒐᕙᒪᖏᑦ, ᐊᓐᑎᐊᕆᐅ, ᑯᐸᐃᒃ 

o ᑲᓇᕗᐊᒋ ᒧᕼᐊᒃ ᒐᕙᒪᖏᑦ, ᑯᐸᐃᒃ 

o ᐅᓇᐃᑕ ᑕᐃᒻᔅᒥᑦ, ᐊᓐᑎᐊᕆᐅ 

o 6 ᒐᕙᒪᖏᑦ ᒍᕋᓐ ᕆᕗᒥᑦ, ᐊᓐᑎᐊᕆᐅ 

o ᕙᑕ ᒧᕼᐊᒃ ᓯᕗᓪᓖᑦ ᒐᕙᒪᖏᑦ, ᐊᓐᑎᐊᕆᐅ 

  

• ᑭᐸᐅᕕᐊᒃᒥᑦ ᓯᕗᓪᓖᑦ ᒐᕙᒪᖏᑦ, ᑯᐸᐃᒃ 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᑎᓯᐱᕆ 10, 2021 

 

• ᒪᐃᑏᑦ ᒐᕙᒪᖏᑦ ᐋᓐᑎᐊᕆᐅᒥᑦ  

o ᓄᓇᐃᑦ 1ᒥᑦ 9ᒧᑦ 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᐅᑐᐱᕆ 21, 2021 

 

o  

• ᒪᐃᑏ ᒐᕙᒪᖓᑦ ᓴᔅᑲᑦᑎᕗᐊᓐᒥᑦ (MNS) 

o ᐅᐊᖕᓇᖅ ᓄᓇ 1-3 

o ᐱᓇᖕᓇᖅ ᓄᓇ 1-3 

o ᑲᓇᖕᓇᖅ ᓄᓇ 1-3 

 

• ᒥᒡᒪᕕᓪ ᑦᐳᓗᑕᖅᓐ (MTI), ᓂᐅ ᐳᕋᓐᔅᕕᒃ 

o ᐊᒻᓚᒻᒐᒡ  (ᕗᐊᑦ ᕙᓕ) 

o ᐃᔅᔨᓅᐱᑎᑦᔾ (ᐳᓐᑦ ᓱᑦᔅ) 

o ᓕᓄᐃ ᒥᓂᑯᒃ  (ᐃᓐᑎᐊᓐ ᐊᐃᓚᓐ) 

o ᒥᑎᐱᓇᒋᐊᒡ ᒥᒪᒃ ᒐᕙᒪᖓᑦ  

o ᓇᑐᐊᒐᓂᐊᒡ (ᐄᓪ ᒍᕋᐅᓐ) 

o ᐅᐃᓐᐱᒋᑦᔪᐊᐃᒡ (ᐸᐱᓄ) 

o ᑦᔨᐳᒡᑐᑦᔾᒡ  (ᐸᒃᑐᔅ) 

o ᐅᒡᐱᒐᔨᒡ (ᐄᓪ ᕆᕗ ᐸᕐ) 

o ᐃᓪᓯᐳᒡᑐᒡ (ᐱᒡ ᑯᕝ) 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᒪᐃ 25, 2022 

 

• ᐸᐱᓄ ᓯᕗᓪᓖᑦ ᒐᕙᒪᖏᑦ, ᓂᐅ ᐳᕋᓐᔅᕕᒃ 

• ᓴᐅᒌᓐ ᐅᔨᕝᕗᐊᐃ ᒐᕙᒪᖓᑦ , ᐊᓐᑎᐊᕆᐅ 

o ᑎᑎᕋᖅᓯᒪᔪᑦ ᑐᓂᔭᐅᔪᑦ, ᔫᓂ 20, 2023 

 

• ᕙᐱᒎᓐ ᓚᐃᒃ ᐅᔨᕝᕗᐊᐃ ᒐᕙᒪᖓᑦ , ᐊᓐᑎᐊᕆᐅ 

 

• ᕗᓚᔅᑐᑭ ᒐᕙᒪᖓᑦ , ᓂᐅ ᐳᕋᓐᔅᕕᒃ (WNNB) 

ᖃᐅᔨᔭᐅᓪᓗᐊᑕᖅᑐᑦ  

ᑖᓐᓇ ᐅᓂᒃᑳᖅᑐᖅ ᓇᐃᓈᖅᑎᑦᑎᔪᖅ ᖃᐅᔨᔭᐅᓪᓗᐊᑕᖅᑐᓂᒃ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂᑦ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᐱᖃᓯᐅᔾᔨᓪᓗᓂᓗ ᑕᒪᒃᑮᖕᓂᒃ ᑲᑎᓐᓂᕐᓂᒃ ᓯᕗᓂᐊᓂ 

ᐱᒋᐊᕈᑎ ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ ᑎᑎᕋᖅᑕᐅᑎᓪᓗᒍ ᐋᒡᒌᓯᒥ 2022 ᑕᐃᓐᓇᓗ 

ᑲᑎᓐᓂᐅᓚᐅᖅᑐᖅ ᐊᑯᓂᙳᕆᐊᖅᓯᒪᓂᕐᒻᑦ ᑎᑭᓐᓇᓱᒃᖢᒍ ᔫᓂ 2023. ᑐᓴᓚᐅᖅᑐᒍᑦ ᐅᓄᖅᑐᓂᒃ 

ᐅᖃᐅᓯᐅᓪᓗᐊᑕᖅᑐᓂᒃ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂᑦ,  ᐱᖃᓯᐅᖦᖢᒋᓪᓗ ᐅᓄᓪᓚᒃᑐᑦ ᐅᖃᖃᑎᒌᖕᓃᑦ 

ᐅᖃᐅᓯᓖᑦ ᑲᔪᓰᓐᓇᖅᑐᓄᑦ ᐱᓕᕆᖃᑎᒌᖕᓂᕐᓄᑦ,  ᓴᖅᑭᔮᕐᓂᕐᓄᑦ, ᐱᓕᕆᖃᑎᒌᖕᓂᕐᓄᓪᓗ. ᑎᑎᕋᖅᓯᒪᔪᑦ ᑐᓂᔭᐅᔪᑦ 

ᐱᖃᓯᐅᔾᔭᐅᔪᑦ ᐊᑕᔪᓂ.  

 

ᐊᒃᑐᐊᔪᑦ ᐅᖃᐅᓯᐅᓪᓗᐊᑕᖅᑐᑦ, ᓴᖅᑭᔮᕐᓂᖅ, ᐅᖃᖃᑎᒌᖕᓂᖅ, ᑲᑎᖃᑎᖃᕐᓃᑦ , ᐃᓕᓴᐃᓃᑦ, 

ᐱᑦᑎᐊᓕᒃᑲᓐᓂᕐᓃᓪᓗ ᓴᖅᑭᓚᐅᖅᑐᑦ ᐱᕐᔪᐊᖑᓪᓗᑎᒃ ᓵᑕᐅᔭᕆᐊᖃᖅᑐᓂ ᐱᔾᔪᑎᖃᕌᖓᒥ ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᓄᖑᓱᐃᑦᑐᓄᓪᓗ ᓄᑭᓄᑦ. ᖃᓄᖅᑑᑦᑎᐊᖁᓪᓗᒋᑦ ᑖᔅᓱᒧᖓ 

ᐊᑲᐅᙱᓕᐅᕈᑎᒧᑦ, ᐱᑕᖃᕆᐊᖃᖅᐳᖅ ᑭᒃᑯᕈᓘᔭᓄᑦ, ᐊᔾᔨᒌᖏᑦᑐᓄᑦ ᑲᑎᓪᓚᖕᓂᕐᓄᑦ ᐱᓗᐊᖅᑐᒥᒃ ᓄᓇᓕᖕᓄᑦ 

ᐊᒃᑐᖅᑕᐅᑲᐅᑎᒋᑐᐃᓐᓇᕆᐊᓕᖕᓄᑦ. ᐃᓚᐅᔪᑦ ᐅᖃᓚᐅᖅᑐᑦ ᑲᑎᓐᓃᑦ ᐱᖃᓯᐅᔾᔨᔭᕆᐊᓖᑦ ᑲᔪᓰᓐᓇᖅᑐᓂᒃ 

ᐱᓕᕆᖃᑎᒌᖕᓂᕐᓄᑦ ᐱᕈᖅᓴᐃᓂᕐᓂᒃ ᓄᓇᓕᖕᓄᑦ ᐱᓕᕆᖃᑎᒌᒍᓐᓇᕐᓂᐊᕋᑦᑕ ᓵᓪᓗᒋᑦ ᓴᖅᑭᑉᐸᓪᓕᐊᔪᑦ 

ᐊᑲᐅᙱᓕᐅᕈᑏᑦ ᓯᕗᓂᕐᒥ ᐃᑲᔪᕐᓗᒋᓪᓗ ᒐᕙᒪᑎᒌᖏᑦᑐᓄᑦ ᐸᖅᑭᔨᐅᓃᑦ ᑎᑎᕋᑐᐃᓐᓇᖏᓪᓗᓂ “ᑐᓴᕋᓴᖕᓂᖅ”ᒥᒃ.  

ᐱᓕᕆᖃᑎᒌᖕᓃᑦ ᓴᓇᔭᐅᔪᑦ ᐅᒃᐱᕈᓱᖕᓂᕐᒧᑦ ᓴᖅᑭᔮᕐᓂᕐᒧᓪᓗ ᐃᓕᓴᐃᓃᓪᓗ ᐃᑲᔫᑕᐅᓗᑎᒃ ᐃᓚᐅᖃᑕᐅᓂᕐᓄᑦ  

ᖃᓄᖅᑑᕋᓱᖕᓂᖅᑎᒍᑦ ᐊᒃᓱᕉᑕᐅᓚᐅᖅᑐᑦ ᑐᐊᕕᕐᓇᖅᑐᑐᑦ. ᓄᓇᖃᖅᑳᖅᑐᑦ ᓄᓇᓕᖏᑦ ᐋᖅᑭᑦᑎᐊᖅᓯᒪᓛᖑᕗᑦ 

ᐃᓕᓴᐃᔭᕆᐊᒃᓴᖅ ᐊᑲᐅᙱᓕᐅᕈᑎᓄᑦ ᓇᖕᒥᓂᖅ ᓄᓇᓕᖏᓐᓄᑦ ᐊᑐᖅᑕᐅᔭᕆᐊᖃᖅᖢᑎᒡᓗ.  

 

ᐃᓚᐅᔪᑦ ᐅᖃᓚᐅᖅᑐᑦ ᐊᓐᓂᕆᒐᒥᒋᑦ ᓄᓇᒋᔭᑐᖃᑦ, ᐊᕙᑏᑦ ᓯᓚᓂᓗ ᐃᓃᑦ, ᖃᓄᐃᓕᖓᓂᖏᓪᓗ ᐃᓃᑦ, 

ᐅᐸᒍᓐᓇᕐᓂᕐᒥᓂᒡᓗ ᐃᓂᓄᑦ. ᓄᓇᖃᖅᑳᖅᑐᑦ ᐃᓚᐅᔪᑦ ᐅᖃᐅᓯᖃᑲᓐᓂᓚᐅᖅᑐᑦ ᑲᑎᓐᓇᓂᕆᔭᒥᓂᒃ ᓄᓇᒧᑦ 

ᐊᒃᑐᐊᓪᓚᒃᑐᕐᓗ ᐃᓅᖃᑎᒌᖕᓂᖓᑦ ᓄᓇᐅᑉ ᖃᓄᐃᖏᓐᓂᖓᓄᑦ ᓄᓇᓕᖓᑕᓗ ᖃᓄᐃᖏᓐᓂᖓᓄᑦ. ᐅᒃᐱᕆᔭᐅᔪᑦ 

ᐊᕙᑎᓂᒃ ᓄᓇᓕᖏᓐᓂᒡᓗ ᐸᖅᑭᓂᕐᓄᑦ ᐅᖃᐅᓯᐅᒐᔪᓚᐅᖅᑐᑦ  ᑲᑎᖃᑎᖃᕐᓂᕐᓄᑦ ᑲᑎᓐᓂᕐᓂ. ᓄᓇᖃᖅᑳᖅᑐᑦ 

ᐃᓚᐅᔪᑦ ᐅᖃᐅᓯᖃᐃᓐᓇᓚᐅᖅᑐᑦ  ᑖᓐᓇ ᑕᑯᒐᒥᐅᒃ ᐃᓚᒋᓪᓗᒍ ᑎᓕᔭᐅᓯᒪᓂᕐᒥᓄᑦ ᐱᓕᕆᐊᒃᓴᕆᓪᓗᒍᓗ ᓄᓇᒧᑦ, 

ᓴᓇᔭᐅᓯᒪᔪᓄᑦ ᓯᕗᓂᒃᓴᓄᓪᓗ.   

 

 

ᐅᖃᖃᑦᑕᓚᐅᖅᑐᑦ ᐃᓱᒫᓘᑎᒥᓂᒃ ᖃᓄᖅᑑᕆᐊᖃᑐᐃᓐᓇᕆᐊᖃᕐᓂᖏᓐᓄᑦ ᓄᖑᓱᐃᑦᑐᓂᑦ ᓱᕈᓄᑦ ᐃᒋᑦᑎᕝᕕᖕᒥᒃ 

ᐊᐅᓚᑦᑎᕕᖕᓂᒡᓘᓐᓃᑦ  ᐊᖏᕐᕋᖃᕐᕕᒋᔭᖏᑕ ᖃᓂᒋᔭᖏᓐᓂ, ᖃᓄᖅ ᐊᒃᑐᐃᒐᔭᕐᒪᖔᑕ ᐃᓅᓯᖃᕈᓯᕐᒥᓂᒃ 

ᐅᓪᓗᒥᐅᔪᒥ ᐊᑯᓂᒧᓪᓗ ᓯᕗᒧᑦ.  ᐃᒃᐱᒍᓱᓚᐅᖅᑐᑦ ᐱᕐᔪᐊᖑᓇᓱᒋᓪᓗᒍ ᐃᓱᒪᒋᓗᒋᑦ ᐊᑦᑕᕐᓇᖏᑦᑐᒦᓐᓂᕐᓄᑦ 

ᐊᑲᐅᙱᓕᐅᕈᑏᑦ ᐊᒃᑐᐃᓂᐅᑐᐃᓐᓇᕆᐊᓖᓪᓗ ᑭᓱᓕᕆᕝᕕᖕᓂᑦ ᐱᖃᓯᐅᓪᓗᒋᑦ ᐅᓯᑲᖅᑕᕐᓃᑦ ᓄᖑᓱᐃᑦᑐᓂᑦ 

ᓱᕈᓂᒃ ᓄᓇᖃᖅᑳᖅᑐᑦ ᓄᓇᓕᖏᑎᒍᑦ ᓄᓇᑐᖃᖏᑎᒍᓪᓗ.  ᐃᓚᐅᔭᕆᐊᖃᕐᓂᖏᑦ ᓄᓇᖃᖅᑳᖅᑐᑦ ᒐᕙᒪᖏᑦ 

ᐅᓯᑲᖅᑕᕐᓂᕐᓄᑦ ᐊᖅᑯᑎᑎᒍᑦ ᐊᑦᑕᕐᓇᖏᑦᑐᒦᓐᓂᕐᓄᓪᓗ ᐊᑲᐅᙱᓕᐅᕈᑎᓄᑦ ᐅᐸᖅᑳᖅᑎᓄᑦ, ᐊᔪᕈᓐᓃᖅᓴᓃᑦ 

ᐱᔨᑦᑎᕋᕐᓃᓪᓗ ᐅᖃᐅᓯᐅᓚᐅᕐᒥᔪᑦ.   

ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐱᕐᔪᐊᖑᓂᖓᓂᒃ ᐊᑯᓂᒧᑦ ᖃᓄᐃᓕᐅᕐᕕᒃᓴᑦ ᐃᓚᒋᔭᐅᓪᓗᑎᒃ ᖃᓄᖅᑑᕋᓱᖕᓂᕐᓄᑦ 

ᐃᓱᒪᔾᔪᑕᐅᒐᒥ ᐱᓕᕆᐊᒃᓴᒥᓂᒃ ᓯᕗᒧᑦ ᐊᒃᑐᐃᑐᐃᓐᓇᕆᐊᓕᖕᓂᒡᓗ ᐅᓪᓗᒥᒥᑦ ᐱᓕᕆᔭᐅᔪᓂᑦ ᕿᑐᕐᖓᒥᓄᑦ 

ᐃᕐᖑᑕᒥᓄᓪᓗ. ᐊᒃᓱᕈᕐᓇᕋᓱᒋᓚᐅᖅᑕᖓᑦ ᐃᓚᓕᐅᑎᓗᒋᑦ ᐊᓯᓄᑦ ᖃᓄᖅᑑᕋᓱᒍᑎᑎᒍᑦ.  

 

ᐃᓚᐅᔪᑦ ᐅᔾᔨᕈᓱᓚᐅᖅᑐᑦ ᐱᕕᒃᓴᖃᖅᑐᓄᑦ ᐅᖃᖃᑎᒌᖕᓂᕐᓄᑦ ᓄᓇᖃᖅᑳᖅᑐᑦ ᖃᐅᔨᒪᔭᑐᖃᖏᑎᒍᑦ ᖃᓪᓗᓈᓪᓗ 

ᑭᒡᓕᓯᐊᓂᐊᕈᓯᖏᑎᒍᑦ ᐊᑯᓂᒧᑦ ᐃᓱᒪᓂᕐᒧᑦ. ᑖᓐᓇ ᐱᕐᔪᐊᖑᔪᖅ ᓄᓇᖃᖅᑳᖅᑐᑦ ᖃᐅᔨᒪᔭᖃᕈᓯᖏᑦ ᐱᖃᓯᐅᔾᔨᖕᒪᑕ 

ᑭᖑᕚᒥᓄᑦ ᐱᓕᕆᐊᒃᓴᓂᒃ ᑲᔪᓯᑎᑦᑎᓂᕐᓂᒡᓗ ᐃᓚᒌᑎᒍᑦ ᑐᓴᐅᒪᖃᑎᒌᖕᓂᕐᓂᒃ ᑲᑎᑦᑎᔪᓂᒃ ᕿᒪᒃᑕᑦᑎᓐᓂᒃ, 

ᐅᓪᓗᒥᓂᒃ ᓯᕗᓂᒃᓴᒥᒡᓗ, ᐱᖃᓯᐅᖦᖢᒍ ᐊᕙᑎᓂᒃ ᐅᔾᔨᕈᓱᖃᑦᑕᕐᓃᑦ ᐃᑲᔫᑕᐅᔪᓐᓇᖅᑐᓄᑦ ᖃᐅᔨᓴᕐᓂᕐᓄᑦ ᓯᕗᓂᕐᒥ 

ᐊᓯᔾᔨᖅᑐᓄᑦ ᐊᒃᑐᐃᔪᓄᓪᓗ.  ᐃᓚᐅᔪᑦ ᐅᖃᐅᓯᖃᐃᓐᓇᓚᐅᖅᑐᑦ ᑖᓐᓇ ᐊᔪᕐᓇᖅᑐᖅ ᐃᓚᐅᖏᓪᓗᑎᒃ 

ᑐᕌᕈᑕᐅᓗᑎᒡᓗ ᖃᐅᔨᒪᔨᑕᐃᑦ ᐃᓕᓴᖅᓯᖕᒪᑕ ᐱᕐᔪᐊᖑᓂᖓᓂᒃ ᐃᓚᐅᓗᓂ  ᖃᓄᖅᑑᕋᓱᒍᓯᕐᓄᑦ ᐊᒃᑐᐃᓃᑦ 

ᓯᕗᓂᕐᓄᑦ ᐊᒃᑐᐃᓗᐊᔾᔮᖏᒻᒪᑕ.   

 

ᐃᓚᖏᓐᓂ ᑲᑎᓐᓂᑦᑎᓐᓂ, ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᑐᓂᓯᓚᐅᖅᑐᑦ ᐅᖃᐅᓯᓕᖕᓂᒃ 

ᐱᖃᓯᐅᔾᔨᔪᓂᒃ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ ᐅᓂᒃᑳᖅ ᐱᑐᐃᓐᓇᐅᖏᑦᑐᓄᑦ  ᖃᓄᖅᑑᕈᑎᓄᑦ 

ᑐᑭᓯᓇᖅᑐᒃᑯᑦ ᓇᐃᓈᖅᓯᒪᔪᓂᒃ, ᐱᖃᓯᐅᖦᖢᒋᑦ ᐅᓂᒃᑳᕆᔭᐅᔪᓂᒃ ᐊᑎᓕᖕᓂᒃ ᑲᓇᑕᐅᑉ ᐃᓚᓕᐅᑎᓯᒪᔪᑦ 

ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ. ᐅᓂᒃᑳᕆᔭᐅᔪᑦ  ᐱᖃᓯᐅᔾᔨᓚᐅᖅᑐᑦ ᑕᕐᕆᔭᓂᒃ ᓲᕐᓗᑐᑦ ᖃᓄᖅ ᐊᓰᑦ  

ᒐᕙᒪᖃᑎᒌᑦ ᐊᐅᓚᒻᒪᖔᒋᑦ ᓄᖑᓱᐃᑦᑐᓂᑦ ᓱᕈᓂ; ᖃᓄᑦ ᓱᕈᐃᑦ ᐊᐅᓚᑕᐅᖕᒪᖔᑕ ᒫᓐᓇ, ᖃᓄᕐᓗ 

ᐊᐅᓚᑕᐅᔪᓐᓇᖅᐸᑦ ᐊᑯᓂᒧᑦ; ᐊᒻᒪᓗ, ᖃᓄᖅ ᓱᕈᐃᑦ ᐊᐅᓚᑕᐅᕙᑦ. ᐊᒻᒪᓗ, ᖃᓄᑦ ᓱᕈᐃᑦ ᐊᐅᓚᑕᐅᖕᒪᖔᑕ . 

ᐃᓚᖏᑦ ᐃᓚᐅᔪᑦ ᖃᐅᔨᒪᓇᓱᒋᓇᑎᒃ ᐅᖃᐅᓯᐅᔪᓂᒃ ᐅᖃᐅᓯᖃᕈᓐᓇᕋᓱᒋᓇᑎᒃ ᖃᓄᖅᑑᕈᑎᐅᔪᓐᓇᖅᑐᓄᑦ. ᐃᓚᖏᑦ 

ᐃᓚᐅᔪᑦ ᑭᓯᐊᓂ ᓇᓗᓇᐃᖅᓯᓚᐅᖅᑐᑦ ᑭᖑᓕᕇᒃᑐᓂᒃ ᐃᓱᒪᒃᓴᖅᓯᐅᕈᑎᓂᒃ ᐱᕐᔪᐊᖑᓇᓱᒋᔭᒥᓄᑦ ᑕᒪᒃᑮᖕᓄᑦ 

ᐅᓗᕆᐊᓇᓗᐊᖏᑦᑐᓄᑦ, ᐊᑯᓐᓂᖅᓱᖅᑐᓄᓪᓗ ᓱᕈᓄᑦ ᐃᒋᑦᑎᓂᕐᓄᑦ ᐊᐅᓚᑦᑎᓂᕐᓄᓪᓗ. ᑖᒃᑯᐊ 

ᐱᖃᓯᐅᔾᔨᓚᐅᖅᑐᑦ ᑲᒃᑯᓂᖓ: 

 ᖃᐅᔨᔭᐅᓪᓗᐊᑕᖅᑐᖅ 1 - ᐊᑦᑕᕐᓇᖏᑦᑐᒦᓐᓂᖅ  

ᐊᑦᑕᕐᓇᖏᑦᑐᒦᓐᓂᖅ ᐅᖃᐅᓯᐅᒐᔪᓚᐅᖅᑐᖅ ᐅᖃᖃᑎᒌᖕᓂᓕᒫᓂ. ᖃᓄᐃᓕᖓᓃᑦ ᐊᓯᔾᔨᑐᐃᓐᓇᕆᐊᖃᖅᐳᑦ 

ᐊᑯᓂᒧᑦ ᓂᕆᐅᒋᔭᕆᐊᖃᖅᖢᑎᒍᓪᓗ ᓯᕗᓂᕐᒥ ᐅᓗᕆᐊᓇᖅᑐᑦ ᐱᖃᓯᐅᓪᓗᒋᑦ ᐊᕙᑎᓂ ᐱᓂᕐᓗᒡᔪᐊᖅᑐᑦ, ᓯᓚᐃᑦ 

ᐊᓯᔾᔨᕐᓂᖏᑦ ᐃᓅᓯᒃᑯᓪᓗ ᐊᓯᔾᔨᖅᑎᑦᑎᔪᑦ. ᐃᓚᐅᔪᑦ ᓇᓗᓇᐃᖅᓯᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᐃᓚᓕᐅᔾᔨᓂᕐᒥᒃ 

ᐊᓯᔾᔨᕈᓐᓇᕐᓂᕐᓂᒃ  ᖃᓄᖅᑑᖅᓯᑕᔪᓄᑦ ᓴᓇᓂᕐᓄᓪᓗ ᖃᐅᔨᓴᐅᑎᓂᒃ ᓇᓕᒧᑎᑦᑎᓂᕐᓂᒡᓗ ᓱᕋᒃᑐᖃᕐᓂᕈᓂ 

ᐊᓯᔾᔨᖅᑐᓄᓪᓗ ᒫᓐᓇᒥ ᐋᖅᑭᒃᓯᒪᔪᓄᑦ.   

ᖃᐅᔨᔭᐅᓪᓗᐊᑕᖅᑐᖅ 2 - ᐊᖏᕈᑎᓄᑦ ᐱᔪᓐᓇᐅᑏᑦ ᐊᑏᓪᓗ  

ᐊᖏᕈᑎᓄᑦ ᐱᔪᓐᓇᐅᑏᑦ ᐊᑏᓪᓗ , ᐱᓕᕆᐊᖃᕐᓂᖅ ᑐᓴᕋᓱᖕᓂᕐᓄᑦ, ᐊᑭᖃᖏᑦᑐᒧᑦ, ᓯᕗᓂᐊᒍᑦ ᑐᓴᐅᒪᔪᒧᑦ 

ᐊᖏᕐᓂᕐᓗ ᐅᖃᐅᓯᐅᓂᖅᓴᐅᓚᐅᖅᑐᑦ ᑕᒪᒃᑮᑲᓴᖕᓂ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂ. ᐃᓚᖏᑦ ᐃᓚᐅᔪᑦ 

ᐅᖃᓯᖃᓪᓗᐊᑕᐃᓐᓇᓚᐅᖅᑐᑦ ᐱᕐᔪᐊᖑᓂᖓᓂᒃ ᐃᓚᐅᑎᑕᐅᓗᓂ ᑐᑭᖃᖅᑐᒃᑯᑦ ᑲᑎᓐᓂᕐᓂ ᑐᓴᕋᓱᒃᑐᓪᓘᓐᓃᑦ 

ᓴᓇᓕᕈᑎᒃ ᐊᑐᓕᖅᑎᑦᑎᓕᕈᑎᒡᓗ ᓇᓕᐊᑐᐃᓐᓇᓂᒃ ᖃᓄᖅᑑᓕᐊᕆᔭᐅᔪᓂᒃ ᐱᓕᕆᓂᕐᒥᒡᓘᓐᓃᑦ ᐊᒃᑐᐊᔪᓄᑦ 

ᓄᖑᓱᐃᑦᑐᓄᑦ ᓄᑭᓄᑦ.  

ᖃᐅᔨᔭᐅᓪᓗᐊᑕᖅᑐᖅ 3 - ᓄᓇᐃᑦ ᓴᐳᔾᔭᐅᓂᖏᑦ  

ᓄᓇᐃᑦ ᓴᐳᔾᔭᐅᓂᖏᑦ ᐊᒃᑐᐃᓗᐊᖅᑎᑦᑎᖏᓐᓂᕐᓗ ᓄᓇᓂᒃ ᐃᓕᖅᑯᓯᑐᖃᓂᒃ, ᐊᕙᑎᓂᒡᓗ, ᐱᖃᓯᐅᓪᓗᒋᑦ 

ᓄᖅᑲᖅᑎᓪᓗᒋᑦ ᐆᒪᔪᑦ ᓄᓇᐃᓪᓗ ᐊᑐᖅᑕᐅᔪᑦ ᓇᓪᓕᐅᓐᓂᖅᓱᐃᓂᕐᓄᑦ ᐃᓕᖅᑯᓯᑐᖃᒃᑯᓪᓗ ᐊᑐᖅᑕᐅᓂᕐᓄᑦ, 

ᐅᖃᐅᓯᐅᓚᐅᖅᑐᖅ ᐊᒃᓱᕉᑕᐅᔪᑐᑦ. ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐱᐅᒃᓴᕐᓂᖅᓴᐅᒐᒥᒃ ᐱᑐᐃᓐᓇᖏᑦᑐᓄᑦ 

ᖃᓄᖅᑑᕈᑎᓄᑦ ᐊᕙᑎᓄᑦ ᐊᒃᑐᐃᙱᓛᖑᒐᔭᖅᑐᓄᑦ, ᐃᒃᐱᒋᔭᐅᓚᐅᖅᑐᖅ ᖃᓄᖅᑑᕈᑏᑦ ᐃᓕᓯᔪᑦ ᓱᕈᓂᒃ ᓄᓇᐅᑉ 

ᐃᓗᐊᓄᑦ ᐱᔭᐅᒃᑲᓐᓂᕈᓐᓇᖅᑐᓪᓘᓐᓃᑦ ᖄᐹᖅᑕᐅᓗᑎᒡᓘᓐᓃᑦ ᐱᕈᖅᑐᓄᑦ ᓵᑦᑎᖅᑰᔨᓚᐅᖅᑐᑦ ᑖᔅᓱᒥᖓ 

ᐊᒃᓱᕉᑕᐅᔪᒥᒃ ᐊᕙᑎᓄᑦ ᐊᒃᑐᐃᓂᕐᓄᑦ. ᐊᒃᑐᐃᓗᐊᙱᑎᑦᑎᓂᖅ ᑕᑯᒃᓴᐅᔪᓂᒃ ᐊᒃᑐᐃᓂᕐᓂᒃ 

https://radwasteplanning.ca/sites/default/files/isrw_ces_ppt_eng_may26.pdf

ᐅᖃᐅᓯᕆᔭᐅᓚᐅᕐᒥᔪᖅ ᐱᕐᔪᐊᖑᓇᓱᒋᔭᐅᓪᓗᓂ ᖃᓄᖅᑑᕈᑕᐅᓗᓂ ᐱᓗᐊᖅᑐᒥᑦ ᐃᓚᐅᔪᓂᑦ ᑕᑯᓯᒪᔪᓂᒃ ᐊᓯᓂ  

ᑭᓱᓕᐅᕐᕕᒡᔪᐊᓂᒃ ᐊᖏᕐᕋᖃᕐᕕᒋᔮᑕ ᖃᓂᒋᔮᓂ.  

ᖃᐅᔨᔭᐅᓪᓗᐊᑕᖅᑐᖅ 4 - ᐅᓯᑲᖅᑕᕐᓃᑦ  

ᐅᓯᑲᖅᑕᕐᓃᑦ ᐅᓗᕆᐊᓇᖅᑐᓂᒃ ᓱᕈᓂᒃ ᓄᓇᑐᖃᕆᔭᐅᔪᑎᒍᑦ ᑐᓴᖅᑎᑦᑎᓇᑎᒃ, ᑲᑎᓐᓇᑎᒃ, ᑐᓴᖅᑎᑦᑎᓇᑎᒡᓗ 

ᐅᖃᐅᓯᕆᔭᐅᓚᐅᖅᑐᖅ ᐃᓱᒫᓘᑎᐅᓪᓗᓂ ᓄᓇᖃᖅᑳᖅᑐkᑦ ᐃᓄᖕᓄᑦ. ᐊᑦᑕᕐᓇᖏᑦᑐᒦᓐᓂᖓᑦ ᐅᓯᑲᖅᑕᖅᑕᐅᔪᑦ 

ᓱᕈᐃᑦ ᐃᒃᐱᖕᓇᓗᐊᖅᑐᑎᒍᑦ ᑐᓴᖅᑎᑦᑎᖏᓪᓗᓂ ᑐᐊᕕᕐᓇᖅᑐᓄᑦ ᐊᐅᓚᑎᑦᑎᓂᕐᓄᑦ ᐸᕐᓇᐅᑎᖃᖏᓪᓗᓂᓘᓐᓃᑦ 

ᐃᓱᒫᓘᑕᐅᓪᓚᕆᒃᑐᖅ.  ᐊᒃᑐᐃᑐᐃᓐᓇᕆᐊᖃᕐᓂᖏᑦ ᓄᓇᓂ ᐃᓗᖏᓐᓂᓘᓐᓃᑦ ᓄᓇᖏᓐᓂ ᓄᓇᑐᖃᕆᔭᐅᔪᓂ 

ᐅᖃᐅᓯᕆᔭᐅᒐᔪᓚᐅᖅᑐᖅ ᑕᒪᒃᑮᓂ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂ. ᓱᓕᓗ, ᐅᓄᖅᑐᑦ ᐃᓚᐅᔪᑦ 

ᐅᖃᐅᓯᖃᓚᐅᖅᑐᑦ ᐱᕐᔪᐊᖑᓂᖓᓂᒃ ᐅᖃᖃᖅᑕᕐᓂᕐᓄᑦ ᐅᓗᕆᐊᓇᖅᑐᑦ ᑭᓱᐃᑦ ᐅᓯᔭᐅᓕᕌᖓᑕ ᓄᓇᑐᖃᖏᑎᒍᑦ 

ᐅᖃᐅᓯᕆᓗᒋᓪᓗ ᓄᖑᓱᐃᑦᑐᓕᕆᓂᕐᓄᑦ ᑐᐊᕕᕐᓇᖅᑐᓄᑦ ᐸᕐᓇᐅᑎᖏᑦ.  

ᖃᐅᔨᔭᐅᓪᓗᐊᑕᖅᑐᖅ 5 - ᐱᑦᑎᐊᓕᒃᑲᓐᓂᕐᓃᑦ ᑲᑐᔾᔨᓃᓪᓗ  

ᑐᑭᖃᖅᑐᒃᑯᑦ ᐊᖏᖅᓯᒪᓂᖅ ᐱᑦᑎᐊᓕᒃᑲᓐᓂᕐᓂᕐᓄᑦ ᓄᓇᖃᖅᑳᖅᑐᑦ ᓄᓇᓕᖏᓐᓄᑦ ᖃᐅᔨᔭᐅᓪᓗᐊᑕᖅᑐᖅ  

ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᓂᓐᓂᕐᓂ. ᐱᑕᖃᕆᐊᖃᖅᐳᖅ ᑭᒃᑯᕈᓘᔭᓂᑦ, ᐊᔾᔨᒌᖏᑦᑐᓂᑦ 

ᐋᖅᑭᑦᑎᐊᖅᓯᒪᔪᓂᒡᓗ ᐱᓕᕆᖃᑎᒌᖕᓂᕐᓂᒃ ᑐᙵᕕᐅᓗᑎᒃ ᖃᓄᖅᑑᑦᑎᐊᕐᓂᕐᓄᑦ, ᐱᓗᐊᖅᑐᒥᒃ ᓄᓇᓕᖕᓄᑦ 

ᐊᒃᑐᖅᑕᐅᑲᐅᑎᒋᑐᐃᓐᓇᕆᐊᖃᖅᑐᓄᑦ. ᓵᑕᐅᔪᓐᓇᕐᓃᑦ ᓯᕗᓂᕐᒥᑦ ᕿᒪᒃᑕᐅᔪᓄᑦ ᐊᑲᐅᙱᓕᐅᕈᑎᓄᑦ 

ᐊᑐᐃᓐᓇᐅᓗᓂᓗ ᐃᓚᐅᑎᑦᑎᓂᕐᓂᒃ ᑲᑐᔾᔨᖃᑎᒌᖕᓂᕐᓄᓪᓗ ᓄᓇᖃᖅᑳᖅᑐᑦ ᓄᓇᓕᖏᓐᓂᒃ  ᑐᙵᕕᓪᓚᕆᐅᕗᑦ 

ᐱᓕᕆᖃᑎᒌᑦᑎᐊᕐᓂᕐᓄᑦ ᐱᑦᑎᐊᓕᒃᑲᓐᓂᕐᓂᕐᓄᓪᓗ . ᐃᓚᒋᓪᓗᓂᐅᒃ ᐱᑦᑎᐊᓕᒃᑲᓐᓂᕐᓂᕐᓄᑦ ᓴᖅᑭᔮᕐᓂᖅ 

ᐅᖃᖃᑎᒋᖕᓂᕐᓂᒡᓗ ᑕᒪᒃᑮᒡᓗ ᐊᑐᕆᐊᖃᑦᑎᐊᖅᖢᑎᒃ ᖃᓄᐃᓕᔪᓄᑦ, ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  

ᓄᖑᓱᐃᑦᑐᓂᑦ ᓱᕈᓄᑦ ᑎᓕᐅᕈᑎᓄᑦ.   

ᖃᐅᔨᔭᐅᓪᓗᐊᑕᖅᑐᖅ 6 - ᓄᓇᖃᖅᑳᖅᑐᑦ ᖃᐅᔨᒪᔭᖏᓐᓂᒃ ᐱᖃᓯᐅᔾᔨᓃᑦ  

ᓄᓇᖃᖅᑳᖅᑐᑦ ᖃᐅᔨᒪᔭᑐᖃᖏᑦ ᐱᕐᔪᐊᖑᓂᖏᓪᓗ ᐆᒪᔫᖃᑎᒌᖏᑦᑐᓄᑦ ᑭᒡᓕᓯᓂᐊᕐᓂᕐᓄᑦ 

ᖃᐅᔨᔭᐅᓪᓗᐊᑕᖅᑐᖅ. ᓄᓇᖃᖅᑳᖅᑐᑦ ᐃᓚᐅᔪᑦ ᐅᖃᐅᓯᖃᐃᓐᓇᓚᐅᖅᑐᑦ ᑖᒃᑯᐊ ᖃᐅᔨᒪᔭᐅᔪᑦ 

ᖃᐅᔨᒪᔨᑕᕐᓂᙶᕆᐊᖃᖅᑐᑦ ᑲᑎᙵᓂᖅᑕᖃᕆᐊᖃᖅᖢᓂᓗ ᐱᖃᓯᐅᔾᔭᐅᓗᑎᒡᓗ ᓇᐅᒃᑯᓕᒫᖅ ᐱᓕᕆᓂᐅᑉ 

ᓴᓇᔭᐅᓂᖓᓂ, ᐊᑐᓕᖅᑎᑕᐅᓂᖓᓂ ᐊᐅᓚᓂᖓᓂᓗ. ᓴᓇᕐᕈᑕᐅᖏᑦᑐᖅ ᐊᑐᖅᑕᐅᓗᓂ ᐱᔪᒪᔪᓄᑦ 

ᓴᓂᖅᑯᔾᔪᑕᐅᓗᓂ ᐃᓚᐅᑎᑕᐅᓂᖏᓐᓂᒃ ᓄᓇᓕᖕᓂᒃ ᐅᖃᐅᓯᒃᓴᖏᓐᓂᒡᓘᓐᓃᑦ. ᐅᐸᒃᓯᒪᔭᐅᔪᑦ ᓄᓇᓖᑦ 

ᐱᖃᑕᐅᔭᕆᐊᓖᑦ ᖃᐅᔨᒪᔭᐅᔪᓂᒃ ᐅᖃᐅᓯᖃᕐᓂᐊᕋᒥᒃ ᖃᖓᒃᑯᓪᓗ ᕿᒥᕐᕈᓂᕐᓄᑦ ᓱᕈᓄᑦ.   

ᖃᐅᔨᔭᐅᓪᓗᐊᑕᖅᑐᖅ 7 - ᐃᒦᑦ ᓴᐳᔾᔭᐅᓂᖏᑦ  

ᓴᐳᑎᓗᒋᑦ ᐃᒥᖃᕐᕖᑦ ᐊᒃᑐᐃᓗᐊᖅᑎᖏᓪᓗᒋᓪᓗ ᐃᒥᖃᕐᕕᐅᔪᓂᒃ ᐅᖃᐅᓯᐅᓚᐅᖅᑐᑦ ᐊᒃᓱᕉᑕᐅᔪᑐᑦ ᐅᓄᖅᑐᓄᑦ 

ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ  ᐃᓚᐅᔪᓄᑦ.  ᑎᓕᐅᕈᑕᐅᔪᖅ ᓇᓕᐊᑐᐃᓐᓇᖅ ᑭᓱᓕᕆᕝᕕᒃ ᐃᒋᑦᑎᕕᒡᓘᓐᓃᑦ 

ᐃᒦᑦ ᖃᓂᒋᔭᖏᓐᓃᖏᓪᓗᑎᒃ  ᐅᖃᐅᓯᐅᒐᔪᓚᐅᖅᑐᖅ. ᐃᓚᖏᑦ ᐃᓚᐅᔪᑦ  ᐅᖃᓚᐅᖅᑐᑦ ᖃᓱᓂᕋᖅᖢᑎᒃ 

ᑭᓱᓕᕆᕝᕖᑦ ᓲᕐᓗᑐᑦ ᐃᑎᔪᓂ ᓄᓇᓂ ᐃᓃᑦ ᐊᑐᖅᓯᒪᔪᓄᑦ ᓄᖑᓱᐃᑦᑐᓂᑦ ᐅᖅᓱᓂᑦ  ᐃᓕᔭᐅᒐᔭᕐᒪᑕ ᐊᑖᓂ 

ᐃᒥᖃᕐᕕᐅᔪᑦ ᓄᓇᓂ.   

ᖃᐅᔨᔭᐅᓪᓗᐊᑕᖅᑐᖅ 8 - ᐃᓕᓴᐃᓃᑦ  

ᐃᓕᓴᐃᓃᑦ ᐅᖃᐅᓯᕆᔭᐅᓚᐅᖅᑐᑦ ᐊᑑᑎᖃᑦᑎᐊᖅᑐᑐᑦ ᖃᓄᐃᓕᖓᓂᖅᑎᑐᑦ ᑲᑎᖃᑎᒋᓪᓗᒋᑦ ᓄᓇᖃᖅᑳᖅᑐᑦ 

ᓄᓇᓕᖏᑦ ᐃᓄᐃᓪᓗ ᖃᓄᖅᑑᕋᓱᒍᑎᑎᒍᑦ. ᐃᓚᐅᔪᑦ ᑐᑭᓯᓚᐅᖅᑐᑦ ᐃᓕᓴᐃᓂᖏᑦ ᐱᕕᑭᓚᐅᖅᑐᑦ ᐅᖃᐅᓯᐅᔪᓄᑦ 

ᓄᖑᓱᐃᑦᑐᓂᑦ ᓱᕈᓄᑦ, ᖃᓄᖅᑑᒐᒃᓴᓄᑦ ᐃᒋᑦᑎᕕᖕᓄᑦ, ᐊᔾᔨᐅᖏᑦᑐᓂᒃ ᐱᒋᐊᕆᐅᕐᓃᑦ ᐊᓯᓂ ᒐᕙᒪᖃᑎᒌᓂ, 

ᑲᓇᑕᐅᓪᓗ ᐊᑐᕐᓂᖏᓐᓄᑦ ᓄᖑᓱᐃᑦᑐᓂᑦ ᐅᖅᓱᓂᒃ. ᐃᓚᖏᑦ ᑲᑐᔾᔨᔪᑦ ᓄᓇᓖᑦ ᐱᑕᖃᖅᐸᒌᖅᑐᓂ 

ᐱᑖᕐᕕᐅᔪᒪᔪᓂᓘᓐᓃᑦ ᓄᖑᓱᐃᑦᑐᓕᕆᕝᕕᖕᓂᒃ  ᑐᑭᓯᐅᒪᓂᖅᓴᐅᓚᐅᖅᑐᑦ, ᑭᓯᐊᓂ ᐃᓗᐃᑦᑐᒃᑯᑦ, ᐊᔾᔨᒌᖏᑦᑐᓂᒃ 

ᖃᐅᔨᒪᔭᖃᕐᓃᑦ ᐊᒃᑐᐃᑐᐃᓐᓇᕆᐊᓖᑦ ᓂᕈᐊᖅᑐᓄᑦ ᑭᓱᓕᕆᕝᕕᖕᓂᒃ.  

ᖃᐅᔨᔭᐅᓪᓗᐊᑕᖅᑐᖅ 9 - ᐱᓕᕆᐊᒃᓴᓖᑦ ᓱᕈᓄᑦ/ᖃᓄᖅᑑᕐᓂᕐᓄᑦ  

ᓄᓇᖃᖅᑳᖅᑐᑦ ᐃᓚᐅᔪᑦ ᐅᔾᔨᕈᓱᓚᐅᖅᑐᑦ ᐱᕐᔪᐊᖑᓂᖓᓂᒃ ᑲᑐᔾᔨᖃᑎᒌᖕᓂᐅᑉ ᐅᓄᖅᑐᓂ ᐃᓚᐅᖃᑕᐅᔪᓂ 

ᓇᓗᓇᐃᖅᖢᒍᓗ ᐱᕐᔪᐊᖑᓂᖓ ᑎᓕᔭᐅᓂᕐᓄᑦ ᒐᕙᒪᓂᑦ ᐱᓕᕆᔭᐅᔭᕆᐊᖃᕐᓂᐊᖅᑐᓄᑦ. ᓄᓇᖃᖅᑳᖅᑐᑦ 

ᓄᓇᓕᖏᑦ, ᓄᖑᓱᐃᑦᑐᓕᕆᔩᓪᓗ ᐱᓕᕆᐊᒃᓴᓕᖕᓄᑦ ᐃᒋᑦᑎᓂᕐᓄᑦ ᓄᖑᓱᐃᑦᑐᓂᑦ ᓱᕈᓂᒃ ᐊᑐᓕᖅᑎᓪᓗᒋᓪᓗ 

ᖃᓄᖅᑑᖅᓯᒪᔪᑦ. 

ᖃᐅᔨᔭᐅᓪᓗᐊᑕᖅᑐᖅ 10 - ᓴᖅᑭᔮᕐᓂᖅ  

ᓴᖅᑭᔮᕐᓂᖅ ᐅᖃᖃᑎᒌᖕᓃᓪᓗ ᐅᖃᐅᓯᕆ.ᔭᐅᒐᔪᒃᐳᑦ ᐃᓚᐅᔪᓕᒫᓄᑦ. ᐃᓚᐅᔪᑦ ᐅᖃᓚᐅᖅᑐᑦ ᓱᕈᓕᐅᖅᑏᑦ 

ᓱᖅᑯᐃᓇᕐᓗᑎᒃ ᐅᖃᐅᓯᖃᕆᐊᓖᑦ  ᑎᓕᔭᐅᓯᒪᓂᕐᒥᓂᒃ ᐱᓕᕆᐊᒃᓴᒥᓂᒡᓗ ᐊᔾᔨᒌᖏᑦᑐᓂ ᐃᓚᐅᖃᑕᐅᔪᓂ 

ᓄᖑᓱᐃᑦᑐᓂᑦ ᐅᖅᓱᓕᕆᔨᓂᑦ. ᓴᖅᑭᔮᕐᓂᖅ ᐊᑐᕆᐊᖃᑦᑎᐊᖅᑐᖅ ᖃᓄᐃᒃᑲᓗᐊᕈᑎᒃ ᖃᓄᐃᓐᓂᐊᕋᓱᒋᔭᐅᔪᑦ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᑎᓕᐅᕈᑕᐅᔪᓄᑦ ᓇᓗᓇᐃᖅᓯᔭᕆᐊᖃᕐᓂᖅ 

ᑎᓕᔭᐅᓯᒪᓂᖏᓐᓂᒃ ᐱᓕᕆᐊᒃᓴᖏᓐᓂᒡᓗ ᐱᕐᔪᐊᖑᖕᒪᑕ. ᐅᓄᖅᑐᑦ ᐃᓚᐅᔪᑦ ᐅᖃᐅᓯᖃᓚᐅᖅᑐᑦ 

ᐱᕐᔪᐊᖑᓂᖓᓂᒃ ᐅᖃᐅᓯᖃᕐᓂᕐᒥᒃ ᐅᓗᕆᐊᓇᖅᑐᑦ ᑭᓱᑦ ᐅᓯᔭᐅᓕᕌᖓᑕ ᓄᓇᖁᑎᑐᖃᖏᑎᒍᑦ ᐅᖃᐅᓯᕆᓗᒋᓪᓗ 

ᓄᖑᓱᐃᑦᑐᓕᕆᓂᕐᓄᑦ ᑐᐊᕕᕐᓇᖅᑐᓂ ᐸᕐᓇᐅᑎᓂᒃ. ᐃᓚᖏᑦ ᐃᓚᐅᔪᑦ ᐃᓱᒫᓗᓚᐅᖅᑐᑦ ᐅᓗᕆᐊᓇᓗᐊᖏᑦᑐᑦ 

ᐊᑭᓐᓂᖅᓱᖅᑐᓪᓗ ᓱᕈᐃᑦ ᐃᓱᒪᒋᔭᐅᖏᒻᒪᑕ ᐊᑕᐅᑦᑎᒃᑰᕐᓗᑎᒃ ᐅᓗᕆᐊᓇᓪᓚᒃᑐᑎᑐᑦ ᓱᕈᑐᑦ ᑕᐃᒪᐃᒻᒪᓪᓗ 

ᐱᖃᓯᐅᑎᓯᒪᖏᑦᑐᑦ ᑲᓇᑕᐅᑉ ᐸᕐᓇᐅᑎᖓᓂ ᐊᑯᓂᒧᑦ ᐊᐅᓚᑕᐅᓂᖏᓐᓄᑦ ᐊᑐᖅᓯᒪᔪᓂᑦ ᓄᖑᓱᐃᑦᑐᓂᑦ 

ᐅᖅᓱᐃᑦ.  

ᓇᐃᓈᖅᓯᒪᔪᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᓐᓃᑦ - 

ᐅᖃᐅᓯᐅᓂᐊᖅᑐᑦ  

ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᑲᑕᒃᑎᓪᓗᒋᑦ ᓯᕗᓂᐊᓂ ᑎᑎᕋᖅᑕᐅᓂᖓᑕ ᐱᒋᐊᕈᑎᐅᑉ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᑎᑎᕋᖅᑕᐅᓚᐅᖅᑐᒧᑦ ᐋᒡᒌᓯᒥ 2022, ᓄᖑᓱᐃᑦᑐᓂᑦ 

ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᑐᓂᓯᓚᐅᖅᐳᑦ “ᐅᖃᐅᓯᐅᓂᐊᖅᑐᑦ”ᓂᒃ. ᑎᑎᕋᖅᑕᐅᓚᐅᖅᑎᓪᓗᒋᑦ, 

ᐅᖃᖃᑎᒌᖕᓃᑦ ᑐᕌᖓᓚᐅᖅᐳᑦ ᑎᓕᐅᕈᑎᓄᑦ ᐅᖃᐅᓯᐅᔪᓄᑦ ᐱᒋᐊᕈᑎᒥ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  

ᓄᖑᓱᐃᑦᑐᓂᑦ ᓱᕈᓄᑦ. ᐅᖃᐅᓯᐅᓚᐅᖅᑐᑦ ᑎᑎᕋᖅᑕᐅᖏᓐᓂᖏᓐᓂ ᐱᒋᐊᕈᑎ ᐋᒌᓯᒥ 2022, ᐱᖃᓯᐅᔾᔨᓚᐅᖅᑐᑦ 

ᑲᒃᑯᓂᖓ: 

1. ᑭᓱ ᐱᕐᔪᐊᖑᓛᖑᕙ ᑕᒻᒪᕆᐊᖃᖏᓪᓗᓂ ᓴᓇᓗᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᑲᓇᑕᐅᑉ 

ᓄᖑᓱᐃᑦᑐᓂᑦ ᓱᕈᖏᓐᓄᑦ? 

 

2. ᖃᓄᖅ ᐱᐅᓛᒃᑯᑦ ᐱᓕᕆᔪᓐᓇᖅᐸᕗᑦ ᑲᓇᑕᐅᑉ ᐅᓗᕆᐊᓇᓗᐊᖏᑦᑐᓄᑦ ᐊᑯᓐᓂᖅᓱᖅᑐᓄᓪᓗ ᓱᕈᖏᑦ 

ᐊᑯᓂᒧᑦ ? 

a. ᖃᓄᐃᓕᖓᔪᒥᒃ(ᓂᒃ) ᑭᓱᓕᕆᕝᕕᖕᓂᒃ ᐊᑐᕆᐊᖃᖅᐱᑕ? 

b. ᑭᖑᓕᕇᓄᑦ ᐸᖅᑭᔨᐅᓃᑦ ᓴᓂᐊᓂ ᐃᒋᑦᑎᓂᐅᑉ  

c. ᖃᔅᓯᓂᒃ ᓴᓇᔭᕆᐊᖃᖅᐱᑕ? 

 

3. ᐱᓕᕆᔭᒃᓴᖃᖅᐸ ᐊᑐᓕᖅᑎᓪᓗᒋᑦ ᖃᓄᖅᑑᖅᓯᒪᔪᑦ? 

 

ᐃᓚᖏᑦ ᑲᑐᔾᔨᔪᑦ ᐱᔪᒪᓚᐅᖅᑐᑦ “ᐅᖃᕐᓂᕋᖅᑕᐅᓗᑎᒃ ”ᑎᑎᕋᖅᓯᒪᔪᓄᑦ ᑐᓂᔭᐅᔪᓄᑦ ᐅᖃᐅᓯᕆᔭᒥᓄᑦ 

ᑎᓕᐅᕈᑎᒥᓄᓪᓗ; ᑖᒃᑯᐊ  ᐅᕙᓃᑦᑐᑦ ᐊᑕᔪᓂ. 

ᑲᒃᑯᓇᓂ ᓇᐃᓈᖅᓯᒪᔪᑦ ᐅᖃᐅᓯᐅᔪᑦ ᑐᓴᖅᑕᕗᑦ ᐊᔾᔨᒌᖏᑦᑐᓂ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᓐᓂᕐᓂ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᑖᒃᑯᓄᖓ ᓇᓕᐊᓪᓗᐊᑕᓄᑦ ᐅᖃᐅᓯᕆᔭᐅᔪᓄᑦ.  

ᓇᐃᓈᖅᓯᒪᔪᑦ ᐅᖃᐅᓯᐅᔪᑦ ᐅᖃᕐᓂᕋᐅᑕᐅᖏᑦᑐᑦ ᑭᒃᑯᑐᐃᓐᓇᓄᑦ ᑲᑐᔾᔨᔪᓄᑦ ᑭᓇᑐᐃᓐᓇᕐᒧᓪᓘᓐᓃᑦ ᐃᓄᖕᒧᑦ.  

ᑭᓱ ᐱᕐᔪᐊᖑᓛᖑᕙ ᑕᒻᒪᕆᐊᖃᖏᓪᓗᓂ ᓴᓇᓗᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᑲᓇᑕᐅᑉ ᓄᖑᓱᐃᑦᑐᓂᑦ 

ᓱᕈᖏᓐᓄᑦ?  

ᑐᓴᓚᐅᖅᑐᒍᑦ ᐱᕐᔪᐊᖑᔪᖅ ᑭᒃᑯᕈᓘᔭᓄᑦ, ᐊᔾᔨᒌᖏᑦᑐᓂᑦ ᐋᖅᑭᑦᑎᐊᖅᓯᒪᔪᓂᒡᓗ ᑲᑎᖃᑎᖃᕐᓂᕐᓂᒃ ᓄᓇᖃᖅᑳᖅᑐᑦ 

ᓄᓇᓕᖏᓐᓂᒃ / ᐱᔪᓐᓇᐅᑎᓕᖕᓂᒃ ᑕᕝᕗᖓᑲᐅᑎᒋ ᐊᒃᑐᖅᑕᐅᑐᐃᓐᓇᕆᐊᓕᖕᓄᑦ ᐃᑲᔪᕐᓗᑎᒃ ᐱᐅᓂᖅᓴᓂᒃ 

ᖃᓄᖅᑑᕈᑎᓄᑦ ᓇᓕᐊᖕᓄᑐᐃᓐᓇᖅ ᐊᑲᐅᙱᓕᐅᕈᑎᓄᑦ ᐊᒃᑐᐊᔪᓄᑦ ᓄᖑᓱᐃᑦᑐᓂᑦ ᐅᖅᓱᓄᑦ. ᐱᕐᔪᐊᖑᕗᖅ 

ᐊᑦᑕᕐᓇᖏᑦᑐᒦᖏᓐᓇᕐᓗᓂ ᓇᐅᒃᑯᓕᒫᖅ ᐳᖅᑐᓂᑎᒍᑦ ᐃᓚᐅᖃᑕᐅᑎᓪᓚᑦᑖᕐᓗᒋᓪᓗ ᑕᕝᕙᙵᑦᑎᐊᖅ 

ᑕᕝᕙᙵᑲᐅᑎᒋᓗ ᐊᒃᑐᖅᑕᐅᔪᓄᑦ ᓄᖑᓱᐃᑦᑐᓂᑦ ᐅᖅᓱᓄᑦ ᓄᖑᓱᐃᑦᑐᓂᑦ ᓱᕈᓂᓪᓗ. ᓴᐳᔾᔭᐅᓂᖏᑦ ᓄᓇᐃᑦ, 

ᐃᒦᑦ ᓯᕗᓂᒃᓴᓪᓗ ᓯᕗᓂᕐᒦᑦᑕᕆᐊᖃᖅᐳᑦ ᐅᖃᖃᑎᒌᖕᓂᓕᒫᓂ ᖃᓄᖅᑑᖅᑕᐅᔪᓄᓪᓗ.   

 

ᑐᓴᓚᐅᖅᑐᒍᑦ ᐊᑑᑎᖃᑦᑎᐊᖅᑐᖅ ᒪᓕᒡᓗᓂ ᑲᑐᔾᔨᔪᑦ ᒐᕙᒪᖃᑎᒌᖏᑦᑐᑦ ᐅᖃᖅᑕᖓᓄᑦ ᐱᔪᓐᓇᐅᑎᖏᓐᓄᑦ 

ᓄᓇᖃᖅᑳᖅᑐᑦ ᐃᓄᐃᑦ (UNDRIP) ᐅᒃᐱᕆᔭᖏᓐᓄᑦ ᐊᑭᖃᖏᑦᑐᓄᑦ ᓯᕗᓂᐊᒍᑦ ᑐᓴᐅᒪᔪᒧᑦ  ᐊᖏᕐᓂᕐᓄᑦ 

ᑭᓇᐃᓐᓇᒥᑦ ᐱᔪᒪᔪᒥᑦ ᐊᐅᓚᑦᑎᔪᒥᑦ ᑎᒍᓯᔪᓂᒃ ᖃᓄᖅᑑᖅᓯᒪᔪᓂᒃ ᓇᐅᒃᑯᓕᒫᑎᒍᑦ ᐳᖅᑐᓂᑎᒍᑦ ᓄᖑᓱᐃᑦᑐᓂᑦ 

ᓱᕈᓄᑦ.  

 

ᐃᓚᐅᑎᑕᐅᓂᖏᑦ ᐃᒃᐱᒋᔭᐅᓂᖏᓪᓗ ᐊᔾᔨᒌᖏᑦᑐᑦ ᖃᐅᔨᒪᔭᐅᔾᔪᓯᓕᕆᓃᑦ ᐊᔾᔨᒌᖃᑎᒌᖏᑦᑐᓪᓗ 

ᓄᓇᕐᔪᐊᕐᒥᐅᑎᒍᑦ ᐃᓱᒪᒋᔭᐅᔪᑦ ᐃᓕᓴᕆᔾᔪᑎᒋᓂᐊᖅᑕᕗᑦ ᐊᓰᑦ ᐃᑲᔪᕐᓂᖏᓐᓂᒃ ᖃᓄᖅᑑᓕᕌᖓᒥᒃ ᓴᓇᓕᕈᑎᒡᓗ 

ᐱᓕᕆᑦᑎᐊᕈᓐᓇᖅᑐᓂᒃ ᖃᓄᖅᑑᕈᑎᓂᒃ. ᓄᓇᖃᖅᑳᖅᑐᑦ ᖃᐅᔨᒪᔭᐅᔾᔪᓯᓕᕆᓂᖏᑦ ᐱᖃᓯᐅᔾᔨᕗᑦ ᑭᖑᕚᕇᑎᒍᑦ 

ᐱᓕᕆᐊᒃᓴᓂᒃ ᑲᔪᓯᑎᑦᑎᓂᕐᓂᒡᓗ ᐱᓕᕆᖃᑎᒌᖕᓂᕐᓄᑦ ᑐᓴᐅᒪᖃᑎᒌᖕᓂᕐᓂᒃ ᑲᑎᑎᑦᑎᔪᓂᒃ ᕿᒪᒃᑕᑦᑎᓐᓂᒃ, 

ᐅᓪᓗᒥᒥᒃ ᓯᕗᓂᒃᓴᒥᒡᓗ. ᐃᓚᐅᔪᑦ ᐅᖃᓚᐅᖅᑐᑦ ᐱᕐᔪᐊᖑᖕᒪᑦ ᐃᓕᓴᕆᓗᒋᑦ 7ᓄᑦ ᑭᖑᕚᕇᓄᑦ ᐅᕐᐱᕆᔭᐅᔪᑦ 7ᓄᑦ 

ᑭᖑᕚᓄᑦ ᓯᕗᒨᖓᖏᒻᒪᑦ ᑭᓯᐊᓂᓕ  ᑲᔪᓯᓂᐅᔪᒧᑦ ᑭᖑᕚᕇᓂᑦ. ᑐᓴᓚᐅᕐᒥᔪᒍᑦ ᐊᕙᑎᓕᕆᓂᕐᓄᑦ ᑭᒡᓕᓯᓂᐊᓃᑦ 

ᓄᓇᖃᖅᑳᖅᑐᑦ ᖃᐅᔨᒪᔭᖏᓪᓗ ᐱᓕᕆᖃᑎᒌᒍᓐᓇᖅᐳᑦ. ᓄᓇᖃᖅᑳᖅᑐᑦ ᖃᐅᔨᒪᔭᖏᑦ ᐊᑯᓂᒥᑦ ᕿᒪᒃᑕᑦᑎᓐᓂᑦ 

ᐊᑐᖅᓯᒪᕗᑦ ᐊᕙᑎᓂᒃ ᖃᐅᔨᓴᕐᓂᒃᑯᑦ ᐊᓯᔾᔨᖅᑐᓂᒡᓗ ᐅᐊᔅᓯᓂᒃᑯᑦ, ᑭᓱᑎᒍᑦ, ᑭᓯᐊᓂ ᐊᐅᓚᑕᐅᔭᕆᐊᖃᖅᑐᖅ 

ᖃᐅᔨᒪᔨᖏᓐᓄᑦ.  

 

ᐃᓚᐅᔪᑦ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ ᑲᑎᓐᓂᕐᓂ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ ᑲᓇᑕᒥ 

ᓄᖑᓱᐃᑦᑐᓂᑦ ᓱᕈᓄᑦ ᑲᑎᓐᓂᖓᓂ ᒫᔾᔨᒥ 2021 ᐅᖃᓚᐅᖅᑐᑦ ᐱᕐᔪᐊᖑᕗᖅ ᕿᑎᒧᐊᕐᓗᒋᑦ ᓄᓇᖃᖅᑳᖅᑐᑦ 

ᐃᓅᔾᔪᓯᖏᑦ, ᖃᐅᔨᒪᔾᔪᓯᖏᖅ, ᐃᓅᔾᔪᓯᖏᓐᓂᓪᓗ ᐊᑐᓂ ᖃᐅᔨᒪᔭᖏᓐᓂᑦ. ᐅᔾᔨᕈᓱᒋᐊᖃᖅᑐᒍᑦ “ᓄᓇᖃᖅᑳᖅᑐᓂᒃ 

ᐊᑕᐅᓯᐅᑎᑦᑎᓂᕐᓂᒃ” ᑭᓱᓕᐅᓕᕈᑎᒃ, ᐊᑐᓕᕈᑎᒃ ᐊᔾᔨᓂᒃ ᑲᑎᑲᑕᒃᑎᓪᓗᒋᓪᓗ. ᐊᑐᓂ ᒐᕙᒪᐃᑦ ᐊᔾᔨᒌᖏᒻᒪᑕ 

ᐊᑕᐅᓯᐅᑎᑕᐅᔭᕆᐊᖃᕋᑎᒡᓗ ᐅᖃᐅᓯᕆᔭᐅᓗᑎᒃ. ᐱᕐᔪᐊᖑᕗᖅ ᓴᓇᓗᓂ ᐱᓕᕆᖃᑎᒌᖕᓂᕐᓂᒃ 

ᐅᖃᖃᑎᒌᖕᓂᕐᓂᒡᓗ ᓄᓇᖃᖅᑳᖅᑐᑦ ᓄᓇᓕᖏᓐᓄᑦ ᐃᓕᓪᓗᒋᑦ ᐊᔾᔨᒌᖏᑦᑐᑦ ᐱᓕᕆᔾᔪᓰᑦ ᑐᑭᓯᐅᒪᓗᒋᓪᓗ 

ᐊᔾᔨᒌᖏᓐᓂᓖᑦ ᒐᕙᒪᖓᑦ ᐃᓚᐅᖃᑕᐅᔪᓄᑦ ᐃᓚᐅᑎᑕᐅᓪᓚᑦᑖᕐᓂᐊᕐᒪᑕ ᑐᑭᓕᒃᑯᑦ ᐳᖅᑐᓂᒃᑯᑦ ᓇᐅᒃᑯᓕᒫᒃᑯᑦ 

ᐱᓕᕆᓂᖅᑎᒍᑦ ᓇᓕᐊᑐᐃᓐᓇᕐᒥᑦ ᓄᖑᓱᐃᑦᑐᓄᑦ ᐱᓕᕆᔪᓄᑦ.   

 

ᑐᓴᓚᐅᕐᒥᔪᒍᑦ ᐃᓚᖏᑦ ᓄᓇᖃᖅᑳᖅᑐᑦ ᓄᓇᓕᖏᑦ ᐊᒃᑐᖅᑕᐅᓂᖅᓴᐅᓯᒪᖕᒪᑕ ᓄᖑᓱᐃᑦᑐᓕᕆᔨᓄᑦ, 

ᕿᒪᒃᑕᑦᑎᓐᓂ ᓄᖑᓱᐃᑦᑐᓕᕆᕝᕕᓕᐅᓚᐅᕐᒪᑕ ᐊᖏᖃᑎᒌᒍᑎᓃᑦᑐᓄᑦ ᓄᓇᓂ ᑐᓴᕐᕕᐅᓇᓱᑦᑎᐊᕋᑎᒃ. 

ᑐᓴᓚᐅᖅᑐᒍᑦ ᐱᕐᔪᐊᖑᕗᖅ  ᓵᓪᓗᒋᑦ ᕿᒪᒃᑕᑦᑎᓐᓂᑦ, ᑲᔪᓯᔪᑦ ᓯᕗᓂᕐᒥᓗ ᐊᒃᑐᐃᓃᑦ ᓄᖑᓱᐃᑦᑐᓕᕆᓂᕐᓂᑦ 

ᑲᔪᓯᓚᐅᖅᑐᓪᓗ ᐊᑲᐅᙱᓕᐅᕈᑏᑦ ᐃᓚᓕᐅᔾᔭᐅᔭᕆᐊ ᓖᑦ ᓇᓕᐊᖕᓄᑐᐃᓐᓇᕐᓄᑦ ᐸᕐᓇᖕᓂᕐᓄᑦ  ᓯᕗᓂᕐᒥ ᓱᕈᓄᑦ 

ᐊᐅᓚᑦᑎᓂᕐᓄᑦ. ᑖᓐᓇ ᓯᓚᑖᓃᒃᑲᓗᐊᖅᓗᓂ ᐱᓕᕆᔭᖏᑕ ᖃᓄᖅᑑᖅᓯᒪᔪᓄᑦ, ᐱᕐᔪᐊᖑᔪᖅ ᓱᓕ ᑲᑎᓐᓂᕐᓄᑦ 

ᐱᑦᑎᐊᓕᒃᑲᓐᓂᕐᓂᕐᓄᓪᓗ. 



   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  14 

ᖃᓄᖅ ᐱᓕᕆᑦᑎᐊᕈᓐᓇᓛᕆᕙᕗᑦ ᑲᓇᑕᐅᑉ ᐅᓗᕆᐊᓇᓗᐊᖏᑦᑐᑦ ᐊᑯᓐᓂᖅᓱᖅᑐᓪᓗ ᓱᕈᖏᑦ ᐊᑯᓂᒧᑦ ? 

• ᑭᓱᒥᒃ(ᓂᒃ) ᑭᓱᓕᕆᕝᕕᖕᓂᒃ ᐊᑐᕆᐊᖃᖅᐱᑕ? 

• ᐊᓯᓂᑦ ᐸᖅᑭᔭᐅᓕᖃᑦᑕᕐᓃᑦ ᓴᓂᐊᓂ ᐃᖏᑦᑎᓃᑦ  

• ᖃᔅᓯᓂᒃ ᓴᓇᔭᕆᐊᖃᖅᐱᑕ? 

 

ᐃᓕᓴᐃᓃᑦ ᐃᓅᓯᕐᓂ ᐅᔾᔨᕈᓱᒋᐊᖃᕐᓃᑦ ᐅᖃᐅᓯᕆᔭᐅᓚᐅᖅᑐᑦ ᐊᑑᑎᖃᑦᑎᐊᖅᑐᑐᑦ ᖃᓄᐃᓕᖓᓂᖅᑎᑐᑦ 

ᑲᑎᖃᑎᒋᓪᓗᒋᑦ ᐃᓄᐃᑦ ᖃᓄᖅᑑᕋᓱᒍᑎᑎᒍᑦ ᑎᓕᐅᕈᑎᓯᐅᖅᑎᓪᓗᒋᑦ ᓇᓕᐊᓪᓗᐊᑕᕐᓄᑦ ᖃᓄᖅᑑᕈᑎᓄᑦ. 

ᐃᓚᐅᔪᑦ ᑐᑭᓯᓚᐅᖅᑐᑦ ᐊᔾᔨᒌᖏᑦᑐᓂ ᐳᖅᑐᓂᕐᓂ ᖃᐅᔨᒪᔭᖏᑦ ᐊᒃᑐᐃᑐᐃᓇᕆᐊᓖᑦ ᓂᕈᐊᖅᑕᐅᓂᖏᓐᓄᑦ 

ᓄᖑᓱᐃᑦᑐᓕᕆᕝᕕᖕᓄᑦ, ᐅᓄᖅᑐᓪᓗ ᐅᖃᖅᖢᑎᒃ ᐸᕐᓇᑦᑎᐊᖅᓯᒪᖏᓐᓂᕐᒥᓂᒃ ᖃᐅᔨᒪᙱᓗᐊᖅᖢᑎᒡᓘᓐᓃᑦ  

ᖃᐅᔨᒪᔭᐅᔪᓂᒃ ᐃᓕᓴᐃᓂᕐᓂᒡᓗ ᓄᖑᓱᐃᑦᑐᓂᑦ ᐅᖅᓱᓄᑦ, ᓄᖑᓱᐃᑦᑐᓂᑦ ᓱᕈᒧᑦ ᐃᒋᑦᑎᓂᕐᓄᓪᓗ  ᑐᑭᓯᐅᒪᓗᓂ 

ᑎᓕᐅᕈᑎᓕᐅᕆᐊᒃᓴᖅ ᖃᓄᐃᑦᑐᓄᑦ  ᑭᓱᓕᕆᕝᕕᖕᓂᒃ ᐊᑐᖅᑕᐅᓂᐊᖅᑐᓄᑦ. ᑕᐃᒪᐃᒻᒪᑦ ᐃᓕᓴᐃᓂᖃᖏᑦᑐᓄᑦ 

ᐱᑐᐃᓐᓇᖏᑦᑐᓄᑦ ᖃᓄᖅᑑᕈᑎᒃᓴᓄᑦ, ᐅᓄᖅᑐᑦ ᐃᓚᐅᔪᑦ ᐸᕐᓇᒃᓯᒪᓇᓱᒋᓚᖃᐅᖏᑦᑐᑦ ᐅᖃᐅᓯᖃᕆᐊᒃᓴᖅ 

ᑖᒃᑯᓄᖓ. ᑭᓯᐊᓂ, ᑕᐃᒃᑯᐊ ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᓪᓗᑎᒡᓗ ᑲᒃᑯᓂᖓ 

ᖃᐅᔨᒪᔭᐅᔪᓂᒃ ᓇᐃᓈᖅᓯᒪᕗᑦ ᑭᖑᓪᓕᕐᓂ ᑎᑎᕋᖅᓯᒪᔪᓂ.  

 

ᐃᓚᖏᑦ ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐃᓱᒪᒋᔭᕐᒥᓂᒃ ᖃᓄᖅᑑᕈᑎᒧᑦ ᐃᓱᒪᒃᓴᖅᓯᐅᕈᑎᑦᑎᐊᕙᑐᑦ ᓱᕈᓂᒃ 

ᐴᕆᔭᐅᔪᓐᓇᖅᑐᒥᒃ ᑲᔪᓰᓐᓇᕐᓗᓂᓗ ᓱᓕᒃᑲᓐᓂᕐᓂᒃ ᐃᓚᖃᖏᓪᓗᓂ ᑭᓱᖃᒃᑲᓐᓂᖏᓪᓗᓂᓗ. ᐃᓚᖏᑦ ᐅᖃᓚᐅᑐᑦ 

ᐃᓕᑦᑎᒃᑲᓐᓂᕆᐊᖃᕐᓂᕐᒥᓂᒃ ᑖᔅᓱᒧᖓ ᖃᓄᖅᑑᕈᑕᐅᔪᓐᓇᖅᑐᒧᑦ ᖃᓄᐃᒻᒪᓪᓗ ᐊᒃᓱᕉᑕᐅᙱᓚᖅ 

ᐱᐅᒋᔭᐅᓂᖅᓴᐅᓗᓂᓘᓐᓃᑦ ᓱᓕ. ᐃᓚᖏᑦ ᐃᓚᐅᔪᑦ ᐅᖃᓚᐅᖅᑐᑦ ᓈᒻᒪᓛᖑᖏᑦᑐᖅ ᐊᒃᑐᐃᓂᕐᓗᒃᑲᒥ ᐊᓈᓇᒥᒃ 

ᓄᓇᕐᔪᐊᒥᒃ, ᐊᓰᓪᓗ ᐃᓱᒪᓪᓗᑎᒃ ᓈᒻᒪᑦᑎᐊᕋᓱᒋᓪᓗᒍ ᐊᑦᑕᕐᓇᖏᑉᐹᓕᑦᑎᖕᒪᑦ ᑕᑯᒃᓴᐅᓗᓂᓗ ᐊᒡᕕᐊᕈᑕᐅᓇᓂ, 

ᐊᒡᕕᐊᕈᑕᐅᒐᔭᕋᓱᖕᓇᓂ ᐊᕙᑎᓄᑦ ᐆᒪᔪᓄᓪᓗ, ᐊᒃᑐᐃᓂᑭᖦᖢᓂᓗ ᐊᕙᑎᓂ ᐊᒡᕕᐊᕐᓂᕐᓄᑦ. ᐃᓚᖏᑦ 

ᐅᖃᓚᐅᑐᑦ ᐊᑦᑕᕐᓇᖏᑦᑐᒦᓐᓂᕐᓄᑦ ᐃᓱᒫᓘᑕᐅᔪᑦ ᓄᓇᓄᑦ ᓴᔪᒃᐱᓪᓚᓲᓄᑦ ᐊᐱᕆᓪᓗᑎᒡᓗ 

ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ ᑕᐃᒪᐃᓐᓂᕈᓂ ᐃᑎᖏᑦᑐᒥᒃ ᐅᔭᕋᖕᒥ ᐃᓗᑐᓂᖅᑕᓕᖕᒥ.  

 

ᐅᖃᐅᓯᕆᔭᐅᑎᓪᓗᒋᑦ  ᐃᓚᖏᑦ ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᑲᔪᓯᔪᓐᓇᕐᓗᓂ ᖃᓄᖅᑑᕈᑎᐅᔪᓐᓇᕋᓱᒋᓪᓗᒍ 

ᐊᑐᖅᑕᐅᕙᒌᕋᒥ ᑲᓇᑕᒥ ᐊᓯᓂᓗ ᒐᕙᒪᖃᑎᒌᓂ. ᓱᓕᒃᑲᓐᓃᑦ ᐅᖃᐅᓯᐅᔪᑦ ᑐᕌᓚᐅᖅᑐᑦ ᐊᒃᑐᐃᓗᐊᖏᓐᓂᕐᓂᒃ 

ᐊᕙᑎᖏᓐᓂ ᓄᓇᓕᖕᓄᑦ, ᐊᒃᓱᕉᑕᐅᓂᖏᓐᓄᑦ ᐊᕙᑎᓕᕆᓂᕐᓄᑦ ᓴᐳᔾᔨᓃᑦ, ᑕᐅᑦᑐᒃᑯᑦ ᐊᒃᑐᐃᖏᓐᓂᖅᓴᐅᓗᑎᒃ 

ᓄᓇᓂᒃ, ᐃᓱᒪᒋᔭᐅᓂᕐᓗ ᓄᓇ ᐅᑎᕐᓂᐊᕐᒪᑦ ᐃᓕᖅᑯᓯᑐᖃᕆᓂᖅᓴᒥᓄᑦ. ᐃᓚᖏᑦ ᐅᖃᐅᓯᖃᓚᐅᖅᑐᑦ 

ᐃᓱᒫᓘᑎᒥᓂᒃ ᐆᒪᔪᓂᒃ ᖄᖓᓄᐊᖅᑐᓂᒃ ᓴᐅᓯᒪᔪᑦ, ᓂᕆᓗᑎᒃ ᓱᕉᑐᐃᓐᓇᕆᐊᓕᖕᓂᒃ ᐃᕕᓂᒃ 

ᐊᖑᓇᓱᒃᑕᐅᓕᕐᒥᓗᑎᒡᓗ ᓂᕆᔭᐅᓗᑎᒡᓗ. ᐊᓰᑦ ᐅᖃᓚᐅᖅᑐᑦ ᑖᓐᓇ  ᖃᓄᖅᑑᒐᒃᓴᖅ ᐱᔪᒪᔭᐅᓂᖅᓴᐅᖕᒪᑦ 

ᐃᑎᖏᓐᓇᒥ, ᐅᐸᒐᒃᓴᐅᓪᓗᓂ ᐃᓄᖕᓄᓪᓗ ᐸᖅᑭᔭᐅᖏᓐᓇᕈᓐᓇᖅᖢᓂ ᓴᐅᓯᒪᔪᖅ ᓯᕗᓂᕐᒧᑦ.   

 

ᐃᓚᐅᔪᑦ ᐅᖃᓚᐅᕐᒥᔪᑦ ᐅᖃᐅᓯᐅᔪᓕᒫᑦ ᐱᑐᐃᓐᓇᐅᖏᑦᑐᐊᓘᓪᓗᑎᒃ ᖃᓪᓗᓈᓪᓗ ᑭᒡᓕᓯᓂᐊᕐᓂᖏᑎᒎᖅᖢᑎᒃ 

ᐃᓚᓕᐅᔾᔨᙱᙶᖅᖢᑎᒃ ᐊᔾᔨᒌᖏᑦᑐᓂᒃ ᓄᓇᕐᔪᐊᕐᒥᐅᑎᒍᓪᓗ ᐃᓱᒪᒋᔭᐅᔪᓂᒃ ᖃᓄᖅ ᐃᓱᒪᒋᓲᑦᑎᓐᓄᑦ 

ᖃᓄᖅᑑᕈᑎᓄᑦ. ᐱᕐᔪᐊᖑᕗᖅ ᑕᑯᓗᒋᑦ ᐃᓄᖏᑦ ᐊᒃᑐᖅᑕᐅᓂᐊᖅᑐᓄᑦ ᑖᒃᑯᓄᖓ ᓄᖑᓱᐃᑦᑐᓕᕆᕝᕕᖕᓄᑦ 

ᑕᑯᓇᒡᓗᒋᓪᓗ ᐱᐅᓂᖏᑦ ᐱᐅᖏᓐᓂᖏᓪᓗ. ᓱᓕᓗ, ᐃᓚᖏᑦ ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐃᓱᒫᓘᑎᒥᓂᒃ ᖃᓄᖅ 

ᐊᑭᓄᑦ ᐱᕕᖃᕐᓂᕐᓄᓪᓗ ᐊᒃᓱᕈᕐᓇᖅᑐᑦ ᐊᒃᑐᐃᑐᐃᓐᓇᕆᐊᖃᕐᒪᖔᑕ ᓂᕈᐊᖅᑕᐅᓂᖏᓐᓄᑦ ᓄᖑᓱᐃᑦᑐᖃᕐᕖᑦ, 

ᐱᐅᓂᖏᓐᓂᒃ ᐊᑐᖅᑕᐅᔪᑦ ᑭᓱᑦ, ᐊᑦᑕᕐᓇᖏᑦᑐᒦᓐᓂᕐᓄᑦ ᐊᑐᕆᐊᓕᖏᑦ,  ᓴᓇᔭᐅᓂᖏᓐᓂᒃ ᑐᐊᕕᕐᓇᖅᑐᓄᑦ 

ᖃᓄᐃᒋᐊᕐᓂᕐᓄᑦ ᐸᕐᓇᐅᑎᓂᒃ ᐊᒃᑐᖅᑕᐅᔪᓕᒫᓄᑦ ᓄᓇᖃᖅᑳᖅᑐᑦ ᓄᓇᓕᖏᓐᓄᑦ (ᐅᓯᑲᖅᑕᕐᓂᕐᓂᓪᓘᓐᓃᑦ), 

ᓴᓇᕐᕈᑎᓂᒃ ᐃᓕᓴᐃᓂᕐᓂᒡᓗ ᐸᖅᑭᓂᕐᓄᑦ/ᐊᑐᓕᖅᑎᑦᑎᓂᕐᓄᑦ ᐸᕐᓇᐅᑎᓂᒃ, ᑐᒃᓯᕋᐅᑎᒧᓪᓗ ᑐᐊᕕᕐᓇᖅᑐᓄᑦ 

ᖃᓄᐃᒋᐊᕐᓂᕐᓄᑦ ᐸᕐᓇᐅᑎᖃᖁᓪᓗᒋᑦ ᓄᖑᓱᐃᑦᑐᓂᑦ ᐅᖅᓱᓄᑦ ᓴᓇᔨᓂᑦ. ᐃᓱᒫᓘᑎᑕᖃᓚᐅᕆᓪᓗᑎᒃ 

ᐊᒃᑐᐃᓂᕐᓂᑦ ᐃᖅᑲᓇᐃᔭᖅᑐᓄᑦ ᓄᖑᓱᐃᑦᑐᓕᕆᕝᕕᖕᓂ ᖃᓄᐃᖏᑦᑎᐊᖁᓪᓗᒋᑦ ᐊᑦᑕᕐᓇᖏᑦᑐᒥᓗ 

ᐃᖅᑲᓇᐃᔭᕐᕕᖃᕐᓗᑎᒃ, ᓇᓪᓕᐅᒃᑯᒫᖃᕐᓗᑎᒃ ᐊᑯᓂᒧᑦ ᖃᓄᐃᓐᓂᕐᓗᖕᓂᕐᓄᑦ ᐃᑲᔫᑎᒃᓴᓂᒃ.   

 

ᐊᔾᔨᒌᖏᑦᑐᓂᒃ ᐃᓱᒪᒐᓗᐊᖅᑎᓪᓗᒋᑦ ᐊᓯᓂᑦ ᐸᖅᑭᔭᐅᓕᖃᑦᑕᕐᓂᕐᓂᒃ, ᐅᓄᕐᓂᖅᓴᑦ ᐃᓚᐅᔪᑦ ᐃᒃᐱᒍᓱᓚᐅᖅᑐᑦ 

ᐱᐅᓂᖅᓴᐅᓇᓱᒋᓪᓗ ᖃᓄᖅᑑᕈᑎᐅᓪᓗᓂ ᓴᖅᑭᔮᖅᑎᑦᑎᖕᒪᑦ ᐸᖅᑭᔾᔪᓯᖅᑎᒍᑦ, ᓂᕆᐅᒋᓚᐅᕐᒪᒋᑦ ᓱᕈᐃᑦ 



   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  15 

ᐊᑐᖅᑕᐅᔪᓐᓇᒃᑲᓐᓂᑐᐃᓐᓇᕆᐊᖃᕐᓂᖏᑦ  ᓯᕗᓂᕐᒥ, ᐱᑕᖃᕐᓂᖓᓄᓪᓗ ᐊᓯᓂᑦ ᐸᖅᑭᔭᐅᓕᖃᑦᑕᖅᑐᓂᒃ 

ᓄᖑᓱᐃᑦᑐᓕᕆᕝᕕᖕᓂᒃ ᐃᖅᑲᐅᒪᔾᔪᑕᐅᒐᔭᖅᐳᑦ ᓯᕗᓂᕐᒥ ᑭᖑᕚᓄᑦ ᓱᕈᓂᒃ ᐊᑐᖏᓐᓂᖅᓴᐅᖁᓗᒋᑦ. ᐃᓚᖏᑦ 

ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐃᒋᑦᑎᓂᖅ ᐋᖅᑭᒍᑕᐅᖏᒻᒪᑦ ᐊᑲᐅᙱᓕᐅᕈᑎᒧᑦ, ᓴᓂᕐᕙᑐᐃᓐᓇᖅᑐᖅ 

ᓴᐅᓪᓗᒍᓘᓐᓃᑦ ᐃᑎᔪᒧᑦ ᑕᑯᒃᓴᐅᔾᔮᖏᒻᒪᑦ. ᐊᓯᓂᑦ ᐸᖅᑭᔭᐅᓕᖃᑦᑕᕐᓃᑦ 

ᐱᓕᕆᐊᒃᓴᓪᓚᑦᑖᖑᓂᖅᓴᐅᖅᑰᔨᓚᐅᖅᑐᑦ ᐱᙳᐊᖏᓐᓇᒥᒃ ᓱᕈᐃᑦ “ᐊᕗᙵᕐᓂᐊᖅᑐᑦ.” ᐃᓚᐅᔪᑦ 

ᐅᖃᐅᓯᖃᓚᐅᖅᑐᑦ ᓱᓕᕗᖅ ᓱᕈᖅ ᐊᓈᓇ ᓄᓇᕐᔪᐊᕐᒦᒻᒪᑦ ᐃᑎᔪᒥ ᓴᐅᓯᒪᒐᓗᐊᕈᓂ ᐋᒃᑲᓘᓐᓃᑦ, 

ᐃᖅᑲᐅᒪᔾᔪᑕᐅᒃᑲᓐᓂᕈᓐᓇᕐᓂᐊᕐᒪᑦ ᖃᓄᐃᓕᓂᕐᓂᒃ ᐃᓅᖃᑎᒌᖑᓪᓗᑕ ᑎᓕᐅᕈᑕᐅᓗᓂᓗ ᓱᕈᓕᐅᓗᐊᖁᓇᒋᑦ 

ᑕᒃᑯᐊᓗ ᐊᑲᐅᙱᓗᕈᑏᑦ ᐱᓕᕇᓐᓇᕆᐊᖃᕈᓐᓃᕐᓗᒋᑦ.   

 

ᑭᓯᐊᓂ, ᐃᓚᖏᑦ ᐃᓚᐅᔪᑦ ᐃᒃᐱᒍᓱᓚᐅᖅᐳᑦ ᐊᓯᓂᑦ ᐸᖅᑭᔭᐅᓕᖃᑦᑕᕐᓃᑦ ᐊᓯᐊᓄᐊᖅᓯᓂᕋᖅᑕᐅᓪᓗᑎᒃ 

ᐊᑲᐅᙱᓕᐅᕈᑎᒥᒃ ᓄᖑᓱᐃᑦᑐᓂᑦ ᓱᕈᓂᒃ ᓯᕗᓂᒃᓴᓄᑦ ᐅᓕᕆᐊᓇᖅᑐᖃᕆᓪᓗᓂ ᐳᐃᒍᖅᑕᐅᔪᓐᓇᕐᓂᖓᓂᒃ 

ᐊᓯᐅᔨᔭᐅᓗᓂᓘᓐᓃᑦ ᐃᓂᖓ.  ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᑎᓕᔭᐅᔾᔪᑎᒥᓂᒃ 7ᓄᒃ ᑭᖑᕚᕇᓄᑦ ᖃᓄᕐᓗ ᐊᓯᓂᑦ 

ᐸᖅᑭᔭᐅᓕᖃᑦᑕᕐᓃᑦ ᐱᓕᕆᐊᒃᓴᖃᖅᑎᑦᑎᖕᒪᑕ ᓯᕗᓂᕐᒥᐅᓄᑦ ᓱᕈᓄᑦ ᒫᓐᓇᒥ ᓴᓇᔭᐅᔪᓄᑦ. ᐅᖃᓚᐅᖅᑐᑦ 

ᐱᐅᓛᖑᕗᖅ ᐊᑲᐅᙱᓕᐅᕈᑎ ᖁᔭᓈᓚᐅᑲᖏᓪᓗᒍ ᑐᙵᓪᓗᑎᒃ ᐃᓱᒪᒋᔭᐅᔪᒧᑦ ᓯᕗᓂᕐᒥ ᐱᐅᓂᖅᓴᒥᒃ 

ᖃᓄᖅᑑᕈᑎᖃᕐᓂᐊᕐᓂᖓᓄᑦ, ᐱᐅᓛᖑᒐᔭᖅᖢᓂᓗ ᐊᑐᒐᒃᓴᑦ ᐊᑐᕐᓗᒋᑦ ᐱᐅᔪᓂᒃ ᐃᒋᑦᑎᔾᔪᑕᐅᔪᓐᓇᖅᑐᓂᒃ ᓱᕈᓂᒃ 

ᒫᓐᓇᐅᔪᖅ.  

  

ᐃᓚᐅᔪᑦ ᐅᖃᐅᓯᒃᓴᖃᓚᐅᖏᑦᑐᑦ ᐃᓱᒪᒋᔭᖃᕋᑎᒡᓗ ᕿᑯᖅ ᐃᓂᓕᐊᕆᓯᒪᔪᖅ ᖃᓄᖅᑑᕈᑎᒧᑦ ᐴᕆᔭᐅᓗᑎᒃ 

ᐅᓗᕆᐊᓇᓗᐊᖏᑦᑐᓄᑦ ᐊᑯᓐᓂᖅᓱᖅᑐᓄᓪᓗ ᓱᕈᓄᑦ.  

 

ᑐᓴᓚᐅᖅᑐᒍᑦ ᓱᕈᓕᐅᖃᑦᑕᕐᒪᑕ ᓯᓚᑎᖏᓐᓂ ᓄᓇᖃᖅᑳᖅᑐᑦ ᓄᓇᓕᖏᓐᓂᓗ, ᐅᖃᖃᑎᒌᖕᓂᕐᓂᒃ 

ᑐᕌᖅᑎᑦᑎᓪᓗᐊᖅᑐᑦ ᓄᓇᓂᒃ ᐸᖅᑭᔨᐅᓂᕐᓄᑦ. ᓄᓇᓕᖏᑦ ᖃᐅᔨᒪᖕᒪᑕ ᓄᓇᖃᖅᑳᖅᑐᑦ ᖃᐅᔨᒪᔭᑐᖃᖏᓐᓂᒃ 

ᓯᕗᓂᐊᓃᑦᑕᕆᐊᖃᖅᖢᑎᒡᓗ ᓇᓕᐊᑐᐃᓐᓇᓂ ᓴᓇᔪᓂ ᓄᓇᓂᒃ ᓱᕋᐃᓂᐊᖅᑐᓂᒃ, ᐅᓗᕆᐊᓇᖅᑐᒧᐊᕐᓗᒋᑦ 

ᐃᒥᖃᕐᕕᐅᔪᑦ, ᐊᒃᑐᐃᓗᑎᒡᓗ ᐃᓕᖅᑯᓯᑐᖃᒃᑯᑦ ᐱᓕᕆᔾᔪᓯᕐᓂᒃ . ᑎᓕᔭᐅᓂᓕᐅᕆᐊᓖᑦ ᐱᖃᓯᐅᔾᔨᓗᑎᒡᓗ 

ᓯᕗᓂᒃᓴᓄᑦ ᑲᔪᓯᑦᑎᐊᖏᓐᓇᕐᓂᐊᕋᒥ ᖃᐅᓯᓴᕐᓗᒋᓪᓗ ᐅᓯᑲᖅᑕᕐᓃᑦ ᓱᕈᓂᒃ, ᑕᐃᒪᐃᑦᑎᑕᐅᓪᓚᑦᑖᕆᐊᓕᒃᑕᐅᖅ 

ᑮᓇᐅᔭᑎᒍᑦ ᐃᑲᔫᑎᓂᒃ ᐱᔭᐅᖃᑕᐅᓗᑎᒃ ᓄᓇᓕᖕᓄᑦ ᐊᖏᖅᑐᓄᑦ ᓄᓇᓕᖏᓐᓄᓪᓘᓐᓃᑦ. ᐃᓚᖏᓐᓂᑦ ᑖᓐᓇ 

ᑕᑯᔭᐅᓚᐅᖅᑐᖅ ᐊᓯᓂᑦ ᐸᖅᑭᔭᐅᓕᖃᑦᑕᕐᓂᖅᑎᑐᑦ.  

 

ᐃᓚᐅᔪᑦ ᐃᑲᔪᖅᑐᖅᑐᑦ ᐊᑕᐅᓯᕐᒧᐊᖅᑎᑦᑎᓂᕐᒥᒃ ᐱᖃᓯᐅᔾᔨᓚᐅᖅᑐᑦ ᐊᒃᑐᐃᖏᓐᓂᖅᓴᐅᓗᑎᒃ ᓄᓇᓂᒃ, 

ᐊᕙᑎᓂᒃ ᐆᒪᔪᓂᒡᓗ, ᓇᒧᙵᐅᔾᔨᓂᕐᓄᑦ ᐊᐅᓚᑦᑕᕐᓂᕐᓂᖅᓴᐅᓗᑎᒃ ᑮᓇᐅᔭᓂᒡᓗ ᐊᑐᖏᓐᓂᖅᓴᐅᓃᑦ 

ᐱᔾᔪᑕᐅᓚᐅᖅᑐᑦ ᑕᐃᒪᓐᓇ ᐱᓕᕆᔪᒪᓂᖅᓴᐅᔪᓄᑦ. ᐊᓯᖏᑦ ᐅᖃᓚᐅᖅᑐᑦ ᖃᓄᖅᑑᕈᑎᑦᑎᐊᕙᐅᓂᖅᓴᐅᕗᖅ ᓱᕈᖅ 

ᖃᓂᑎᓪᓗᒍ ᓴᓇᔭᐅᕝᕕᒋᔭᒥᓄᑦ ᓅᙱᖔᕐᓗᒍ  ᓴᐅᓗᒍᓘᓐᓃᑦ ᐃᓂᒥ ᐅᖓᓯᒃᑐᒥ ᐃᓄᖃᖏᑦᑐᒥᓘᓐᓃᑦ ᓄᑖᓂᒃ 

ᐱᖁᑎᕐᔪᐊᕐᕕᓕᐅᕆᐊᖃᕐᓗᑎᒃ. ᐃᓱᒪᒋᔭᐅᓂᖏᑦ ᐊᑕᐅᓯᕐᒧᐊᖅᑎᑦᑎᓂᐅᑉ ᓴᓂᐊᓂ ᐊᑕᐅᓯᕐᒧᐊᖅᑎᑦᑎᖏᓐᓂᐅᑉ 

ᐱᖃᓯᐅᔾᔨᕗᑦ ᐊᒃᑐᐃᓂᕐᒥᒃ ᐅᓯᑲᖅᑕᕐᓂᕐᓂᑦ ᐅᓗᕆᐊᓇᖅᑐᓂᒃ ᓱᕈᓂᒃ ᓄᓇᑐᖃᕆᔭᐅᔪᑎᒍᑦ ᓱᕈᓂᒡᓗ 

ᐳᔫᓗᐊᖅᑎᑦᑎᖏᓐᓂᕐᓂᒃ; ᑐᓴᓚᐅᖅᑐᒍᑦ ᐅᓯᑲᖅᑕᕐᓂᕐᓄᑦ ᐊᑭᖏᑦ ᐃᓱᒪᒋᔭᒃᓴᑐᐊᖑᖏᑦᑐᑦ ᓇᓂ ᓴᓇᔪᒪᓕᕈᑎᒃ 

ᑲᑎᙵᑎᑕᐅᔪᓂ ᑭᓱᓕᕆᕝᕕᓕᐅᕐᓂᕈᑎᒃ. ᐅᓯᑲᖅᑕᕐᓂᕐᓄᑦ ᐃᓱᒪᒋᔭᕆᐊᓖᑦ ᓇᓕᒧᑎᓯᒪᔭᕆᐊᖃᖅᐳᑦ 

ᐊᒃᑐᐃᓂᐅᑐᐃᓂᓐᓇᕆᐊᓕᖕᓂᒃ ᓄᓇᖃᖅᑳᖅᑐᑦ ᓄᓇᓕᖏᓄᑦ ᐃᓚᖏᓐᓂᒃ ᓄᖑᓱᐃᑦᑐᓂᒃ ᓱᕈᖃᖅᐸᒌᖅᑐᓂᒃ 

ᓄᓇᒥᓂ. ᐊᖏᕐᓂᖏᑦ ᐱᔪᒪᓂᖏᓪᓗ ᐱᔪᒪᓗᑎᒃ ᓯᕗᓂᕐᒥ ᓱᕈᓕᕆᕝᕕᖕᓂᒃ ᐃᓱᒪᒋᔭᐅᔭᕆᐊᖃᕐᒥᔪᖅ.   

 

ᑲᑎᖃᑕᐅᔪᑦ ᐃᑲᔪᖅᑐᖅᑐᑦ ᐊᑕᐅᓯᕐᒧᐊᖅᑎᑦᑎᖏᑦᑐᓂᒃ ᐅᖃᐅᓯᖃᓚᐅᖅᑐᑦ ᐱᔾᔪᑎᒃᓴᓂᒃ ᐱᖃᓯᐅᑎᓪᓗᒍ 

ᐊᒃᓱᕈᓗᐊᖅᑎᑦᑎᖏᓐᓂᕐᓂᒃ ᐊᑕᐅᓯᕐᒥᒃ ᓄᓇᒥᒃ ᓄᓇᓕᖕᒥᒡᓘᓐᓃᑦ, ᐱᑦᑎᐊᕐᓂᕐᓂᒃ ᐊᕙᑎᓕᕆᓂᕐᓄᓪᓗ 

ᓵᑦᑎᔪᓐᓇᕐᓂᕐᓂᒃ ᐅᓗᕆᐊᓇᖏᓐᓂᖅᓴᐅᓕᖅᑎᑦᑎᓂᕐᓂᒡᓗ ᐊᒃᑐᐊᔪᓄᑦ ᐅᓯᑲᖅᑕᕐᓂᕐᓄᑦ.  ᓱᓕᒃᑲᓐᓃᑦ ᐃᓂᓄᑦ 

ᐃᓱᒪᒃᓴᖅᓯᐅᕈᑕᐅᔪᑦ  ᐃᓚᐅᔪᓄᑦ ᐱᖃᓯᐅᔾᔨᓚᐅᖅᑐᑦ ᐃᓕᓗᒋᑦ ᑭᓱᓕᕆᕝᕖᑦ ᐅᖓᓯᖕᓂᖅᓴᓂ ᓄᓇᓕᐸᐅᔭᕐᓂᑦ 

ᓄᓇᖃᖅᑳᖅᑐᑦ ᓄᓇᓕᖏᓐᓂᓗ. 

 

ᐃᓚᐅᔪᑦ ᐅᖃᓚᐅᖅᑐᑦ ᐱᕐᔪᐊᖑᕗᖅ ᐃᓱᒪᒋᓗᒋᑦ ᑲᓇᑕᐅᑉ ᐊᔾᔨᐅᖏᑦᑐᑦ ᖃᓄᐃᓕᖓᓂᖏᑦ ᐃᓱᒪᓕᕈᑎᒃ 

ᐊᔾᔨᒌᓕᖅᑎᓯᒪᔪᓂᒃ ᐱᓕᕆᔾᔪᓯᓂᒃ ᐃᒋᑦᑎᓂᕐᓄᑦ.  ᑐᓴᓚᐅᖅᑐᒍᑦ ᓂᐅ ᐳᕋᓐᔅᕕᒃ ᐃᓱᒪᒋᔭᐅᔭᕆᐊᖃᖏᑦᑐᖅ 

https://radwasteplanning.ca/sites/default/files/concrete_vault_final_2021-03-23_0.pdf


   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  16 

ᐃᓂᑦᑎᐊᕙᒃᑐᑦ ᓄᖑᓱᐃᑦᑐᓂᑦ ᓱᕈᓄᑦ ᐃᒋᑦᑎᓂᕐᓄᑦ ᓄᓇᖓ ᓴᔪᔭᒻᒪᑦ. ᑐᓴᓚᐅᖅᑐᒍᑦ ᑕᐃᒪᐃᑦᑕᕆᐅᖅᑐᓄᑦ 

ᖃᓄᐃᑦᑐᑦ ᒥᑭᑦᑐᓂ ᒐᕙᒪᖃᑎᒌᓂ ᑕᐃᒪᐃᓚᐅᖅᑐᑦ, ᑲᓇᑕᐅᑉ ᓴᓂᐊᓂ, ᐃᓚᐅᔪᓪᓗ ᐊᐱᕆᓚᐅᖅᐳᑦ ᖃᓄᖅ 

ᑭᓱᓕᐅᕐᕕᐅᔪᒪᔪᑦ ᐊᐅᓚᒃᑲᔭᕐᒪᖔᑕ ᑕᕝᕙᓂ. ᐅᖃᐅᓯᕆᔭᐅᓚᐅᕐᒥᔪᖅ ᓂᒡᓚᓱᒃᑐᑦ ᓯᓚᖏᑦ 

ᓱᕋᐃᑐᐃᓐᓇᕆᐊᖃᕐᓂᖏᓐᓂᒃ ᓯᓚᓂ ᖃᓄᐃᓐᓂᕐᓗᒃᑐᓂᑦ ᐊᒃᑐᐃᑐᐃᓐᓇᕆᐊᖃᕐᒪᑕ ᑭᓱᓕᕆᕝᕕᓂᒃ 

ᖃᓄᖅᑑᕈᑎᓂᒡᓗ ᑲᓇᑕᒥ.   

 

ᐊᒃᑐᐃᓃᑦ ᓄᓇᓄᑦ ᐊᕙᑎᓄᓪᓗ ᐊᒃᓱᕉᑕᐅᔭᕆᐊᓖᑦ ᓇᓕᐊᑐᐃᓐᓇᕐᒧᑦ ᐱᓕᕆᔪᒧᑦ ᐃᓱᒪᒋᔭᐅᓕᕌᖓᑕᓗ 

ᐊᑐᓕᖅᑎᑕᐅᓂᖏᑦ ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ. ᐊᑕᖏᑲᓴᒃᖢᑎᒃ ᐃᓚᐅᔪᑦ 

ᑲᑎᖃᑎᒋᓚᐅᖅᑕᕗᑦ ᐅᖃᓚᐅᖅᑐᑦ ᓄᓇᐃᑦ ᓴᐳᔾᔭᐅᓂᖏᑦ ᐊᒃᓱᕈᕐᓇᖅᑑᓂᕋᖅᖢᒋᑦ. 

ᐊᒃᑐᐃᓂᕐᓗᒋᐊᖃᖏᑦᑎᐊᖅᐳᒍᑦ ᐆᒪᔫᖃᑎᒌᖏᑦᑐᓄᑦ ᐃᓂᒋᔭᐅᔪᓂᒃ ᐊᐅᓚᔾᔭᐃᓗᑕᓗ ᓄᓇᓂᒃ ᐃᓕᖅᑯᓯᕐᒥᓄᑦ 

ᐅᑎᖅᑎᑦᑎᓂᕐᓂᒃ.  ᐃᒥᖃᕐᕕᐅᔪᑦ ᐊᑐᖅᑕᐅᔭᕆᖃᙱᓚᑦ, ᑕᕆᐅᓪᓗ ᐃᓱᒪᒋᔭᐅᔭᕆᐊᖃᙱᓚᑦ ᓇᓕᐊᑐᐃᓐᓇᕐᓄᑦ 

ᓄᖑᓱᐃᑦᑐᓄᑦ ᓴᓇᓂᕐᓄᑦ, ᐃᒋᑦᑎᓂᕐᓄᑦ ᓴᐅᓯᓂᕐᓄᓪᓗ, ᒫᓐᓇᒥ ᓯᕗᓂᕐᒥᓗ.   

 

ᑐᓴᓚᐅᖅᑐᒍᑦ ᑐᑭᓯᔭᕐᓂᖏᒻᒪᑕ ᐅᓗᕆᐊᓇᕈᓐᓇᕐᓂᖏᑦ ᓄᖑᓱᐃᑦᑐᓂᑦ ᑭᓱᑦ 300 ᐊᕐᕌᒍᑦ ᐅᖓᑖᓃᓐᓂᖏᓐᓂᒃ 

ᑲᔪᓯᔪᓐᓇᕐᓂᕆᒐᔭᖅᑕᖏᓐᓂᒡᓗ ᑭᓱᓕᕆᕝᕕᐅᔪᑦ ᒫᓐᓇᐅᔪᖅ ᓂᕈᐊᖅᑕᐅᔪᑦ.  ᐊᑯᓂᒧᑦ ᐃᓱᒪᒋᔭᐅᔪᑦ 

ᐃᓱᒪᔭᕆᐊᖃᖅᑐᑦ ᓯᓚᕗᑦ ᐊᓯᔾᔨᕐᒪᑦ ᓯᓚᐃᑦ ᐊᓯᔾᔨᕐᓂᖏᓐᓂᑦ. ᐅᓄᖅᑐᓂ ᐊᕐᕌᒍᓂ ᐊᓂᒍᖅᑐᓂ, ᐃᓚᐅᔪᑦ 

ᐊᒃᑐᐃᓂᕐᓂᒃ ᐃᓱᒪᓚᐅᖏᒻᒪᑕ ᑕᑯᓕᖅᑕᑦᑎᓐᓂᒃ ᓄᓇᕘᒥ – ᖃᓅᓛᖅᐸ ᐅᓄᖅᑐᓂ ᐊᕐᕌᒍᓂ ᓯᕗᓂᕐᒥ? 

ᐃᓱᒪᒋᑦᑎᐊᕆᐊᖃᖅᑕᕗᑦ ᐅᓄᖅᑐᑦ ᓯᕗᓂᒃᓴᕗᑦ ᐃᓚᓕᐅᑎᓗᒋᓪᓗ ᓄᓇᖃᖅᑳᖅᑐᑦ ᖃᐅᔨᒪᔭᑐᖃᖏᑦ ᐸᕐᓇᒡᓗᒋᑦ 

ᒪᒃᑯᒃᑐᑦ ᐊᓯᓂᑦ ᐸᖅᑭᔭᐅᓕᖃᑦᑕᕐᓂᕐᓂᒃ ᐊᑐᒐᒃᓴᐅᒍᓂ. ᐱᕐᔪᐊᖑᓂᐊᖅᑐᖅ ᐃᓱᒪᕈᓘᔭᕈᓐᓇᕐᓗᓂ, ᐊᓯᔾᔨᕈᓐᓇᕐᓗᓂ 

ᑎᓕᐅᕐᓗᒋᓪᓗ ᑲᔪᓰᓐᓇᖅᑐᓂᒃ ᖃᐅᔨᓴᕐᓂᕐᓄᑦ ᐃᓱᒪᒋᓗᒋᓪᓗ ᐊᒃᑐᐃᓃᑦ ᓯᓚᓂᑦ ᖃᓄᐃᓕᕐᓗᒃᑐᓂᑦ 

ᐃᒋᑕᐅᕕᖕᓄᑦ.  

 

ᐱᐅᓛᓂᒃ ᐊᐅᓚᑦᑎᓂᕐᓂᒃ ᖃᐅᔨᓇᓱᒡᓗᓂ, ᐃᓚᐅᔪᑦ ᐅᖃᓚᐅᖅᑐᑦ ᐊᕙᑎᓂᒃ ᖃᐅᔨᓴᕐᓃᑦ ᐊᐅᓚᓪᓚᑦᑖᕆᐊᓖᑦ, 

ᐱᓗᐊᖅᑐᒧᑦ ᐃᒥᕐᓄᑦ ᐃᒦᓪᓗ ᐱᐅᓂᖏᓐᓄᑦ. ᖃᓄᐃᒋᐊᕈᑎᑕᖃᖏᒃᑯᓂ ᐃᓕᓯᒪᔪᓂᒃ ᖃᐅᔨᓴᐃᓐᓇᕈᑎᒃᓴᓂᒃ 

ᑭᓱᑐᐃᓐᓇᑦ ᐊᓯᔾᔨᕐᒪᖔᑕ ᐃᒥᕐᓂ, ᐃᔾᔪᓂ ᐱᕈᖅᑐᓂᓗ, ᑕᕝᕙ ᑕᐅᕗᖓᓕᒫᖅ ᓱᕋᐃᔪᓐᓇᖅᐳᑦ ᐊᑐᒐᒃᓴᑦᑎᓐᓂᒃ.  

 

ᑐᓴᓚᐅᖅᑐᒍᑦ ᐃᓅᓯᒃᑯᑦ ᐊᒃᑐᐃᓃᑦ ᐃᓱᒪᒋᔭᐅᔭᕆᐊᓖᑦ ᓂᕈᐊᓕᕈᑎᒃ ᓄᑖᓂᒃ ᑭᓱᓕᕆᕝᕖᑦ 

ᓇᓃᑦᑕᕆᐊᖃᕐᓂᖏᓐᓂᒃ. ᓄᓇᓖᑦ ᐱᓯᒪᔪᒪᒍᑎᒃ, ᖃᓄᖅ ᑕᐅᑦᑐᖃᕋᔭᖅᐸ ᐃᓂᖃᕈᓂ ᓄᓇᖃᖅᑳᖅᑐᒃᑯᕕᖕᒥ? 

ᑐᓂᓯᔪᓐᓇᕋᔭᖅᐸ ᓈᒻᒪᒃᑐᓂᒃ ᑮᓇᐅᔭᑎᒍᑦ ᐃᑲᔫᑎᓂᒃ ᐃᓕᓴᖅᓯᒪᔪᓄᓪᓗ ᐃᓂᓂᒃ ᐱᐅᔪᒃᑯᑦ ᐊᒃᑐᐃᔪᓐᓇᕐᓗᓂ 

ᓇᓕᒧᓕᕈᑕᐅᔪᓄᑦ ᐊᒃᑐᐃᓂᕐᓘᑐᐃᓐᓇᕆᐊᓕᖕᓄᑦ ᐊᕙᑎᓄᑦ? ᑭᓱᓂᒃ ᖃᓄᐃᒋᐊᕈᑎᓂᒃ ᐃᓕᓯᒪᒐᔭᖅᐸᑦ – 

ᓄᓇᖃᖅᑳᖅᑐᒃᑯᕕᖕᒦᒃᑯᓂ - ᐃᓚᐅᑎᑦᑎᓗᑎᒃ, ᑐᓴᐅᒪᖃᑎᒌᖕᓂᕐᓄᑦ ᑕᐃᑲᓂᕐᒥᐅᓄᑦ, ᐅᐊᔅᓯᔭᐅᓂᕐᓄᑦ 

ᖃᓄᐃᒋᐊᕐᓃᑦ, ᐊᓰᓪᓗ.   

ᑭᓇ ᐱᓕᕆᐊᒃᓴᖃᕆᐊᖃᖅᐸ ᐊᑐᓕᖅᑎᑦᑎᓂᕐᒧᑦ ᖃᓄᖅᑑᖅᓯᒪᔪᓂᒃ? 

ᐅᖃᖃᑎᒌᒍᑕᐅᔪᑦ ᑭᓇ ᐱᓕᕆᐊᒃᓴᖃᕆᐊᖃᖅᐸ ᐊᑐᓕᖅᑎᑦᑎᓂᕐᒧᑦ ᖃᓄᖅᑑᖅᓯᒪᔪᓂᒃᒧᑦ ᓴᖅᑭᑦᑎᓚᐅᖅᑐᑦ 

ᐅᓄᖅᑐᓂᒃ ᐃᓱᒪᒋᔭᐅᔪᓂᒃ ᐱᕐᔪᐊᖑᓂᖏᓐᓄᑦ ᑲᑐᔾᔨᖃᑎᒌᖕᓃᑦ ᐅᓄᖅᑐᓄᑦ ᐃᓚᐅᖃᑕᐅᔪᓄᑦ ᓴᖅᑭᔮᖅᑎᖦᖢᒋᓪᓗ 

ᐱᕐᔪᐊᖑᓂᖏᓐᓂᒃ  ᑎᓕᔭᐅᓂᐅᔪᑦ ᐱᓕᕆᔭᐅᓗᑎᒃ ᒐᕙᒪᑐᖃᒃᑯᓐᓂᑦ, ᐊᕕᒃᓯᒪᔪᓂᑦ ᒐᕙᒪᓂᑦ, ᓄᓇᖃᖅᑳᖅᑐᑦ 

ᓄᓇᓕᖏᓐᓂᑦ / ᐱᔪᓐᓇᐅᑎᓂᒃ ᑎᒍᒥᐊᖅᑎᓂᑦ ᓄᖑᓱᐃᑦᑐᓂᑦ ᓱᕈᓕᐅᖅᑎᓂᓪᓗ. ᖃᔅᓯᑲᓪᓚᑦ  ᐃᓚᐅᔪᑦ 

ᑎᒃᑯᐊᖅᓯᓚᐅᕐᒥᔪᑦ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᓂᒃ ᑎᒥᑐᑦ ᐱᓕᕆᔭᒃᓴᓕᒃᑐᑦ 

ᐊᑐᓕᖅᑎᑕᐅᓂᖏᓐᓄᑦ ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ ᓄᖑᓱᐃᑦᑐᓂᑦ ᓱᕈᓄᑦ. ᐊᑐᓕᖅᑎᑦᑎᓂᖅ 

ᐱᓕᕆᐊᒃᓴᓕᖕᓂᕐᒨᑐᐊᖏᒻᒪᑦ ᑭᓯᐊᓂᑦᑕᐅᖅ ᐃᓚᐅᖃᑕᓂᕐᒧᑦ.   

 

ᓄᓇᖃᖅᑳᖅᑐᓄᑦ ᑲᑎᙵᔪᓄᑦ ᓄᓇᓕᖏᓪᓗ ᐱᔪᓐᓇᐅᑎᖃᖅᑎᐅᖕᒪᑕ, ᐃᓚᐅᖃᑕᐅᔪᒪᓗᑎᒃ. ᐅᖃᐅᓯᖃᕐᓂᖅ  

ᐃᓚᐅᖃᑕᐅᔪᓄᑦ ᐅᖃᐅᓯᖃᖅᑐᑦ ᒐᕙᒪᓂᒃ, ᑭᓱᓕᐅᖅᑎᓂᒃ ᓱᕈᓕᐅᖅᑎᓂᒡᓗ ᓄᓇᓕᖏᑕᓗ ᒐᕙᒪᖏᓐᓂᒃ. 

ᑕᐃᒪᐃᒻᒪᑦ ᐱᕐᔪᐊᖑᕗᖅ ᓄᓇᖃᖅᑳᖅᑐᑦ ᐃᓄᐃᑦ ᐃᓚᐅᖃᑕᐅᓗᑎᒃ ᐊᑐᓕᖅᑎᑕᐅᓂᖏᓐᓄᑦ ᖃᓄᖅᑑᖅᓯᒪᔪᑦ 

ᐱᖃᓯᐅᓪᓗᑎᒃ ᐊᓯᖏᑦ ᐱᓕᕆᖃᑕᐅᔪᑦ  ᓄᖑᓱᐃᑦᑐᓕᕆᔪᓂ ᓇᓕᐊᖕᓄᑐᐃᓐᓇᕐᓗ ᐱᓕᕆᔭᐅᔪᓄᑦ ᐸᕐᓇᒃᑕᐅᔪᓄᑦ 



   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  17 

ᐃᓚᔪᓄᓪᓘᓐᓃᑦ. ᓱᓕᒃᑲᓐᓂᖅ ᑖᔅᓱᒧᖓ,  ᑭᒡᒐᖅᑐᖅᑎᖏᑦ ᓄᓇᓕᐅᑉ ᓄᓇᖃᖅᑳᖅᑐᑦ ᒐᕙᒪᖏᓐᓂᑦ 

ᐱᖃᓯᐅᔾᔭᐅᔭᕆᐊᓖᑦ ᓇᐅᒃᑯᓕᒫᖅ ᐱᓕᕆᓂᖅᑎᒍᑦ.   

 

ᐅᖃᐅᓯᕆᔭᐅᒐᔪᓚᐅᖅᑐᑦ ᐃᓚᐅᔪᓄᑦ ᐱᖃᓯᐅᔾᔨᓚᐅᖅᑐᑦ ᖃᓄᐃᑉᐸᓪᓕᐊᓗᑎᒃ ᐱᑦᑎᐊᓕᒃᑲᓐᓂᕐᓂᕐᓄᑦ , 

ᑐᓴᐅᒪᖃᑎᒌᖕᓂᕐᓄᑦ , ᓴᖅᑭᔮᕐᓂᕐᓄᑦ ᓵᑕᐅᔪᓐᓇᕐᓂᕐᓄᓪᓗ.  ᐅᖃᖃᑎᒌᖃᑦᑕᐃᓐᓇᕐᓂᓄᑦ ᐊᑑᑎᓕᖕᓄᓪᓗ 

ᑐᓴᖃᑦᑕᕐᓃᑦ ᐱᓕᕆᔾᔪᓰᑦ ᐱᕐᔪᐊᖑᔪᑦ ᓇᓕᐊᑐᐃᓐᓇᕐᓄᑦ ᑲᑎᓐᓂᕐᓄᑦ, ᐱᖃᓯᐅᖦᖢᒍ  ᓄᖑᓱᐃᑦᑐᓕᕆᔩᑦ 

ᓈᓚᒍᒪᓂᖓᑦ ᐊᑐᐃᓐᓇᐅᓗᑎᒡᓗ ᓄᑖᓄᑦ ᐃᓱᒪᒋᔭᐅᔪᓄᑦ ᐱᓕᕆᔾᔪᓯᓄᓪᓗ ᑲᑐᔾᔨᖃᑎᖃᕐᓂᕐᓄᑦ ᓄᓇᖃᖅᑳᖅᑐᑦ 

ᓄᓇᓕᖏᓐᓂᒃ. ᑕᐃᒪᐃᑦᑕᕆᐊᖃᑦᑎᐊᖅᑐᑦ ᐱᓕᕆᖃᑎᒌᖕᓂᕐᓄᑦ ᐱᑦᑎᐊᓕᒃᑲᓐᓂᕐᓂᕐᓄᓪᓗ. ᐃᓚᐅᔪᑦ 

ᑐᑭᓯᓚᐅᕐᒥᔪᑦ ᐃᓚᐅᖃᑕᐅᔪᑦ ᐱᓕᕆᖃᑕᐅᓂᖅᑕᓴᐅᒍᑎᒃ ᖃᐅᔨᓴᕐᓂᖅᓴᐅᒐᔭᖅᐳᑦ ᓇᓕᒧᑎᑦᑎᓂᖅᓴᐅᓗᑎᒡᓗ 

ᑭᓯᐊᓂ ᐅᕐᐱᕈᓱᒃᐳᑦ ᓴᙱᓂᖅᓴᒥᒃ ᓴᓇᕐᕈᑎᓕᐅᕋᔭᕋᓱᒋᓪᓗᒍ ᐊᑐᓕᖅᑎᑦᑎᓂᕐᓄᑦ. 

 

ᐅᔾᔨᕆᔭᐅᓚᐅᖅᑐᖅ ᐱᕐᔪᐊᖑᔪᖅ ᑐᓴᕋᓱᒡᓗᓂ ᖃᐅᔨᒪᔨᑕᕐᓂᑦ ᓄᖑᓱᐃᑦᑐᓕᕆᔨᓂᓪᓗ ᐱᕐᔪᐊᖑᑎᒋᖕᒪᑦ 

ᐅᖃᖃᑎᒋᓗᒋᑦ ᓄᓇᖃᖅᑳᖅᑐᑦ ᓄᓇᓕᖏᑦ ᓴᓇᓕᕈᓂ ᐊᑐᓕᖅᑎᓪᓗᒋᓪᓗ ᓄᓇᓂᒃ ᑐᖅᑯᕐᕕᐅᓂᐊᖅᑐᓂᒃ ᐊᑯᓂᒧᑦ . 

ᓄᓇᖃᖅᑳᖅᑐᑦ ᓄᓇᓕᖏᑦ ᐃᓱᒪᒋᔭᐅᔪᓂ ᐅᐸᒃᓯᒪᔭᐅᔪᓪᓗ ᓄᓇᓕᖏᑦ ᑲᔪᓰᓐᓇᖅᑐᒃᑯᑦ ᐃᓚᐅᖏᓐᓇᕆᐊᖃᕐᒪᑕ 

ᓴᓇᔭᐅᓂᖏᓐᓂ, ᐊᐅᓚᓂᖏᓐᓂ ᖃᐅᔨᓴᕐᓂᖅᑎᒍᓪᓗ ᓇᓕᐊᑐᐃᓐᓇᓄᑦ ᓄᖑᓱᐃᑦᑐᓄᑦ ᐱᓕᕆᔪᓄᑦ 

ᐊᖏᓂᓕᒫᖏᑎᒍᑦ.  

 

ᐅᖃᖅᑐᖃᓚᐅᕆᓪᓗᓂ ᓄᑖᒥᖃᐃ ᑭᖕᒥᑦ ᑎᒥᒥᒃ ᓴᓇᓗᑎᒃ ᐊᐅᓚᑦᑎᓂᐊᖅᑐᒥᒃ ᐱᕈᖅᐸᓪᓕᐊᔪᒥᒃ 

ᓄᖑᓱᐃᑦᑐᓕᕆᔪᓂᒃ, ᐊᐅᓚᓪᓗᒋᑦ ᓄᑖᑦ ᐃᓃᑦ ᓴᖅᑎᑦᑐᕕᓂᐅᑐᐃᓐᓇᕆᐊᓖᑦ ᖃᓄᖅᑑᖅᓯᒪᔪᓂᑦ,  

ᐱᓕᕆᖃᑎᒋᓗᒋᓪᓗ ᓴᓇᓲᑦ ᐊᑦᑕᕐᓇᖏᑦᑐᒦᓐᓂᕐᓄᑦ ᒪᓕᖓᓄᓪᓗ. ᐊᑐᓕᖅᑎᑦᑎᓂᕐ ᑭᓱᑯᓘᔭᓅᔭᕆᐊᓕᒃ, 

ᐊᕙᑎᓕᕆᓂᕐᓄᑦ ᓴᐳᔾᔨᓂᕐᓂᒃ, ᐃᓄᖕᓂᒃ ᓴᐳᔾᔨᓂᕐᓂᒃ, ᑐᑭᖃᖅᑐᒃᑯᓪᓗ ᑐᓴᕋᓱᖕᓂᕐᓂᒃ ᐊᒃᑐᖅᑕᐅᓯᒪᔪᓄᑦ 

ᓄᓇᓕᖏᓐᓄᑦ.  

 

ᐃᓚᐅᔪᑦ ᐅᖃᓚᐅᖅᐳᑦ ᓄᓇᓕᖏᑦ ᐊᒃᑐᖅᑕᐅᑲᐅᑎᒋᔪᑦ ᐅᓯᑲᖅᑕᕐᓂᕐᓂᑦ ᐱᖃᓯᐅᔾᔭᐅᓗᑎᒃ  ᐃᓕᓴᐃᓂᕐᓂ 

ᐅᖃᖃᑎᒌᖕᓂᕐᓂᓗ. ᐱᓗᐊᖅᑐᒥᒃ ᑐᓴᕈᒪᓚᐅᖅᑐᑦ ᓄᖑᓱᐃᑦᑐᓄᑦ ᐃᓕᓴᐃᓂᕐᓂᒃ ᐅᐸᖅᑳᖅᑎᓄᓪᓗ 

ᐊᔪᕈᓐᓃᖅᓴᓂᕐᓂᒃ, ᐅᖃᕆᓪᓗᑎᒡᓗ ᐊᐅᓚᑦᑎᔪᒪᓪᓗᑐᒃ ᑲᔪᓰᓐᓇᕐᓂᐊᖅᑐᓂᒃ ᓄᓇᓕᖕᓂ ᑲᑎᒪᓂᕐᓂᒃ ᑐᕌᖓᓗᑎᒃ 

ᖃᐅᔨᒪᔭᐅᔪᓂᒃ ᑐᓴᐅᒪᑎᑦᑎᓂᕐᓄᑦ ᖃᓄᐃᑦᑐᓄᑦ ᓇᓕᐊᑐᐃᓐᓇᕐᓂ ᓄᖑᓱᐃᑦᑐᖃᖅᑐᓂ. ᐃᓃᑦ ᓴᖅᑭᑕᐅᓗᑎᒃ, 

ᓲᕐᓗᑐᑦ ᑕᕝᕙᐅᖏᓐᓇᕐᓂᐊᖅᑐᑦ ᓄᓇᓕᖕᓄᑦ ᑐᓴᐅᒪᔨᐅᓂᐊᖅᑐᓄᑦ ᓄᖑᓱᐃᑦᑐᓄᓪᓘᓐᓃᑦ ᐊᑐᐊᒐᓄᑦ 

ᕿᒥᕐᕈᔨᓂᒃ, ᐊᑐᒐᒃᓴᙳᕐᓗᑎᒃ ᐱᓕᕆᐊᒃᓴᖃᕐᓗᑎᒃ ᐱᖃᖅᑎᑦᑎᕙᒡᓗᑎᒃ ᓇᖕᒥᓂᖅ ᐱᓕᕆᔭᐅᔪᓂᒃ / ᓯᓚᑎᓂᑦ 

ᑐᓴᖅᐸᒡᓗᑎᒃ ᐱᓕᕆᔭᐅᔪᓄᑦ ᓄᓇᑐᖃᕆᔭᐅᔪᓂ. ᐱᕐᔪᐊᖑᕗᖅ ᐱᐅᔪᓄᑦ ᐱᓕᕆᖃᑎᒌᖕᓂᕐᓄᑦ ᐃᓚᐅᑎᑦᑎᓗᑎᒃ 

ᓄᓇᓕᖕᓂᒃ ᐊᐅᓚᑦᑎᕙᒡᓗᑎᒡᓗ ᑲᔪᓰᓐᓇᖅᑐᓂᒃ ᑲᑎᓐᓂᕐᓂᒃ ᓄᓇᖃᖅᑳᖅᑐᑦ ᓄᓇᓕᒡᓂᓐᓄᑦ, ᐱᖃᓯᐅᓪᓗᒋᑦ 

ᒪᒃᑯᒃᑐᑦ ᐃᓐᓇᓪᓗ. ᐊᓰᑦ ᐱᓕᕆᔭᒃᓴᑦ ᐅᖃᐅᓯᐅᔪᑦ ᐃᓚᐅᔪᓄᑦ ᐱᖃᓯᐅᔾᔨᓚᐅᖅᑐᑦ ᐅᑯᓂᖓ: ᑲᑐᔾᔨᖃᑎᒋᓗᒋᑦ 

ᓄᓇᖃᖅᑳᖅᑐᑦ ᓄᓇᓕᖏᑦ ᖃᐅᔨᓴᕐᓂᕐᓄᑦ, ᐃᑲᔪᕐᓗᒋᑦ ᐃᒻᒥᓄᑦ ᖃᓄᖅᑑᖅᑐᑦ ᐃᒻᒥᓄᓪᓗ ᐊᐅᓚᑦᑐᑦ 

ᐱᓕᕆᖃᑎᒋᓗᒋᑦ ᑕᕝᕙᐅᕙᒌᖅᑐᑦ ᓄᓇᖃᖅᑳᖅᑐᓂᑦ ᐊᐅᓚᑕᐅᔪᑦ ᑲᑐᔾᔨᔪᑦ ᐊᔪᖏᓐᓂᖃᖅᑐᑦ, ᐃᑲᔪᕐᓗᓂᓗ 

ᐊᔪᖏᓐᓂᓕᐅᕐᓗᒋᑦ ᐊᔪᖅᑕᐅᔪᓄᑦ. ᐊᒻᒪᓗ, ᒪᐃᑏ ᓄᓇᓕᖏᑦ ᐊᐅᓚᑦᑎᔭᕆᐊᓖᑦ ᑲᑎᓐᓂᕐᓂᒃ ᓄᓇᓕᖏᓪᓗ 

ᐃᓄᖏᓪᓗ ᐱᓕᕆᖃᑕᐅᓗᑎᒃ ᐊᑐᓕᖅᑎᑦᑎᓂᕐᓄᑦ ᖃᓄᖅᑑᖅᓯᒪᔪᓄᑦ.  

 

ᐃᓚᐅᔪᑦ ᐅᖃᓚᐅᖅᑐᑦ ᐱᕐᔪᐊᖑᕗᖅ ᓴᖅᑭᔮᕐᓗᓂ ᐱᓕᕆᔭᐅᔪᓄᑦ ᐊᒃᑐᐊᔪᓄᓪᓗ ᖃᐅᔨᒪᔭᐅᔪᓄᑦ, 

ᐅᓗᕆᐊᓇᑐᐃᓐᓇᕆᐊᓕᖕᓄᑦ ᓇᓗᓇᐃᕐᓗᒋᓪᓗ  ᐃᓚᐅᖃᑕᐅᔪᑦ ᐱᓕᕆᖃᑕᐅᔪᓄᑦ ᓄᖑᓱᐃᑦᑐᓕᕆᔨᓂᑦ 

ᒐᕙᒪᓄᑦ. ᑖᓐᓇ ᐃᓚᖓ ᐃᓕᓴᐃᓂᕐᓂᑦ ᐊᑐᕆᐊᖃᓚᐅᖅᑐᖅ ᓄᓇᖃᖅᑳᖅᑐᑦ ᓄᓇᓕᖏᑦ ᐅᖃᕈᓐᓇᕐᓂᐊᕐᒪᑕ 

ᐃᑲᔪᕐᓗᑎᒡᓗ ᑐᕌᖅᑎᓪᓗᒋᑦ ᐊᑐᓕᖅᑎᑦᑎᓂᕐᓄᑦ ᐸᕐᓇᐅᑏᑦ.  

 

ᓵᑕᐅᔪᓐᓇᕐᓃᑦ ᕿᒪᒃᑕᑦᑎᓐᓂᑦ ᕿᒪᒃᑯᓄᑦ ᐊᑲᐅᙱᓕᐅᕈᑎᓄᑦ ᑲᔪᓰᓐᓇᖅᑐᓄᓪᓗ ᐃᓱᒫᓘᑎᓄᑦ 

ᐱᐅᖏᑦᑐᒃᑯᓪᓘᓐᓂᑦ ᐊᒃᑐᐃᓂᐅᑐᐃᓐᓇᕆᐊᖃᖅᑐᓄᑦ ᐊᒃᓱᕉᑕᐅᔭᕆᐊᓖᑦ  ᓄᖑᓱᐃᑦᑐᓕᕆᔨᓄᑦ. ᐃᓚᖏᑦ 

ᐃᓚᐅᔪᑦ ᐅᖃᓚᐅᖅᑐᑦ ᐅᐊᔅᓯᔨᒥᒃ ᑲᑎᒪᔨᒥᒃ ᐊᑐᓕᖅᑎᑕᐅᓂᖏᓐᓄᑦ ᖃᓄᖅᑑᖅᓯᒪᔪᑦ ᐱᖃᓯᐅᔾᔨᓗᓂ 

ᓄᓇᖃᖅᑳᖅᑐᓂᒃ ᐃᓄᖏᓂᒃ ᐃᓚᐅᖃᑕᐅᔪᓂᒡᓗ. ᑲᑎᒪᔨᓕᐅᕈᑎᒃ ᑕᕝᕙ ᐱᓕᕆᖃᑕᐅᔪᓕᒫᑦ ᐊᑐᓂᓂᒃ 

ᓵᑕᐅᑎᑦᑎᔪᓐᓇᖅᐳᑦ, ᐃᑲᔫᑎᖃᕋᔭᖅᖢᓂᓗ ᑲᑎᒪᔨᖓᑦ ᑮᓇᐅᔭᓕᐅᕋᓱᖏᓪᓗᓂ ᓇᓕᐊᖕᓂᒡᓗ ᓂᕈᐊᒐᒃᓴᐅᓲᓂᒃ 

ᐃᑲᔪᖏᓪᓗᓂ.  

 

ᑲᑎᓐᓃᑦ ᐅᖃᐅᓯᕆᔭᐅᒐᔪᓚᐅᖅᑐᑦ ᐊᐅᓚᔾᔪᑕᐅᔪᓪᓗ ᖃᓄᖅᑑᕐᓂᕐᓂᒃ ᐊᑐᓕᖅᑎᑦᑎᓂᕐᓄᑦ. ᓄᓇᖃᖅᑳᖅᑐᑦ 

ᐃᓚᐅᔪᑦ ᐅᖃᐅᓯᖃᒃᑲᓐᓂᓚᐅᖅᑐᑦ ᐱᕐᔪᐊᖑᓂᖓᓂᒃ ᑐᑭᖃᖅᑐᒃᑯᑦ ᑲᑎᖃᑎᖃᖅᐸᒡᓗᓂ ᓄᖑᓱᐃᑦᑐᓕᕆᔨᓂᑦ 

ᐃᓚᐅᖃᑕᐅᔪᓂᒃ,  ᐅᖃᐅᓯᖃᐃᓐᓇᓚᐅᕐᒥᔪᑦ ᐱᑕᖃᕆᐊᖃᕐᓂᖓᓂᒃ ᑲᔪᓰᓐᓇᖅᑐᓂᒃ ᑲᑎᓐᓂᕐᓂᒃ 

ᑐᓴᐅᒪᖃᑎᒌᒍᓯᖅᑎᒍᑦ ᓴᖅᑭᔮᖅᑐᒃᑯᓪᓗ ᐅᖃᖃᑎᒌᖕᓂᒃᑯᑦ ᓄᓇᖃᖅᑳᖅᑐᑦ ᓄᓇᓕᖏᓐᓄᑦ. ᓇᓗᓇᐃᖅᓯᓚᐅᖅᑐᑦ 

ᑭᐳᓂᒃ ᓈᔭᕐᓇᕐᓂᕐᓂᒃ, ᖃᐅᔨᑦᑎᔪᓄᑦ ᑲᑎᑦᑐᓂᒃ ᐅᖃᖃᑎᒌᖕᓂᕐᓄᓪᓗ ᐅᓄᖅᑐᓄᑦ ᐃᓚᐅᖃᑕᐅᔪᓄᑦ ᑲᑎᓐᓂᕐᓄᑦ 

ᐱᓕᕆᔭᐅᓗᑎᒃ ᐃᑲᔫᑕᐅᔪᓐᓇᖅᖢᑎᒃ ᐊᐅᓚᔾᔭᐃᓂᕐᓄᑦ ᐅᖃᖅᑲᑎᒌᖕᓂᕐᓂᒃ.  

 

ᐅᖃᐅᓯᐅᖃᒐᔪᓚᐅᖅᑐᑦ ᐊᕙᑎᓕᕆᓂᕐᓄᑦ ᐊᑭᔭᐅᔪᓐᓇᕐᓂᕐᓂᒃ. ᕿᒪᒃᑕᑦᑎᓐᓂ ᖃᓄᐃᓯᒪᔭᖏᑦ ᑲᓇᑕᒥ 

ᐊᕙᑎᓕᕆᓂᕐᓄᑦ ᐊᑭᔭᐅᔪᓐᓇᕐᓂᕐᓄᑦ, ᐅᖃᐅᓯᕆᔭᐅᖕᒥᔪᖅ ᐊᕙᑎᓕᕆᓂᕐᓂᒃ ᐱᐅᒃᓴᖏᓐᓂᖅᑎᑐᑦ, 

ᐋᓐᓂᖅᓯᓯᒪᓂᖓᓂᒡᓗ ᓄᓇᖃᖅᑳᖅᑐᑦ ᓄᓇᓕᖏᓐᓂᒃ ᓄᓇᑐᖃᕆᔭᐅᔪᓂᒡᓗ ᖃᐅᔨᒪᔭᐅᓂᖅᓴᐅᓕᖅᑐᖅ. 

ᐅᖃᐅᓯᐅᓚᐅᕐᒥᔪᖅ ᓇᓗᓇᐃᖅᑕᐅᓯᒪᔪᑦ ᓄᓇᖃᖅᑳᖅᑎᓄᑦ ᓄᓇᐃᑦ ᑲᓇᑕᒥ ᑎᒫᓃᒻᒪᑕ ᒪᕐᕉᒃ ᐳᓴᓂᑦ ᓄᓇᓕᒫᓂᑦ, 

ᑭᓯᐊᓂ ᓴᓇᓃᑦ ᐱᓕᕆᔪᓪᓗ ᑐᙵᒐᔪᒃᑐᑦ ᑖᒃᑯᓇᓂ ᓄᓇᓂ ᓱᕈᐃᓪᓗᑎᒃ ᐊᓐᓂᕐᓇᓪᓚᒃᑐᓂᒃ ᐊᑐᒐᒃᓴᓂᒃ 

ᐊᑐᕆᐊᓕᖕᓄᑦ ᖃᓄᐃᖏᓐᓂᕐᓄᑦ ᐊᑦᑕᕐᓇᖏᑦᑐᒦᓐᓂᕐᓄᓪᓗ ᐃᓕᖅᑯᓯᑐᖃᒃᑯᑦ ᐱᓕᕆᔪᓄᑦ. ᑖᓐᓇ 

ᐅᔾᔨᕆᔭᐅᓪᓚᑦᑖᖅᑎᑦᑕᕆᐊᖃᖅᑕᕗᑦ ᑕᐃᒪᐃᖏᓪᓗᓂᓗ ᓄᖑᓱᐃᑦᑐᓕᕆᔨᓄᑦ. ᖃᓄᐃᑦᑐᑦ ᓄᓇᖃᖅᑳᖅᑐᓄᑦ 

ᓄᓇᓕᖏᓐᓄᑦ ᐊᒃᓱᕈᕐᓇᕈᓐᓇᖅᐳᑦ ᐊᑦᑕᕐᓇᖏᑦᑐᒦᓐᓂᖏᓐᓄᓪᓗ ᐃᓄᐃᑦ ᓯᕗᓂᒃᓴᓪᓗ ᐱᕐᔪᐊᖑᓛᖑᕗᑦ. 

ᑐᓴᓚᐅᕐᒥᔪᒍᑦ ᓄᓇᖃᖅᑳᖅᑐᓄᑦ ᐊᕙᑎᓕᕆᓂᕐᓄᑦ ᑐᓴᕋᓱᖕᓂᕐᓄᓪᓗ ᐱᖁᔭᕐᔪᐊᑦ ᑐᑭᓯᔭᐅᔭᕆᐊᓖᑦ 

ᒪᓕᒃᑕᐅᓗᑎᒡᓗ ᐃᓗᖏᓐᓂ ᒐᕙᒪᑦ ᓄᓇᖏᓐᓂ.   

ᐅᖃᐅᓯᐅᔪᑦ ᑭᒃᑯᑦ ᐃᓚᐅᔭᕆᐊᖃᕐᒪᖔᑕ 

ᐃᓚᐅᔪᑦ ᑐᑭᓯᓇᓚᐅᖅᑐᑦ ᐊᑐᓕᖅᑎᑕᐅᓂᖏᓐᓄᑦ ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ ᓄᖑᓱᐃᑦᑐᓂᑦ ᓱᕈᓄᑦ 

ᐃᓚᐅᑎᑦᑎᔭᕆᐊᓖᑦ ᒐᕙᒪᑐᖃᒃᑯᓐᓂᑦ ᓄᓇᓕᖕᓂᓪᓗ ᒐᕙᒪᓂᒃ, ᒐᕙᒪᑐᖃᒃᑯᑦ ᒐᕙᒪᓂᑦ ᐊᐅᓚᑦᑎᓗᑎᒃ 

ᓄᓇᓕᖕᓂᓗ ᖃᐅᔨᒪᒐᒥᒋᑦ ᓄᓇᓂ ᐊᕕᒃᓯᒪᔪᓂᑦ ᒐᕙᒪᑐᖃᒃᑯᓐᓂᓪᓗ ᐃᖅᑲᓇᐃᔭᖅᑎᓂᑦ. ᓄᓇᓕᖕᒥᐅᑦ ᒐᕙᒪᖏᑦ 

ᓈᒻᒪᒃᑐᒃᑯᑦ ᑲᑐᔾᔨᖃᑎᖃᕆᐊᖃᖅᐳᑦ ᐃᓄᖁᑎᒥᓄᑦ ᓄᓇᖃᖅᑳᖅᑐᓪᓗ ᓄᓇᓕᖓᓂᒃ. . 

 

ᐃᓚᖏᑦ ᓄᓇᖃᖅᑳᖅᑐᑦ ᐃᓚᐅᔪᑦ ᐅᖃᓚᐅᕐᒥᔪᑦ ᐱᖃᕆᐊᖃᕐᓂᕐᒥᒃ ᑲᓇᑕᒥ ᓄᖑᓱᐃᑦᑐᓄᑦ 

ᐊᑦᑕᕐᓇᖏᑦᑐᒦᓐᓂᕐᓄᑦ ᑲᑎᒪᔨᖏᓐᓂᒃ ᓯᕗᓕᖅᑎᐅᓗᑎᒃ ᐴᖅᑲᐃᓂᕐᓄᑦ ᑐᖅᑯᐃᓂᕐᓄᓪᓗ, ᐱᓕᕆᓪᓚᖃᑦᑕᕋᒥᒃ 

ᓱᕈᐃᑦ ᐊᐅᓚᑕᐅᑦᑎᐊᕐᓂᖏᓐᓄᑦ ᑐᖅᑯᖅᑕᐅᑦᑎᐊᕐᓂᖏᓐᓄᓪᓗ. ᐊᒻᒪᓗ, ᑐᑭᓯᔭᐅᓚᐅᖅᑐᖅ ᓄᖑᓱᐃᑦᑐᓂᑦ 

ᐆᒻᒪᖅᑯᓯᐅᖅᑏᑦ  ᐊᑭᓖᖃᑦᑕᕐᒪᑕ ᖃᐅᔨᓴᖅᑐᓄᑦ ᑖᒃᑯᐊ ᐃᑲᔪᖅᑕᐅᔭᕆᐊᓖᑦ ᒐᕙᒪᑐᖃᒃᑯᓐᓂᑦ ᐊᕕᒃᓯᒪᔪᓂᓪᓗ 

ᒐᕙᒪᓂᑦ ᑮᓇᐅᔭᖃᑦᑎᐊᕐᓂᐊᕐᒪᑕ.  ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᖃᐅᔨᓴᕐᓂᕐᓂᑦ ᖃᐅᔨᑐᐃᓐᓇᕆᐊᓖᑦ ᓄᑖᓂᒃ 

ᓄᖑᓱᐃᑦᑐᑦ ᓱᕈᖏᑦ ᐊᑐᖅᑕᐅᒃᑲᓐᓂᕈᓐᓇᕐᓂᖏᓐᓂᒃ.  

 

ᖄᖓᒍᑦ ᐅᖃᐅᓯᕆᓪᓗᒍ “ᓴᕈᐃᔨ ᐊᑭᓖᓲ” ᒧᑦ ᐅᒃᐱᕆᔭᐅᔪᒧᑦ, ᐅᓄᖅᑐᑦ ᐃᓚᐅᔪᑦ ᐱᑕᖃᕆᐊᖃᕋᓱᒋᓚᐅᖅᑐᑦ 

ᓱᕈᐃᔪᑦ ᐱᓕᕆᓂᖅᓴᐅᔭᕆᐊᖃᕐᓗᑎᒃ ᐃᓚᒋᓗᒍ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓂᑦ ᓱᕈᓄᑦ ᖄᖓᒍᑦ 

ᐊᑭᓕᕐᓗᒋᑦ ᐊᑭᖏᑦ ᓱᕈᓂᒃ ᐃᒋᑦᑎᓂᕐᓂᑦ ᐊᐅᓚᑦᑎᓂᕐᓂᓪᓗ . ᑖᓐᓇ ᐃᓚᒋᐊᖅᖢᒍ, ᐃᓚᖏᑦ ᐃᓚᐅᔪᑦ 

ᓇᓗᓇᐃᖅᓯᓚᐅᖅᑐᑦ ᐊᑭᖏᑦ ᐃᒋᑦᑎᓂᕐᓄᑦ ᐊᑭᓕᖅᑕᐅᔪᓐᓇᕋᔭᖅᑐᑦ ᐊᑐᓪᓚᖃᑦᑕᖅᑐᓄᑦ ᐆᒪᖅᑯᑎᓂᒃ. 

ᐅᖃᖅᑐᖃᓚᐅᕆᓪᓗᓂ ᐱᕐᔪᐊᖑᒐᔭᖅᑐᖅ ᐊᕕᒃᓯᒪᓗᑎᒃ ᐊᐅᓚᑦᑎᔩᑦ ᓱᕈᓕᐅᖅᑐᓪᓗ, ᐱᓕᕆᖃᑎᒌᖏᑦ 

ᑲᑎᓗᐊᖁᓇᒋᑦ.  

 

ᑐᓴᓚᐅᕐᒥᔪᒍᑦ ᐱᕐᔪᐊᖑᕗᖅ ᓄᖑᓱᐃᑦᑐᓕᕆᔨᓄᑦ ᐱᓕᕆᓪᓗᐊᑕᕐᓗᑎᒃ ᐱᓕᕆᖃᑎᒌᖕᓂᕐᓂᒃ ᐱᕈᖅᓴᐃᓂᕐᓂᒃ 

ᐊᖏᕐᓗᑎᒡᓗ ᐱᑦᑎᐊᓕᒃᑲᓐᓂᕐᓂᕐᓄᑦ ᓄᓇᖃᖅᑳᖅᑐᑦ ᓄᓇᓕᖏᓐᓄᑦ ᓴᖅᑭᑉᐸᓪᓕᐊᔪᑦ ᐊᑲᐅᙱᓕᐅᕈᑏᑦ 

ᓵᑕᐅᓪᓚᑦᑖᕐᓂᐊᕐᒪᑕ ᐃᑲᔪᕐᓗᑎᒡᓗ ᑭᖑᕚᕇᑎᒍᑦ ᐸᖅᑭᔨᐅᓂᕐᓂᒃ. ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐱᕕᓕᐅᕐᓗᑎᒃ 

ᐱᕈᖅᓴᐃᓇᓱᒡᓗᓂ ᑲᔪᓯᑎᓪᓗᒋᓪᓗ ᐱᓕᕇᖃᑎᒌᖕᓂᕐᓂᒃ, ᐅᒃᐱᕈᓱᖕᓂᕐᓂᒃ ᐃᑲᔪᖃᑎᒌᖕᓂᕐᓂᒡᓗ ᑲᔪᓰᓐᓇᖅᑐᒃᑯᑦ 

ᐱᓗᐊᖅᑐᒥᒃ ᐊᑯᓂᒧᑦ, ᐅᖃᖃᑎᒌᖕᓂᓄᑦ ᓴᖅᑭᔮᖅᑐᒃᑯᓪᓗ ᓵᓪᓗᒋᑦ ᐊᑲᐅᙱᓕᐅᕈᑏᑦ ᐸᕐᓇᒡᓗᒋᓪᓗ ᓯᕗᓂᒃᓴᑦ 

ᐱᓕᕆᔪᓐᓇᕐᓂᐊᕐᒪᑕ ᐱᓕᕆᔪᓂᒃ ᐱᕐᔪᐊᖑᕗᖅ ᐱᑦᑎᐊᓕᒃᑲᓐᓂᕐᓂᕐᓄᑦ. ᑐᓴᓚᐅᖅᑐᒍᑦ ᑐᐊᕕᕐᓇᕐᓂᖅ 

ᖃᓄᐃᒋᐊᕋᓱᖕᓂᕐᓄᑦ ᓈᒻᒪᒃᑐᒃᑯᑦ ᓇᓕᒧᑎᑕᐅᔭᕆᐊᖃᕋᔭᖅᑐᖅ ᑲᓇᑕᐅᑉ ᐊᖏᖅᓯᒪᓂᖓᓄᑦ 

ᐱᑦᑎᐊᓕᒃᑲᓐᓂᕐᓂᕐᓄᑦ ᓄᓇᖃᖅᑳᖅᑐᑦ ᐃᓄᖕᓄᑦ.  

 

ᑲᒃᑯᐊ ᐊᑕᔪᑦ ᑐᓂᔭᐅᓚᐅᖅᑐᑦ ᐱᔭᐅᔪᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ 

ᓄᓇᖃᖅᑳᖅᑐᓂᑦ ᑲᑎᙵᔪᓂᑦ: 

• ᐊᑕᔪᖅ Aᒥᑦ  Fᒧᑦ ᐱᖃᓯᐅᔾᔨᓚᐅᖅᑐᑦ ᓯᕗᓪᓕᕐᒥ ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓂᑦ  

ᑐᓴᓚᐅᖅᑕᑦᑎᓐᓄᑦ ᐅᓂᒃᑳᕐᒥ. 

• ᐊᑕᔪᑦ Gᒥᑦ Iᒧᑦ ᑐᓂᔭᐅᓕᓵᖅᑐᑦ ᐊᐃᑉᐸᖓᓄᑦ  ᓄᓇᖃᖅᑳᖅᑐᓂᒃ ᑲᑎᖃᑎᖃᕐᓂᕐᓄᑦ  

ᑐᓴᓚᐅᖅᑕᑦᑎᓐᓄᑦ ᐅᓂᒃᑳᒧᑦ. 

ᐊᑕᔪᑦ ᑐᑮᓪᓗ  

ᐊᑕᔪᖅ A - ᐊᓪᒐᓐᑯᐃᓐ ᐱᒃᕗᐊᑲᓈᒐᓐᒥᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ, ᐃᓚᓕᐅᑎᓯᒪᔪᓄᑦ 

ᖃᓄᖅᑑᖅᑕᐅᔪᓄᑦ ᓄᖑᓱᐃᑦᑐᓂᑦ ᓱᕈᓄᑦ, ᐅᑐᐱᕆ 04, 2021

ᐊᑕᔪᖅ B - ᒪᐃᑏᑦ ᒐᕙᒪᖏᑦ ᐋᓐᑎᐊᕆᐅᒥᑦ  ᑎᑎᕋᖅᓯᒪᔪᑦ ᑐᓂᔭᐅᔪᑦ, 

ᐃᓚᓕᐅᑎᓯᒪᔪᓄᑦ ᖃᓄᖅᑑᖅᑕᐅᔪᓄᑦ ᓄᖑᓱᐃᑦᑐᓂᑦ ᓱᕈᓄᑦ, ᐅᑐᐱᕆ 21, 2021 

ᐋᖅᑭᒃᓯᒪᓂᖏᑦ 

 

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ ᐊᑐᓃᖓᔪᖅ ᑮᓇᐅᔭᓕᐅᕋᓱᖏᑦᑐᖅ ᑎᒥᐅᕗᖅ ᓴᖅᑭᑕᐅᓪᓗᓂ 

2002ᒥ ᑲᓇᑕᐅᑉ ᓄᖑᓱᐃᑦᑐᓄᑦ ᐆᒻᒪᖅᑯᓯᓕᕆᔨᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᐊᑯᓂᒧᑦ ᐃᒋᑦᑎᓂᕐᓄᑦ 

ᖃᓄᖅᑑᕈᑎᓄᑦ ᑲᓇᑕᐅᑉ ᐅᓗᕆᐊᓇᓪᓚᒃᑐᓄᑦ ᓄᖑᓱᐃᑦᑐᓂᑦ ᓱᕈᓄᑦ. 2020ᒥ, ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ ᑎᒥᖓᑦ ᑎᓕᔭᐅᓚᐅᖅᐳᑦ ᐊᐅᓚᖁᓪᓗᒋᑦ ᓴᓇᔭᐅᓂᖏᑦ ᓄᑖᑦ ᖃᓄᖅᑑᕈᑏᑦ ᐊᑦᑕᕐᓇᖏᑦᑐᒃᑯᑦ 

ᐊᐅᓚᓪᓗᒋᑦ ᑲᓇᑕᐅᑉ ᐅᓗᕆᐊᓇᓗᐊᖏᑦᑐᑦ ᐊᑯᓐᓂᖅᓱᖅᑐᓪᓗ ᓱᕈᐃᑦ. ᐅᓗᕆᐊᓇᓪᓚᒃᑐᑦ ᓱᕈᐃᑦ ᓴᓇᔭᐅᓲᑦ 

ᓴᓇᔭᐅᒃᑲᓐᓂᕌᖓᒥᒃ ᐊᑐᖅᓯᒪᔪᑦ ᓄᖑᓱᐃᑦᑐᓂᑦ ᐅᖅᓱᓂᑦ, ᐸᖅᑭᑦᑎᐊᕐᓗᒋᑦ ᐊᐅᓚᑦᑕᕆᐊᖃᖅᖢᑎᒃ 

ᐊᑯᓂᐊᓗᖕᒧᑦ. ᓴᓂᐊᓂ ᐅᓗᕆᐊᓇᓪᓚᒃᑐᑦ ᓱᕈᐃᑦ, ᐊᑯᓐᓂᖅᓱᖅᑐᑦ ᐅᓗᕆᐊᓇᓗᐊᖏᑦᑐᓪᓗ ᓱᕈᐃᑦ 

ᐅᓗᕆᐊᓇᖏᓐᓂᖅᓴᐅᔪᑦ ᐃᓄᖕᓄᑦ ᐊᑯᓂᐸᓗᖕᒧᓪᓗ ᐅᓗᕆᐊᓇᖅᖢᑎᒃ, ᐅᐸᒃᑕᐅᔾᔭᐃᖅᓯᒪᔭᕆᐊᖃᖅᖢᑎᒃ ᖃᔅᓯᓄᑦ 

ᕼᐋᓐᓇᓚᓄᑦ ᐊᕐᕌᒍᓄᑦ ᑕᐅᓴᓅᖏᑦᑐᖅ. ᑭᓯᐊᓂ 97 ᐳᓴᖏᑦ ᓱᕈᐃᑦ ᓴᓇᔭᐅᔪᑦ ᓇᓗᓇᐃᖅᓯᒪᕗᑦ 

ᐅᓗᕆᐊᓇᓗᐊᖏᑦᑐᑐᑦ ᐊᑯᓐᓂᖅᓱᖅᑐᑐᓪᓘᓐᓃᑦ ᐊᒃᓱᕉᑕᐅᓕᖅᖢᑎᒃ ᐊᖏᓂᕐᓄᑦ. . ᐅᓗᕆᐊᓇᓗᐊᖏᑦᑐᑦ 

ᓱᕈᐃᑦ ᐊᔾᔨᒌᖏᑦᑐᓐᓇᖅᑐᑦ ᑭᓱᓕᐅᖅᑎᓂᑦ ᐊᑐᖅᑕᐅᔪᓂᑦ ᐱᖃᓯᐅᖦᖢᒍ ᓇᑎᖅᓯᐅᑏᑦ, ᖃᓪᓗᓈᖅᑕᑦ, ᐊᓪᓚᕈᑏᑦ, 

ᐊᓐᓄᕌᑦ ᐃᔾᔪᓪᓗ ᐊᑯᓐᓂᖅᓱᖅᑐᓪᓕ ᐱᖃᓯᐅᔾᔨᒐᔪᒃᑐᑦ ᑭᓱᓂᒃ ᓇᓂᔭᐅᔪᓂᒃ ᓄᖑᓱᐃᑦᑐᓕᕆᔾᔪᑎᓂᑦ ᓲᕐᓗᑐᑦ 

ᐅᖅᓱᐃᑦ, ᓱᕈᐃᔾᔭᐃᔾᔪᑏᑦ ᐃᓚᖏᙱᓐᓂᒡᓗ. ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ ᓯᕗᓪᓕᖅᐹᖅ 

ᐱᓕᕆᐊᒃᓴᖓ ᓴᓇᓗᑎᒃ ᖃᓄᖅᑑᕈᑎᓂᒃ ᐊᐅᓚᑕᐅᓂᖏᓐᓄᑦ ᐅᓗᕆᐊᓇᓗᐊᖏᑦᑐᑦ ᐊᑯᓐᓂᖅᓱᖅᑐᓪᓗ ᓱᕈᐃᑦ 

ᑲᑎᖃᑎᖃᑲᑕᒃᑐᑦ ᐃᓄᓕᒫᕐᓂᒃ ᑖᔅᓱᒧᖓ ᐅᖃᐅᓯᐅᔪᒧᑦ. ᑖᒃᑯᑎᒎᓇᖅ ᑲᑎᓐᓂᖅᑎᒍᑦ,  ᓄᖑᓱᐃᑦᑐᓂᑦ ᓱᕈᓂᒃ 

ᐊᐅᓚᑦᑎᓂᕐᓄᑦ ᑎᒥᖓᑦ ᓇᓗᓇᐃᖅᓯᓂᐊᖅᑐᑦ ᐱᓕᕆᔾᔪᓯᐅᔪᒪᓂᖅᓴᒥᒃ ᐊᐅᓚᑦᑎᓂᕐᓄᑦ ᑲᓇᑕᐅᑉ 

ᐅᓗᕆᐊᓇᓗᐊᖏᑦᑐᓄᑦ ᐊᑯᓐᓂᖅᓱᖅᑐᓄᓪᓗ ᓱᕈᓄᑦ. .   

 

ᖃᓄᐃᑕᐅᓇᓱᓪᓗᐊᑕᖅᑐᑦ  

 

7 ᖃᕋᓴᐅᔭᑎᒍᑦ ᑲᑎᓐᓃᑦ ᐸᕐᓇᒃᓯᒪᓚᐅᖅᑐᑦ ᒪᐃᑏᓄᑦ ᐋᓐᑎᐊᕆᐅᑉ 9 ᐊᕕᒃᓯᒪᔪᓄᑦ ᑐᓴᐅᒪᔨᓄᑦ ᑲᑎᒪᔨᓄᑦ 

ᐅᖃᐅᓯᒃᓴᒥᓄᑦ ᖃᓄᖅᑑᖅᓯᒪᔪᓄᑦ ᐊᐅᓚᑦᑎᓂᕐᓄᑦ ᑲᓇᑕᒥ ᐅᓗᕆᐊᓇᓗᐊᖏᑦᑐᓄᑦ ᐊᑯᓐᓂᖅᓱᖅᑐᓄᓪᓗ ᓱᕈᓄᑦ. 

7ᓂ ᑲᑎᓐᓂᕐᓂ, ᒪᕐᕉᒃ ᖃᓄᐃᑕᐅᓇᓱᓪᓗᐊᑕᖅᑑᒃ ᓇᓗᓇᐃᖅᑕᐅᓚᐅᖅᑑᒃ ᐊᕕᒃᓯᒪᔪᓄᑦ ᑐᓴᐅᒪᔨᓄᑦ ᑲᑎᒪᔨᓄᑦ 

ᖃᓄᖅᑑᖅᓯᒪᔪᑦ ᐊᑐᓕᖅᑎᑕᐅᓂᖏᓐᓄᑦ.  

 

ᐊᑦᑕᕐᓇᖏᑦᑐᒦᓐᓂᖅ: ᐊᑦᑕᕐᓇᖏᑦᑐᒦᓐᓂᖏᑦ ᐃᓄᐃᑦ ᐊᕙᑏᓪᓗ ᐃᓱᒫᓘᑕᐅᓪᓗᐊᑕᓚᐅᖅᑐᑦ ᓄᓇᓕᒫᓂ. 

ᓱᕈᕐᓂᒃ ᐅᓯᑲᖅᑕᕐᓃᑦ ᑭᓱᓕᕆᕝᕖᓪᓗ ᐋᖅᑭᒃᓯᒪᓂᖏᑦ ᑐᕌᖓᔭᐅᓪᓗᐊᑕᓚᐅᖅᑑᒃ ᑖᔅᓱᒧᖓ ᐅᖃᐅᓯᐅᔪᒧᑦ 

ᓱᓕᒃᑲᓐᓂᕐᓗ ᐅᖃᖃᑎᒌᖁᔭᐅᕗᑦ ᑐᓴᐅᒪᔪᒃᑯᑦ ᖃᓄᖅᑑᕐᓂᕐᓄᑦ. ᐃᓚᐅᔪᑦ ᐅᖃᓚᐅᖅᑐᑦ ᐅᓯᑲᖅᑕᕐᓃᑦ 

ᐅᓄᕈᓐᓃᖅᑎᓯᒪᓗᒋᑦ ᐳᔫᖏᓐᓂᖅᓴᐅᓂᐊᕐᒪᑕ ᐅᖅᑰᓯᓇᖅᑐᓂᒃ ᑕᒻᒪᔭᖏᓐᓂᖅᓴᐅᓗᑎᒡᓗ. ᓱᕈᐃᑦ 

ᐃᒋᑕᐅᔭᕆᐊᖃᕋᓗᐊᖅᑎᓪᓗᒋᑦ ᐅᓄᖏᓐᓂᖅᓴᓂ ᓴᐳᑎᓯᒪᑦᑎᐊᖅᑐᓂ ᑭᓱᓕᕆᕝᕕᖕᓂ, ᐱᐅᓂᖅᓴᐅᓪᓗᓂ ᐃᒥᓂᑦ 

ᐅᖓᓯᒃᑯᑎᒃ, ᐊᑦᑕᕐᓇᖏᓐᓂᖅᓴᐅᓂᐊᕐᒪᑕ.   

 

ᑲᑎᖃᑎᖃᕐᓃᑦ: ᐊᕕᒃᓯᒪᔪᓄᑦ ᑐᓴᐅᒪᔨᓄᑦ ᑲᑎᒪᔨᖏᑕ ᐱᐅᒋᑦᑎᐊᓚᐅᖅᐸᐅᒃ ᐅᖃᕈᓐᓇᕐᕕᖃᕋᒥᒃ ᓴᓇᔭᐅᓂᖏᓐᓄᑦ 

ᖃᓄᖅᑑᖅᑕᐅᔪᑦ ᐅᖃᐅᓯᖃᐃᓐᓇᓚᐅᖅᖢᑎᒡᓗ ᐱᕐᔪᐊᖑᓂᖓᓂᒃ ᑲᔪᓰᓐᓇᖅᑐᒃᑯᑦ ᑲᑎᖃᑎᖃᑦᑕᕐᓂᐅᑉ. ᐃᓚᐅᔪᑦ 

ᑎᓕᐅᕆᓚᐅᖅᑐᑦ ᓴᖅᑭᔮᖅᑐᒃᑯᑦ ᐱᓕᕆᔾᔪᓯᖃᕐᓗᑎᒃ ᑎᒍᒥᐊᖃᑕᐅᔪᑦ ᐱᔪᒪᓂᖏᑦ ᐊᑑᑎᖃᑦᑎᐊᓕᖅᑎᖦᖢᒋᑦ 

ᐱᕕᖃᖅᑎᑦᑎᓗᓂᓗ ᑲᔪᓰᓐᓇᖅᑐᒃᑯᑦ ᐃᓚᐅᓂᖏᓐᓄᑦ ᑕᒪᒃᑮᓕᒫᖓᒍᑦ ᖃᓄᖅᑑᖅᑕᐅᔪᑦ ᓴᓇᔭᐅᓂᖏᑎᒍᑦ.  

 

ᓄᖑᓱᐃᑦᑐᒃᑯᕕᐅᑉ ᓴᓇᓯᒪᓂᖓ  

ᐊᑐᓂ ᑲᑎᑦᑐᓂ, ᐃᓚᐅᔪᑦ ᐊᐱᕆᔭᐅᓚᐅᖅᑐᑦ ᐱᐅᒃᓴᕐᓂᖅᓴᐅᖕᒪᖔᑕ ᖃᓄᖅᑑᖅᓯᒪᔪᕐᓂᒃ ᐅᓄᕐᓂᖅᓴᓂᒃ 

ᑐᖅᑯᕐᕕᓕᖕᒧᑦ ᖃᓂᓪᓗᑎᒃ ᓱᕈᓕᐅᖅᑎᓄᑦ ᐅᓄᖏᓐᓂᖅᓴᓂᒡᓘᓐᓃᑦ ᑐᖅᑯᕐᕕᖕᓂᒃ ᑲᑎᙵᔪᓂ. ᐊᕕᒃᓯᒪᔪᓄᑦ 

ᑐᓴᐅᒪᔨᓄᑦ ᑲᑎᒪᔨᖏᑦ ᐱᐅᒃᓴᕐᓂᖅᓴᐅᒐᔪᓚᐅᖅᑐᑦ ᐊᑕᐅᓯᕐᒥᒃ ᐅᓄᖏᑦᑐᓂᒡᓘᓐᓃᑦ ᑭᓱᓕᕆᕝᕕᖃᕐᓗᑎᒃ 

ᑕᒻᒪᔭᖏᓐᓂᖅᓴᐅᓂᐊᕐᒪᑕ ᓄᓇᐃᓪᓗ ᓱᕈᖅᑕᐅᔪᑦ ᓱᕈᙱᓛᖑᑎᓐᓇᓱᒡᓗᒋᑦ. ᖃᔅᓰᑦ ᐃᓚᐅᔪᑦ ᐅᒃᐱᕈᓱᓚᐅᖅᑐᑦ 

ᓈᒻᒪᓛᒃᑯᑦ ᓂᕈᐊᕋᓱᒡᓗᒋᑦ ᑖᒃᑯᐊ ᐃᓃᑦ ᐊᑐᓕᖅᑎᑦᑎᒍᑎᒃ ᐊᑭᓕᖅᓱᖅᑕᐅᖏᑦᑐᓂᒃ ᓄᓇᓕᖕᓂᑦ ᓂᕈᐊᕈᓯᕐᓂᒃ 

ᐊᑐᖅᑕᐅᓚᐅᖅᓯᒪᔪᖅᑐᑦ ᐅᓗᕆᐊᓇᓪᓚᒃᑐᓄᑦ ᓱᕈᓄᑦ ᖃᓄᖅᑑᕈᑎᓄᑦ. ᓄᓇ 7 ᑐᓴᐅᒪᔨᓄᑦ ᑲᑎᒪᔨᖏᑦ 

ᐅᖃᓚᐅᕐᒥᔪᑦ ᓂᕈᐊᖅᑕᐅᔪᖅ ᓄᓇ / ᓄᓇᐃᑦ ᐱᐅᒋᔭᐅᓂᖅᓴᐅᒐᔭᖅᑐᖅ ᐃᒥᕐᓂᑦ ᐅᖓᓯᒡᓗᓂ ᐊᓯᖏᑦ ᓄᓇᓖᑦ 

ᐅᖃᖅᖢᑎᒃ ᓂᕈᐊᖅᑕᐅᔪᖅ ᓄᓇᓕᒃ ᐱᕚᓪᓕᖅᓯᒪᔪᖅ ᐅᓗᕆᐊᓱᖏᓐᓂᖅᓴᐅᓪᓗᓂᓗ  ᓄᖑᓱᐃᑦᑐᓕᕆᔪᓄᑦ.  

 

ᐃᓚᐅᔪᐃᓐᓇᑲᓴᐃᑦ ᐃᑲᔪᕋᓗᐊᖅᑎᓪᓗᒋᑦ ᐅᓄᖏᓐᓂᖅᓴᓂᒃ ᑭᓱᓕᕆᕝᕕᖕᓂᒃ, ᓇᓕᖕᓄᑦᑕᐅᖅ ᐱᔪᒪᓚᐅᕐᒥᔪᑦ ᓱᕈᓂᒃ 

ᐅᓯᑲᖅᑕᖏᓐᓂᖅᓴᐅᔪᓄᑦ ᐊᔪᕐᓇᖏᓐᓂᖓ ᒪᓕᒡᓗᒍ.  ᑖᓐᓇ ᐃᒃᐱᒋᔭᐅᔪᖅ ᑐᕌᖅᑎᑕᐅᓚᐅᖅᑐᖅ ᖃᔅᓯᓄᑦ 

ᐃᓱᒫᓘᑎᒋᔭᐅᔪᓄᑦ ᐱᖃᓯᐅᖦᖢᒋᑦ ᓯᓚᓄᑦ ᐅᖅᑰᓯᓇᖅᑐᓄᑦ ᐳᔪᕐᓄᑦ ᐅᓯᑲᖅᑕᕐᓂᕐᓂᑦ, ᐅᓗᕆᐊᓇᕋᓱᒋᔭᐅᓪᓗᓂ 

ᐊᕙᑎᓄᑦ ᐃᓄᖕᓄᓪᓗ ᐱᕕᑭᓐᓇᒥᒃ ᐱᐅᓂᖏᓪᓗ ᒪᓕᒃᖢᒋᑦ ᐊᖅᑯᑎᓂ. ᓇᓗᓇᐃᖅᓯᒪᑦᑎᐊᕐᓂᖅᓴᖅ ᐱᐅᓂᖏᓐᓄᑦ 

ᐱᐅᖏᓐᓂᖏᓐᓄᓪᓗ ᐊᑐᓂ ᖃᓄᖅᑑᒐᒃᓴᐅᑉ ᐊᑐᕆᐊᖃᕋᔭᖅᑐᒃᓴᐅᔪᖅ ᐃᓚᐅᔪᓄᑦ ᑐᑭᓯᐅᒪᓗᑎᒃ 

ᖃᓄᖅᑑᕈᓐᓇᕐᓂᐊᕋᒥᒃ ᐱᐅᓂᖃᕋᓗᐊᕐᓗᑎᒃ ᐱᐅᖏᓐᓂᖃᕐᓗᑎᒡᓗ ᐊᑐᓂ ᖃᓄᖅᑑᒐᒃᓴᓄᑦ.  

 

ᐅᖃᐅᓯᖃᖅᑎᓪᓗᒋᑦ ᓄᖑᓱᐃᑦᑐᒃᑯᕕᐅᑉ ᓴᓇᓯᒪᓂᖓᓂᒃ, ᐊᕕᒃᓯᒪᔪᓄᑦ ᑐᓴᐅᒪᔨᓄᑦ ᑲᑎᒪᔨᖏᑦ 

ᐱᐅᒃᓴᕐᓂᖅᓴᐅᒐᔪᓚᐅᖅᑐᑦ ᐃᑎᔪᒧᑦ ᓄᓇᓂ  ᐴᕐᕖᑦ ᑐᖅᑯᖅᑕᐅᓂᖏᓐᓄᑦ ᐊᑯᓐᓂᖅᓱᖅᑐᓄᑦ ᐃᓛᓐᓂᓗ 

ᐅᓗᕆᐊᓇᓗᐊᖏᑦᑐᓄᑦ ᓱᕈᓄᑦ.  ᐃᑎᔪᒧᑦ ᓄᓇᓂ  ᐴᑦ ᐱᐅᒋᔭᐅᓂᖅᓴᐅᓚᐅᖅᑐᖅ ᓯᓚᐃᓐᓇᕐᒦᖏᓐᓂᕐᒥᓄᑦ 

ᓄᑖᓄᓪᓗ ᓴᓇᓯᒪᓂᕐᒥᓄᑦ. ᐅᓄᖅᑐᑦ ᐃᓚᐅᔪᑦ ᐱᕕᖃᕋᓱᒋᓚᐅᕐᒥᔭᖓᑦ ᐊᑭᓂᒃ ᐊᑐᖏᓐᓂᖅᓴᐅᓗᓂ 

ᐅᓗᕆᐊᓇᖅᑐᓂᒡᓗ ᐱᖃᓯᐅᑎᓗᒋᑦ ᐊᑯᓐᓂᖅᓱᖅᑐᑦ ᐅᓗᕆᐊᓇᓗᐊᖏᑦᑐᓪᓗ ᓱᕈᑦ ᐃᓗᐊᓂ 

ᐅᓗᕆᐊᓇᓗᐊᖅᑐᒃᑯᕕᐅᔪᒪᔪᒧᑦ. ᑎᓕᐅᕈᑎ ᐊᔾᔨᐅᖏᑦᑐᖅ ᓄᓇ 2 ᑐᓴᐅᒪᔨᓄᑦ ᑲᑎᒪᔨᖏᓐᓄᑦ 

ᐊᑐᕈᓐᓇᖅᓯᑎᑕᐅᓗᑎᒃ ᖃᓂᑦᑐᓂ ᐅᔭᕋᖕᓂᐊᕐᕖᑦ ᓄᖑᓱᐃᑦᑐᓂᑦ ᓱᕈᒃᑯᕕᖕᓄᑦ. ᓯᕗᓂᕐᒥ ᑐᓴᕋᓱᖕᓂᕐᓄᑦ ᑖᔅᓱᒧᖓ 

ᐅᖃᐅᓯᐅᔪᒧᑦ, ᓇᓗᓇᐃᖅᓯᒪᓂᖅᓴᖅ ᐅᖃᖃᑎᒌᖕᓂᖅ ᐊᓯᓄᑦ ᑐᖅᑯᕐᕕᖕᓄᑦ ᖃᓄᖅᑑᕈᑎᓄᑦ ᐊᑑᑎᖃᕋᔭᖅᑐᖅ 

ᐃᓚᐅᔪᑦ ᑐᓴᐅᒪᓗᑎᒃ ᖃᓄᖅᑑᕈᓐᓇᕐᓂᐊᕐᒪᑕ. ᓴᓂᐊᓂ ᑐᖅᑯᕐᕕᐅᔪᓐᓇᑐᐃᓐᓇᕆᐊᓖᑦ, ᖃᐅᔨᒪᔭᐅᓂᖏᑦ 

ᐃᓕᓴᕆᔭᐅᓯᒪᓂᖏᓪᓗ ᐃᑎᔪᒧᑦ ᓄᓇᓂ  ᐴᑦ ᐊᖏᓂᖅᓴᐅᔪᑦ MNO ᐊᕕᒃᓯᒪᔪᓄᑦ ᑐᓴᐅᒪᔨᓄᑦ ᑲᑎᒪᔨᖏᓐᓄᑦ 

ᑲᔪᓰᓐᓇᖅᑐᓄᑦ ᑐᓴᕋᓱᖕᓂᕐᓄᑦ ᐃᑎᔪᒧᑦ ᓄᓇᓂ  ᐴᕐᓄᑦ ᐱᓕᕆᔪᓂᑦ. 

 

ᐊᑐᓕᖅᑎᑦᑎᓂᕐ 

ᐅᖃᐅᓯᕆᑎᓪᓗᒋᑦ ᐱᐅᒋᔭᐅᓂᖅᓴᐅᔪᑦ ᐊᑐᓕᖅᑎᑦᑎᓃᑦ ᑕᕝᕙᓂ ᖃᓄᖅᑑᕈᑎᓂ, ᐊᕕᒃᓯᒪᔪᓄᑦ ᑐᓴᐅᒪᔨᓄᑦ 

ᑲᑎᒪᔨᖏᑦ ᐅᖃᐅᓯᖃᒐᔪᓚᐅᖅᑐᑦ ᓈᒻᒪᒃᓴᕐᓂᕐᒥᓂᒃ ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑕ 

ᐊᑐᓕᖅᑎᑦᑎᓂᖓᓂᒃ ᐋᖅᑭᒋᐊᕈᓐᓇᖅᑐᓄᑦ ᑭᖑᓕᕇᖓᔪᓄᑦ ᐊᐅᓚᑦᑎᓂᕐᓄᑦ. ᐊᑐᓃᖓᔪᖅ ᑎᒥ 

ᑮᓇᐅᔭᖃᖅᑎᑕᐅᔪᖅ ᑲᓇᑕᐅᑉ ᓄᒃᑭᒃᓴᐅᑎᓕᐅᖅᑎᖏᓐᓂᑦ ᐊᐅᓚᑕᐅᓪᓗᑎᒃ ᑭᖕᒧᑦ ᐱᐅᒋᔭᐅᓂᖅᓴᐅᒐᔪᓚᐅᖅᑐᖅ 

ᐊᑐᓕᖅᑎᑕᐅᓂᖓᓄᑦ ᑖᔅᓱᒧᖓ ᐱᓕᕆᓂᕐᒧᑦ ᓴᓇᔭᐅᓂᖓᓄᓪᓗ ᓄᑖᑉ ᑎᒥᐅᑉ ᑕᑯᔭᐅᓚᐅᖅᑐᖅ 

ᐸᕐᓇᑲᓐᓂᖅᓯᒪᓂᖅᑎᑐᑦ. ᐊᒃᓱᕈᕐᓇᕐᓂᕆᕙᐅᒃ ᑖᔅᓱᒪ ᐅᒃᐱᕈᓱᖕᓂᐅᑉ ᐊᑐᓕᖅᑎᓐᓇᓱᒡᓗᒋᑦ ᑖᒃᑯᐊ ᖃᓄᖅᑑᖅᓯᒪᔪᑦ 

ᑲᔪᓰᓐᓇᖅᑐᓄᑦ ᑐᓴᕋᓱᖕᓃᑦ ᓄᓇᖃᖅᑳᖅᑐᓂᑦ ᐊᓯᓂᓪᓗ ᐃᓚᐅᖃᑕᐅᔪᓂᑦ ᖃᓄᖅᑑᕈᑏᑦ ᐋᖅᑭᒃᐸᓪᓕᐊᑎᓪᓗᒋᑦ. 

ᐱᓕᕆᖃᑎᒌᖕᓃᑦ ᖃᐅᔨᒪᔭᐅᔪᓂᒡᓗ ᐅᖃᐅᓯᖃᕐᓃᑦ ᐊᓯᓄᑦ ᓱᕈᓕᐅᖅᑎᓄᑦ ᒐᕙᒪᓄᑦ ᑕᑯᓇᒃᑕᐅᓚᐅᕆᓪᓗᑎᒃ 

ᐱᐅᒋᔭᐅᓪᓗᑎᒃ, ᐅᖃᐅᓯᕆᓇᒋᑦ ᒐᕙᒪᓂᑦ ᒐᕙᒪᓄᑦ ᓱᕈᐃᑦ ᐃᒋᑕᐅᖃᑦᑕᕐᓂᖏᑦ ᑲᓇᑕᐅᑉ ᐃᓗᐊᓂ. 

ᑎᓕᐅᕈᑕᐅᓚᐅᕐᒥᔪᖅ ᖃᓄᖅᑑᖅᓯᒪᔪᑦ ᐊᓯᔾᔨᕈᓐᓇᐃᓐᓇᕐᓗᑎᒃ ᐊᑐᐃᓐᓇᐅᓗᑎᒡᓗ ᕿᒥᕐᕈᔭᐅᖃᑦᑕᕐᓂᐊᕋᒥᒃ 

ᖃᖓᒧᑦ.   

ᑭᖑᓪᓕᕐᒥ ᐱᓕᕆᔭᒃᓴᑦ 

ᐱᒋᐊᕈᑕᐅᔪᑦ ᐊᐅᓚᑦᑎᓃᑦ ᐅᓗᕆᐊᓇᓗᐊᖏᑦᑐᓄᑦ ᐊᑯᓐᓂᖅᓱᖅᑐᓄᓪᓗ ᓱᕈᓄᑦ ᖃᓄᖅᑑᖅᓯᒪᔪᓄᑦ ᑲᑎᓐᓂᖅ  

MNO ᐊᕕᒃᓯᒪᔪᓄᑦ ᑐᓴᐅᒪᔨᓄᑦ ᑲᑎᒪᔨᖏᓐᓄᑦ ᐊᑑᑎᖃᓚᐅᖅᑐᑦ ᓴᓇᓪᓗᑎᒃ ᐱᕐᔪᐊᓂᒃ ᐅᖃᐅᓯᒃᓴᓂᒃ 

ᖃᓄᐃᑕᐅᓇᓱᒃᑐᓂᒡᓗ ᖃᓄᖅᑑᖅᓯᒪᔪᑦ ᓴᓇᔭᐅᓂᖏᓐᓄᑦ. ᓯᕗᓂᕐᒥ ᑲᑎᓐᓂᕐᓄᑦ, MNO LRCᑯᑦ ᑎᓕᐅᕆᕗᑦ 



   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  27 

ᑐᕌᖓᔪᒧᑦ ᐅᖃᖃᑎᒌᖕᓂᕐᒧᑦ ᐃᒋᑦᑎᕕᐅᔪᓐᓇᖅᑐᓄᑦ ᓄᖑᓱᐃᑦᑐᒃᑯᕕᐅᑉ ᓴᓇᓯᒪᓂᖓᓄᑦ ᖃᓄᖅᑑᕈᑎᓄᑦ 

ᐊᑭᓄᓪᓗ ᐱᕚᓪᓕᕈᑎᓄᑦ ᕿᒥᕐᕈᓂᕐᒥᒃ ᐅᓄᕈᓐᓃᖅᑎᑕᐅᓂᖏᓐᓄᑦ ᑭᓱᓕᕆᕝᕖᑦ ᐅᓯᑲᖅᑕᕐᓂᕐᓄᓪᓗ ᓄᓇᒃᑰᕈᑏᑦ. 

ᑖᒃᑯᐊ ᑐᕌᖓᔪᑦ ᐅᖃᖃᑎᒌᖕᓃᑦ ᐱᕕᖃᖅᑎᑦᑎᒐᔭᖅᑐᑦ ᑲᑎᒪᔨᓂᒃ ᐊᑑᑎᖃᕐᓂᖅᓴᒃᑯᑦ ᑖᒃᑯᓂᖓ ᕿᒥᕐᕈᓂᕐᓂᒃ 

ᑐᓴᐅᒪᓗᑎᒡᓗ ᖃᓄᖅᑑᕈᓐᓇᕐᓗᑎᒃ.  ᐃᓚᐅᖁᔨᓪᓗᑎᒃ ᐅᖃᐅᓯᖃᓚᐅᖅᑐᑦ ᑖᒃᑯᓇᓂ ᑲᑎᓐᓂᕐᓂ ᐱᖃᓯᐅᑎᓗᒋᑦ 

ᒪᐃᑏᑦ  ᒪᒃᑯᒃᑐᓪᓗ ᐃᓱᒪᒋᔭᖏᑦ ᑲᑎᒃᑲᓐᓂᕐᓂᖅᑎᒍᑦ ᖃᐅᔨᒪᔭᐅᔪᓄᓪᓗ ᑲᑎᓐᓂᖅᑎᒍᑦ.   

ᓄᖑᓱᐃᑦᑐᓂᑦ ᓱᕈᓄᑦ, ᑎᓯᐱᕆ 10, 2021 

ᐱᖃᓯᐅᔾᔭᐅᓚᐅᖅᑐᑦ ᐃᓄᓕᒫᓂᑦ ᑐᓴᕋᓱᒃᑐᓂᑦ ᖃᐅᔨᓴᖅᑐᓂ ᐋᖅᑭᒋᐊᖅᑕᐅᓪᓗᑎᒡᓗ ᐃᓚᐅᔪᓄᑦ ᑲᓇᑕᒥ 

ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ (ᐃᓚᓕᐅᑎᓯᒪᔪᑦ ᖃᓄᖅᑑᕈᑏᑦ  ᓄᖑᓱᐃᑦᑐᓂᑦ ᓱᕈᓄᑦ), ᐱᒋᐊᖅᖢᑎᒃ 30 

ᒫᔾᔨᒥᑦ 1 ᐊᐃᕐᕆᓕ 2021ᒧᑦ. ᑐᙵᕖᑦ ᓴᖅᑭᓚᐅᖅᑐᑦ ᑲᑎᓐᓂᕐᓂ ᐊᑐᖅᑕᐅᓚᐅᖅᑐᑦ ᑐᙵᕕᐅᓪᓗᑎᒃ 

ᐅᖃᖃᑎᒌᖕᓂᕐᓄᑦ ᑭᖑᓪᓕᕐᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ  ᓄᖑᓱᐃᑦᑐᓂᑦ ᓱᕈᓄᑦ ᑲᑎᓐᓂᕐᓂ.  
    

ᑐᕌᕈᑕᐅᔪᑦ ᑐᙵᕖᑦ ᐅᑯᐊᖑᔪᑦ:     
    

● ᐊᑦᑕᕐᓇᖏᑦᑐᒦᓐᓂᖅ ᑭᓱᓕᒫᓄᑦ ᑐᙵᕕᐅᓗᓂ  

● ᖃᐅᔨᒪᔾᔪᑎᖃᕐᓗᓂ ᐱᐅᓛᓄᑦ ᐊᑐᐃᓐᓇᐅᔪᓄᑦ ᖃᐅᔨᒪᔭᐅᔪᓄᑦ      

● ᐃᒃᐱᒋᓗᒋᑦ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᑦ ᐊᖏᖃᑎᒌᒍᑎᖏᓪᓗ  

● ᓴᖅᑭᔮᕐᓗᓂ ᑐᓴᐅᒪᑎᓪᓗᒋᑦ ᑲᑎᖃᑎᒋᓗᒋᓪᓗ ᐃᓄᓂᒫᑦ 

● ᓈᒻᒪᒃᓯᕙᒡᓗᒋᑦ ᐱᐅᓂᖅᓴᓄᓪᓘᓐᓃᑦ ᒪᓕᒋᐊᓕᖕᓄᑦ ᒪᓕᒋᐊᓖᑦ  

● ᑮᓇᐅᔭᓂᒃ ᐊᑐᑦᑎᐊᕐᓗᓂ 

● ᐊᑐᕐᓗᓂ ᐊᐅᓚᕙᒌᖅᑐᓂᒃ ᐱᓕᕆᔪᓂᒃ   

● ᓴᐳᔾᔭᐅᓯᒪᔪᓐᓇᑦᑎᐊᖏᓐᓇᕐᓗᓂ   

● ᐊᕙᑏᑦ ᓴᐳᑎᓯᒪᓗᑎᒃ   

  

ᐃᓗᐃᑦᑐᑦ ᑎᑎᕋᖅᓯᒪᔪᑦ ᑐᕌᕈᑕᐅᔪᑦ ᑐᙵᕖᑦ ᐃᒪᓐᓇᐅᕗᑦ:     
    

● ᖃᓄᖅᑑᖅᓯᒪᔪᑦ ᐊᑦᑕᕐᓇᖏᑦᑐᒦᓐᓂᕐᒧᑦ ᑭᓱᓕᒫᓄᑦ ᑐᙵᕕᖃᕆᐊᓖᑦ ᑐᕌᖅᑎᓪᓗᒍ ᓴᓇᔭᐅᓂᖓ 

ᐊᑐᓕᖅᑎᑕᐅᓂᖓᓗ. ᐊᑦᑕᕐᓇᖏᑦᑐᒦᓐᓂᖅ , ᐱᖃᓯᐅᖦᖢᒍ ᓴᐳᔾᔨᓂᖅ ᐃᓄᐃᑦ 

ᖃᓄᐃᖏᓐᓂᖏᓐᓂᒃ, ᓵᓚᐅᔭᕆᐊᖃᖏᑦᑐᖅ ᐊᓯᓄᑦ ᐃᓱᒪᒋᔭᐅᔪᓄᑦ.   

● ᖃᓄᖅᑑᖅᓯᒪᔪᑦ ᓴᐳᔾᔭᐅᑎᑦᑎᑦᑎᐊᕆᐊᓖᑦ ᑭᓱᓕᕆᕝᕕᖕᓂᒃ, ᑭᓱᓂᒃ, ᐱᖁᑎᕐᔪᐊᓂᒃ, 

ᖃᐅᔨᒪᔭᐅᔪᓂᒡᓗ.  

● ᖃᓄᖅᑑᖅᓯᒪᔪᑦ ᐊᕙᑎᓂᒃ ᓴᐳᔾᔭᐅᑎᑦᑎᓪᓚᑦᑖᕆᐊᓖᑦ, ᐱᖃᓯᐅᖦᖢᒍ ᓴᐳᔾᔭᐅᓂᖏᑦ ᓯᓚᐅᑉ, ᐃᒦᑦ, 

ᐃᔾᔪᑦ, ᐆᒪᔪᑦ, ᐃᓂᒋᔭᐅᔪᓪᓗ.  

● ᖃᓄᖅᑑᖅᓯᒪᔪᑦ ᓴᓇᔭᐅᔭᕆᐊᓖᑦ ᐊᑐᓕᖅᑎᑕᐅᓗᑎᒡᓗ ᓈᒻᒪᒃᓯᓗᑎᒃ ᐅᖓᑖᓄᐊᕐᓗᑎᒡᓘᓐᓃᑦ 

ᐊᐅᓚᑦᑎᓂᕐᓄᑦ ᒪᓕᒋᐊᓕᖕᓂᒃ ᖃᓄᐃᖏᓐᓃᑦ ᓴᐳᔾᔭᐅᓂᖏᓐᓄᑦ, ᐊᑦᑕᕐᓇᖏᑦᑐᒦᓐᓂᕐᓄᑦ 

ᓴᐳᑎᔭᐅᓯᒪᓂᖏᓐᓄᑦ ᐃᓄᐃᑦ ᐊᕙᑏᓪᓗ.  

● ᖃᓄᖅᑑᖅᓯᒪᔪᑦ  ᑐᓴᐅᒪᑎᑕᐅᔭᕆᐊᓖᑦ ᐱᐅᓛᓄᑦ ᐊᑐᐃᓐᓇᐅᔪᓄᑦ ᖃᐅᔨᒪᔭᐅᔪᓄᑦ. ᑖᓐᓇ 

ᐱᖃᓯᐅᔾᔨᔪᖅ ᓄᓇᖃᖅᑳᖅᑐᑦ ᖃᐅᔨᒪᔭᑐᖃᖏᓐᓂᒃ, ᑭᒡᓕᓯᓂᐊᕐᓂᕐᓂᒃ, ᐃᓅᓯᕐᓄᑦ 

ᑭᒡᓕᓯᓂᐊᕐᓂᕐᓂᒃ, ᓄᓇᓕᖕᓂᑦ ᖃᐅᔨᒪᔭᐅᔪᓂᒃ, ᒐᕙᒪᓂᓪᓗ ᒐᕙᒪᓄᑦ ᐱᐅᓛᑎᒍᑦ ᐱᓕᕆᔾᔪᓯᓂᒃ. 

ᖃᐅᔨᒪᔭᑐᖃᑦ ᐃᓅᓯᖃᕈᓰᓪᓗ ᐃᓚᒋᔭᐅᖏᓐᓇᓪᓚᑦᑖᖅᑎᓪᓗᒋᑦ ᐃᓗᐊᓂ ᐱᕐᔪᐊᖑᕗᖅ ᓴᙱᔪᓄᑦ 

ᖃᓄᖅᑑᕐᓂᕐᓄᑦ. ᑖᓐᓇ ᐱᖃᓯᐅᔾᔨᔪᖅ ᖃᐅᔨᒪᔭᖏᓐᓂᒃ ᓄᓇᓄᑦ ᐊᕙᑎᓄᓪᓗ. ᐱᖃᓯᐅᔾᔨᒋᓪᓗᓂᓗ 

ᐅᒃᐱᕆᔭᐅᔪᓂᒃ ᑐᙵᕕᒋᔭᐅᔪᓂᒡᓗ ᓴᓇᓂᕐᓄᑦ ᐸᖅᑭᓂᕐᓄᓪᓗ ᐊᑑᑎᖃᑦᑎᐊᖅᑐᓂᒃ ᑐᑭᖃᖅᑐᓂᒡᓗ 

ᐱᓕᕆᖃᑎᒌᖕᓂᕐᓂᒃ.    

● ᖃᓄᖅᑑᖅᓯᒪᔪᑦ ᐃᒃᐱᒍᓱᒋᐊᖃᖅᑐᑦ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᓐᓂᒃ ᐊᖏᖃᑎᒌᒍᑎᖏᓐᓂᒡᓗ  

● ᐃᓱᒪᒋᓗᒋᓪᓗ ᐋᖅᑭᒃᓯᒪᖏᑦᑐᖃᑐᐃᓐᓇᕆᐊᓕᒃ ᓄᓇᖃᖅᑳᖅᑐᓄᑦ ᐃᓄᖕᓄᑦ ᑭᖕᒧᓪᓗ.  

● ᖃᓄᖅᑑᖅᓯᒪᔪᑦ ᓴᓇᔭᐅᔭᕆᐊᓖᑦ ᓴᖅᑭᔮᖅᑐᒃᑯᑦ ᑐᓴᖅᑎᑦᑎᓲᒥᒃ ᑲᑎᖃᑎᒋᓗᒋᓪᓗ ᐃᓄᓕᒫᓂᒃ, 

ᐱᖃᓯᐅᖦᖢᒋᑦ ᒪᒃᑯᒃᑐᑦ ᓄᓇᖃᖅᑳᖅᑐᓪᓗ ᐃᓄᐃᑦ . ᐱᕐᔪᐊᖑᕗᖅ ᓯᕗᓂᖓᒍᑦ ᑐᑭᓯᔭᕐᓂᖅᑐᓂᒃ 

ᖃᐅᔨᒪᔭᐅᔪᓂᒃ ᐊᒃᑐᖅᑕᐅᑐᐃᓐᓇᕆᐊᖃᓛᓄᑦ ᐊᑐᓕᖅᑎᑦᑎᓂᕐᓂᑦ  ᖃᓄᖅᑑᖅᓯᒪᔪᓂᑦ. ᐊᐱᖅᑯᑏᑦ 

ᐃᓱᒫᓘᑏᓪᓗ ᑐᓴᖅᑕᐅᔭᕆᐊᖃᕐᒪᑕ, ᖃᐅᔨᔭᐅᓗᑎᒃ, ᓵᑕᐅᓗᑎᒡᓗ. ᖃᐅᔨᒪᔭᐅᔪᑦ ᓴᓇᔾᔪᑕᐅᔪᑦ 

ᖃᓄᖅᑑᖅᓯᒪᔪᓄᑦ ᐊᑐᐃᓐᓇᐅᓂᐊᖅᑐᑦ ᐃᓄᓕᒫᓄᑦ.      

● ᖃᓄᖅᑑᖅᓯᒪᔪᑦ  ᓴᓇᔭᐅᔭᕆᐊᓖᑦ ᐊᑐᓕᖅᑎᑕᐅᓗᑎᒡᓗ ᑮᓇᐅᔭᖅᑐᓗᐊᖏᑦᑐᒃᑯᑦ ᐱᓕᕆᓂᐅᑉ 

ᐊᑭᖏᑦ ᐅᖁᒪᐃᖅᑯᑕᐅᑯᓇᒋᑦ ᒫᓐᓇᒧᑦ ᐆᒻᒪᖅᑯᑎᓄᑦ ᐊᑭᓖᓲᓄᑦ, ᑖᒃᓰᔭᖅᑎᓄᑦ ᓯᕗᓂᒃᓴᓄᓪᓗ.  

ᑐᑮᑦ (ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓃᑦ)    

ᐊᖏᔪᑦ ᑭᓱᑦ: ᑭᓱᑦ ᓯᐅᕋᐅᔭᐅᓪᓗᑎᒃ ᐃᓕᖅᑯᓯᒃᑯᑦ, ᓲᕐᓗᑐᑦ ᐃᔾᔪᑐᑦ, ᓯᖁᒥᓯᒪᔪᑐᑦ ᕿᑯᖅᑐᑦ, 

ᓴᓇᔪᓂᓪᓘᓐᓃᑦ/ᓱᕋᑦᑎᔪᓂᑦ ᓱᕈᑎᑐᑦ.   
   

ᕿᑯᖅ ᐃᓂᓕᐊᕆᓯᒪᔪᖅ: ᕿᑯᖅ ᐃᓂᓕᐊᕆᓯᒪᔪᑦ ᓴᓇᓯᒪᕗᑦ ᓄᓇᐅᑉ ᖄᖓᑕ ᖃᓂᒋᔮᓂ ᐃᒋᑦᑎᕕᐅᓪᓗᓂ 

ᐊᑐᖅᑕᐅᒐᔪᒃᑐᖅ ᓇᓂᕈᓘᔭᖅ ᓄᓇᕐᔪᐊᕐᒥ ᐃᒋᑦᑎᓂᕐᓄᑦ ᐅᓗᕆᐊᓇᓗᐊᖏᑦᑐᓂᒃ ᓄᖑᓱᐃᑦᑐᓂᑦ ᓱᕈᓂᒃ (LLW). 

ᕿᑯᐃᑦ ᐃᓂᓕᐊᕆᓯᒪᔪᑦ ᐊᖏᔪᐊᓘᓪᓗᑎᒃ ᕿᑰᓪᓗᑎᒃ ᕿᑐᑦᑐᒐᐅᔭᐅᖅᑰᔨᔪᑦ ᑐᖅᑯᕐᕕᒡᓗ ᑕᐃᒪᐃᑦᑐᓂᑦ 

ᓴᓇᓯᒪᒐᔭᖅᖢᓂ. ᐊᑐᓂ  ᑰᒡᕕᖃᕋᔭᖅᑐᖅ ‘ᓄᓇᒥᑦ ᖄᐹᖃᕐᓗᓂ’ ᓴᓇᓯᒪᓗᓂ ᐅᓄᖅᑐᓂᑦ ᖁᓕᕇᓂᑦ ᐃᔾᔪᓂᒃ 

ᐃᕕᖕᓂᒡᓗ ᐊᓯᓂᒡᓘᓐᓃᑦ ᐱᖁᖅᑐᓂᒃ ᖄᖓᓂ. ᑖᓐᓇ ᐃᒋᑦᑎᔾᔪᓯᖅ ᐊᑐᖅᑕᐅᔪᐳᓐᓇᖅᑐᖅ ᐊᔾᔨᒌᙱᕈᓘᔭᖅᑐᓂ 

ᓄᓇᓕᖕᓂ. ᐃᓚᔪᓐᓇᖅᑎᓯᒪᖕᒪᑦ, ᑕᐃᒪᐃᒻᒪᑦ ᓱᓕᒃᑲᓐᓃᑦ ᐃᓂᓕᐊᕆᓯᒪᔪᐃᑦ ᐃᓚᓕᐅᑎᔭᐅᔪᓐᓇᖅᐳᑦ 

ᐱᕕᖃᓕᒃᑲᓐᓂᕐᓂᐊᕋᒥ ᑕᐃᒪᐃᑦᑕᕆᐊᖃᕌᖓᒥ.    
   

ᐃᑎᔪᒧᑦ ᓂᐅᖅᑐᖅᓯᒪᔪᖅ: ᐃᑎᔪᒧᑦ ᓂᐅᖅᑐᖅᓯᒪᔪᖅ ᐃᒋᑦᑎᓂᐅᔪᖅ ᓴᖅᑭᑉᐸᓪᓕᐊᓪᓗᓂ ᓴᓇᐅᒐᖅ ᓱᕈᓄᑦ 

ᐅᐸᒃᑕᐅᔭᕆᐊᖃᕋᓂ ᐅᖔᓄᑦ ᕼᐋᓐᓇᓚᑦ ᐊᕐᕌᒍᓄᑦ. ᓈᒻᒪᑐᐃᓐᓇᕆᐊᓕᒃ ᐃᒋᑕᐅᔪᓄᑦ ᒥᑯᑦᑐᓄᑦ 

ᐊᑯᓐᓂᖅᓱᖅᑐᓄᓪᓗ ᓱᕈᓄᑦ (ILW). ᑭᖑᓕᕇᑦ ᑐᐊᑦᑐᑦ ᓂᐅᖅᑐᖅᓯᒪᔪᑦ ᓂᐅᖅᑐᖅᑕᐅᓪᓗᑎᒃ ᐃᑎᓂᓕᖕᓄᑦ 

500ᓂᑦ 1000ᓄᑦ ᒦᑕᓄᑦ ᓱᕈᐃᑦ ᐴᖅᓯᒪᔪᑦ ᐃᓕᔭᐅᓪᓗᑎᒃ, ᖄᖓᓃᑦᑐᓂᒃ ᐃᑎᔪᒥ ᓄᓇᐅᑉ ᐃᓗᐊᓂ.   
     

ᐃᑎᔪᒧᑦ ᓄᓇᓂ  ᐴᕐᕕᒃ  (DGR):  ᐃᑎᔪᒧᑦ ᓄᓇᓂ ᐴᕐᕕᒃ ᓴᓇᓯᒪᒐᔪᒃᑐᑦ ᖃᔅᓯᓄᑦ ᑲᑎᙵᔪᓄᑦ ᓄᓇᐅᑉ ᐃᓗᐊᓂ 

ᓱᓪᓗᓂᑦ ᐃᓂᒃᓴᓂᓪᓗ ᐃᒡᓗᕈᓯᓂᒃ ᓄᖑᓱᐃᑦᑐᓂᑦ ᓱᕈᓄᑦ ᓴᓇᓯᒪᔪᓄᑦ ᖃᔅᓯᑲᓪᓚᓄᑦ ᒦᑕᓄᑦ ᓄᓇᐅᑉ ᐃᓗᐊᓂ. 

ᐴᕐᕖᑦ ᓴᓇᓯᒪᕗᑦ ᖃᔅᓯᓂᒃ ᐃᓯᖅᑕᐅᔾᔭᐃᒃᑯᑎᖃᖅᖢᑎᒃ; ᓴᓇᓯᒪᔪᑦ ᐃᓯᖅᑕᐅᔾᔭᐃᒃᑯᑏᑦ ᓲᕐᓗᑐᑦ ᓱᕈᒃᑯᕕᖕᓂᒃ 

ᓄᓇᒥᓪᓗ ᐃᓯᔾᔭᐃᒃᑯᑎᓂᒃ ᐅᔭᕋᒃᑎᑐᑦ ᑲᑐᔾᔨᓪᓗᑎᒃ ᓱᕈᐃᑦ ᐱᓯᒪᓪᓗᒋᑦ ᐃᓄᖕᓃᑎᖏᖦᖢᒋᓪᓗ ᐊᕙᑎᓂᓪᓗ.  
   

ᐃᒋᑦᑎᓃᑦ: ᐃᓕᔭᐅᓂᖏᑦ ᓄᖑᓱᐃᑦᑐᓂᑦ ᓱᕈᐃᑦ ᐅᑎᖅᑎᑕᐅᔾᔮᓇᑎᒃ.   
   

ᓴᓇᓯᒪᔪᖅ ᐴᒃᑯᕕᒃ ᓴᐅᓯᒪᔪᖅ (ECM): ᓴᓇᓯᒪᔪᑦ ᐴᒃᑯᕖᑦ ᓴᐅᓯᒪᔪᑦ ᓴᓇᓯᒪᕗᑦ ᓄᓇᐅᑉ ᖄᖓᑕ ᖃᓂᒋᔮᓂ 

ᐃᒋᑦᑎᑯᒃᑯᕕᖕᓄᑦ ᐃᓕᓯᕝᕕᐅᓪᓗᓂ ᓱᕈᓕᖕᓂᒃ ᐃᔅᓴᔭᖏᑦᑐᒧᑦ ᑐᙵᕕᖕᒧᑦ ᖄᐹᖅᑕᐅᓪᓗᓂᓗ ᓄᓇᒥᐅᑕᓂᒃ 

ᓲᕐᓗᑐᑦ ᒪᕐᕋᓂᒃ ᐃᔾᔪᓂᒡᓗ. ᐊᐅᒃᑕᔫᓂᒃ ᖄᐹᖅᑕᐅᓪᓗᓂ ᐊᓕᔭᖏᑦᑐᑎᑐᑦ ᐊᐅᒃᑕᔫᓂᒃ ᐃᓚᓕᐅᔾᔭᐅᒋᓪᓗᑎᒃ  

ᓱᐱᔾᔭᐃᒃᑯᑕᐅᓪᓗᑎᒃ ᓄᖑᓱᐃᑦᑐᕈᔪᓐᓂᒃ ᐊᕙᑎᓄᑦ. ᑖᒃᑯᐊ ᓄᖑᓱᐃᑦᑐᓕᕆᕝᕖᑦ ᐃᒥᓂᒃ ᓱᕈᓂᒃ 

ᑲᑎᖅᓱᐃᔪᓐᓇᓲᑦᑕᐅᖅ ᓱᕈᐃᔭᐃᔾᔪᑎᖃᖅᖢᑎᒡᓗ. ᓴᓇᓯᒪᔪᑦ ᐴᒃᑯᕖᑦ ᓴᐅᓯᒪᔪᑦ ᓈᒻᒪᒃᐳᑦ ᐅᓗᕆᐊᓇᓗᐊᖏᑦᑐᓄᑦ 

ᓱᕈᓄᑦ ᒥᑭᒡᓕᔾᔮᖏᑦᑐᓄᑦ ᒥᓗᒃᑎᓪᓗᑎᒡᓘᓐᓃᑦ ᖃᖓᒥ.   
   

ᐅᓗᕆᐊᓇᓪᓚᒃᑐᑦ ᓱᕈᑦ (HLW): ᐅᓗᕆᐊᓇᓪᓚᒃᑐᑦ ᓄᖑᓱᐃᑦᑐᓂᑦ ᓱᕈᐃᑦ ᐊᑐᖅᓯᒪᔪᓂᑦ ᓄᖑᓱᐃᑦᑐᓂᑦ 

ᐅᖅᓱᓂᙶᓪᓗᐊᑕᖅᑐᑦ ᐆᓇᖅᑐᓪᓚᐅᕙᒃᖢᑎᒃ ᒥᑭᓛᑎᒍᑦ ᑭᓱᑎᒍᑦ ᓄᖑᑉᐸᓪᓕᐊᓂᕐᓂᑦ.  ᐅᓗᕆᐊᓇᓪᓚᒃᑐᑦ 

ᓱᕈᐃᑦ ᐊᒃᑐᐊᔪᑦ ᐃᔅᓴᔭᑦᑐᓄᑦ ᐳᔪᓄᑦ, ᑕᐃᒪᐃᒻᒪᑦ ᐳᔫᔾᔭᐃᒃᑯᑎᖃᕆᐊᖃᖅᐳᑦ. ᐅᓗᕆᐊᓇᓪᓚᒃᑐᑦ ᓱᕈᐃᑦ 

ᐱᖃᓪᓚᖕᒥᒡᒪᑕ ᐊᑯᓂᒧᑦ ᐅᓗᕆᐊᓇᖅᑐᓂᒃ  ᐃᓚᐅᕈᑎᓂᒃ ᐊᑯᓂᒧᑦ  ᐅᐸᔾᔭᐃᖅᓯᒪᔭᕆᐊᖃᖅᖢᑎᒃ. ᐃᓕᔭᐅᓪᓗᑎᒃ 

ᐃᑎᔪᓄᑦ ᐊᐅᓚᔭᖏᑦᑐᓄᑦ ᓄᓇᓄᑦ ᐃᑎᓂᕐᓂ ᖃᔅᓯᑦ ᕼᐊᓐᓇᓚᓄᑦ ᒦᑕᓄᑦ ᐅᖓᑖᓄᓪᓘᓐᓃᑦ ᐱᐅᒋᔭᐅᕗᑦ 

ᐊᑯᓂᒧᑦ ᐊᐅᓚᑕᐅᓂᖏᓐᓄᑦ ᐅᓗᕆᐊᓇᓪᓚᒃᑐᓄᑦ ᓱᕈᓄᑦ.  
   

ᐊᑯᓐᓂᖅᓱᖅᑐᑦ ᓱᕈᑦ (ILW): ᐊᑯᓐᓂᖅᓱᖅᑐᓂᒃ ᐳᖅᑐᓂᓖᑦ ᓄᖑᓱᐃᑦᑐᓂᑦ ᓱᕈᐃᑦ ᐱᔭᐅᒐᔪᒃᑐᑦ 

ᐆᒻᒪᖅᑯᓯᐅᕐᕕᖕᓂᑦ, ᐱᒋᐊᕈᑎᓂᑦ ᖃᐅᔨᓴᐅᑎᓂᓪᓗ ᓄᖑᓱᐃᑦᑐᓕᕆᔾᔪᑎᓄᑦ, ᖃᐅᔨᓴᕐᕕᖕᓂᑦ ᓄᖑᓱᐃᑦᑐᓂᒡᓗ 

ᓴᓇᓲᓂᑦ ᐊᑐᓲᓂᓪᓗ. ᐊᑯᓐᓂᖅᓱᖅᑐᑦ ᓱᕈᑦ ᐱᖃᒐᔪᒃᑐᑦ ᐊᑯᓂᒧᑦ ᐅᓗᕆᐊᓇᖅᑐᓂᒃ ᐃᓚᐅᕈᑎᓂᒃ ᐅᓄᕐᓂᓕᖕᓂᒃ 

ᐅᐸᒃᑕᐅᔾᔭᐃᖅᓯᒪᔭᕆᐊᖃᖅᖢᑎᒃ ᐅᖓᑖᓄᑦ ᖃᔅᓯᑲᓪᓚᑦ ᕼᐋᓐᓇᓚᑦ ᐊᕐᕌᒍᓄᑦ. ᐊᑯᓐᓂᖅᓱᖅᑐᑦ ᓱᕈᑦ 

ᐱᕕᓕᐅᕆᐊᖃᙱᓚᑦ, ᐱᕕᑭᓪᓗᑎᒡᓘᓐᓃᑦ, ᐆᓇᕐᓃᑦ ᓱᐱᓂᐊᕐᒪᑕ ᑐᖅᑯᖅᓯᒪᑎᓪᓗᒍ ᐃᒋᑕᐅᑎᓪᓗᒍᓗ. ᐊᑯᓂᒧᑦ 

ᐅᓗᕆᐊᓇᖅᑐᓄᑦ ᐃᓚᐅᕈᑎᒥᓄᑦ, ᐊᑯᓐᓂᖅᓱᖅᑐᑦ ᓱᕈᐃᑦ ᐳᖅᑐᓂᖅᓴᓄᑦ ᐴᖅᓯᒪᔭᕆᐊᖃᖅᐳᑦ 

ᐅᐸᒃᑕᐅᑦᑕᐃᓕᓗᑎᒡᓗ  ᐱᓂᖅᓴᓂᑦ ᓄᓇᐃᑦ ᖄᖓᓄᑦ ᖃᓂᑦᑐᓄᑦ ᑐᖅᑯᕐᕕᖕᓂᑦ. ᓱᕈᐃᑦ ᑕᐃᒪᓐᓇ ᐳᖅᑐᓂᓖᑦ 

ᐃᒋᑕᐅᔭᕆᐊᖃᖅᐳᑦ ᐃᑎᓂᖅᓴᓂ ᖃᔅᓯᑎ ᒦᑕᓄᑦ ᖃᔅᓯᑦ ᕼᐋᓐᓇᓚᓄᑦ ᒦᑕᓄᑦ ᐅᖓᑖᓄᓪᓘᓐᓃᑦ.   
   

https://radwasteplanning.ca/sites/default/files/concrete_vault_final_2021-03-23_0.pdf
https://radwasteplanning.ca/sites/default/files/concrete_vault_final_2021-03-23_0.pdf
https://radwasteplanning.ca/sites/default/files/deep_borehole_final_2021-03-23.pdf
https://radwasteplanning.ca/sites/default/files/deep_borehole_final_2021-03-23.pdf
https://radwasteplanning.ca/sites/default/files/deep_geologic_repository_final_2021-03-23.pdf
https://radwasteplanning.ca/sites/default/files/engineered_containment_mound_final_2021-03-23.pdf
https://radwasteplanning.ca/sites/default/files/engineered_containment_mound_final_2021-03-23.pdf


   

 

ᓄᓇᖃᖅᑳᖅᑐᓂᒃ ᖃᑎᖃᑎᖃᕐᓂᕐᓂᑦ ᑐᓴᓚᐅᖅᑕᑦᑎᓐᓂᑦ ᐅᓂᒃᑳᖅ  90 

ᐊᑯᓂᒧᑦ ᐊᐅᓚᑕᐅᓂᖏᓐᓄᑦ: ᐊᑯᓂᒧᑦ ᐊᐅᓚᑕᐅᓂᖏᓐᓄᑦ ᐳᔪᑦ ᓄᖑᓱᐃᑦᑐᓂᑦ ᓱᕈᓂᑦ ᑐᖅᑯᕐᓗᒋᑦ 

ᐃᒋᓪᓗᒋᓪᓘᓐᓃᑦ.   

  

ᐅᓗᕆᐊᓇᓗᐊᖏᑦᑐᑦ ᓱᕈᐃᑦ (LLW):  ᐅᓗᕆᐊᓇᓗᐊᖏᑦᑐᑦ ᓄᖑᓱᐃᑦᑐᓂᑦ ᓱᕈᐃᑦ ᐱᕗᑦ ᐊᐅᓚᔪᓂᑦ 

ᓄᖑᓱᐃᑦᑐᖅᓯᐅᑎᓂᑦ ᐃᓅᓕᓴᐃᓂᕐᓂᑦ, ᓯᓚᑦᑐᖅᓴᕐᕕᖕᓂᑦ, ᑭᓱᓕᐅᖅᑎᓂᑦ ᐊᓯᓂᓪᓗ ᑮᓇᐅᔭᓕᐅᕋᓱᖕᓂᕐᓂᑦ 

ᐊᑐᖅᑐᓂᑦ ᓄᖑᓱᐃᑦᑐᓕᖕᓂᒃ ᑭᓱᓂᒃ. ᐅᓗᕆᐊᓇᓗᐊᖏᑦᑐᑦ ᓱᕈᐃᑦ ᑭᓱᖃᖅᐳᑦ ᐃᓚᐅᕈᑎᓂᑦ ᐳᖅᑐᓂᖃᖅᖢᑎᒃ 

ᓴᓇᓯᒪᔪᓄᑦ ᓈᒻᒪᒋᔭᐅᔪᓄᑦ ᐱᔭᕆᐊᖃᙱᑎᑕᐅᔪᓄᑦ ᐅᓄᕐᓂᕐᓄᑦ  

(ᑎᑎᕋᖅᓯᒪᔪᑦ ᓄᖑᓱᐃᑦᑐᓕᖕᓄᑦ ᑭᓱᓄᑦ ᓄᖑᓱᐃᑦᑐᓄᓪᓗ ᐳᔪᓄᑦ ᑭᓱᓕᕆᔾᔪᑎᓄᑦ ᒪᓕᒋᐊᓕᖕᓂ), ᑭᓯᐊᓂ 

ᐱᖃᓗᐊᕋᓂ ᐊᑯᓂᒧᑦ ᐅᓗᕆᐊᓇᖅᓱᓂᒃ. ᐅᓗᕆᐊᓇᓗᐊᖏᑦᑐᑦ ᓱᕈᐃᑦ ᐅᐸᒃᑕᐅᔾᔭᐃᖅᓯᒪᔭᕆᐊᓖᑦ ᐴᖅᓯᒪᓗᑎᒡᓗ 

ᖃᔅᓯᑦ ᕼᐋᓐᓇᓚᓄᑦ ᐊᕐᕌᒍᓄᑦ. ᓴᓇᓯᒪᔪᖅ ᓄᓇᐅᑉ ᖄᖓᑕ ᖃᓂᒋᔮᓂ ᐃᒋᑦᑎᕕᒃ ᓈᒻᒪᒐᔪᒃᑐᑦ 

ᐅᓗᕆᐊᓇᓗᐊᖏᑦᑐᓄᑦ ᓱᕈᓄᑦ.   
   

ᓄᖑᓱᐃᑦᑐᓂᑦ ᐃᓚᐅᕈᑏᑦ: ᑭᓱᑦ ᓄᖑᔭᑦᑐᓂᒃ ᐃᓚᐅᕈᑎᓖᑦ ᑕᕝᕙᙵᑦᑕᐃᓐᓇᖅ ᓄᖑᑉᐸᓕᐊᓲᒥᒃ 

ᓱᕋᑦᑎᓪᓗᓂᓘᓐᓃᑦ, ᓄᖑᓱᐃᑦᑐᒥᑦ ᐳᔪᓕᐅᖅᖢᓂ. ᒥᑭᓛᖏᑦ ᐃᓕᓴᕆᔭᐅᕗᑦ ᐊᖏᓂᖏᓐᓄᑦ ᒥᑭᓛᓄᓪᓗ 

ᓇᐃᓴᐅᑎᒥᓄᑦ.   
    

ᐊᓯᓂᑦ ᐸᖅᑭᔭᐅᓕᖃᑦᑕᕐᓃᑦ: ᐊᓯᓂᑦ ᐸᖅᑭᔭᐅᓕᖃᑦᑕᕐᓃᑦ  ᐱᓕᕆᔾᔪᓯᐅᔪᖅ ᐊᐅᓚᑦᑎᔾᔪᑕᐅᓪᓗᓂ 

ᓄᖑᓱᐃᑦᑐᓂᑦ ᑭᓱᓂᒃ ᐃᒋᓐᓇᓱᒡᕕᖃᖏᓪᓗᑎᒃ ᖃᖓᑦᑎᐊᒥ. ᐃᓗᐊᓂ  ᐊᓯᓂᑦ ᐸᖅᑭᔭᐅᓕᖃᑦᑕᕐᓂᕐᓂ, 

ᓄᖑᓱᐃᑦᑐᓂᑦ ᓱᕈᐃᑦ ᑐᖅᑯᖅᑕᐅᕗᑦ ᓄᓇᐅᑉ ᖄᖓᓂ ᐃᓄᖕᓂᑦ ᐊᐅᓚᑕᐅᔾᔪᓰᑦ ᐊᑦᑕᕐᓇᖏᑦᑐᒃᑯᑦ 

ᑐᖅᑯᕈᓐᓇᕐᓗᒋᑦ, ᐅᐸᒃᑕᐅᔾᔭᐃᕐᓗᒋᑦ ᖃᐅᔨᓴᕐᓗᒋᑦ ᓴᐳᑎᓗᒋᓪᓗ ᐅᓄᖅᑐᓄᑦ ᑭᖑᕚᕇᓄᑦ ᖃᖓᓕᒫᒃᓴᒧᑦ ᓲᕐᓗᑐᑦ, 

ᑐᓂᕙᒡᓗᒋᑦ ᓄᖑᓱᐃᑦᑐᓂᑦ ᓱᕈᐃᑦ ᑭᖑᕚᒥᑦ ᑭᖑᕚᒧᑦ (ᑭᖑᓕᕇᒃᑐᓄᑦ ᐸᖅᑭᔩᑦ). ᑖᓐᓇ ᐃᓱᒪᔾᔪᓯᖅ ᐃᓱᒪᕗᖅ 

ᓴᓇᔭᐅᓯᒪᔪᓄᑦ ᖃᖓᐅᓕᕈᓂ ᐋᖅᑭᒃᑕᐅᔪᓐᓇᖅᓯᓛᕐᒪᑦ ᐊᑯᓂᒧᑦ ᐊᐅᓚᑕᐅᓂᖏᑦ ᓱᕈᐃᑦ, ᓱᕋᒡᓗᒋᖅᑲᐃ 

ᐅᓗᕆᐊᓇᕈᓐᓃᖅᑎᓪᓗᒋᓪᓘᓐᓃᑦ.   
   

ᐃᑎᖏᑦᑐᓂ ᐅᔭᕋᖕᓂ ᐃᓗᑐᓃᑦ:  ᐃᑎᖏᑦᑐᓂ ᐅᔭᕋᖕᓂ ᐃᓗᑐᓃᑦ ᓴᓇᓯᒪᕗᑦ ᖄᖓᑕ ᖃᓂᒋᔮᓂ 

ᐃᒋᑦᑎᔾᔪᑕᐅᓪᓗᑎᒃ ᐃᓛᓐᓂ ᐃᒋᑦᑎᔾᔪᑕᐅᓪᓗᑎᒃ ᐅᓗᕆᐊᓇᓗᐊᖏᑦᑐᓂᒃ ᓱᕈᓂᒃ  ᐊᑯᓐᓂᖅᓱᖅᑐᓂᒡᓘᓐᓃᑦ ᓱᕈᓂᒃ 

(LLW LlhILWᓘᓐᓃᑦ). ᑭᖑᓕᕇᒃᑐᑦ ᐅᔭᕋᖕᓂ ᐃᓗᑦᑐᖅᓯᓪᓗᑎᒃ ᐃᑎᓂᖃᕋᔪᒃᑐᓂ 50ᒥᑦ 100ᒧᑦ ᒦᑕᓄᑦ ᖄᖓᑕ 

ᐊᑖᓄᑦ ᐃᔅᓴᔭᓗᐊᖏᑦᑐᓂ ᐅᔭᕋᖕᓂ. ᐅᐸᒃᑕᐅᕙᒃᑐᑦ ᖄᖓᓂᑦ ᒪᔪᕋᐅᑎᒃᑯᑦ ᓱᓪᓗᒃᑯᓪᓗ.  
   

ᒥᑭᑦᑐᑦ ᐃᓚᔪᓐᓇᖅᑐᑦ ᓄᖑᓱᐃᑦᑐᓕᕆᔾᔪᑏᑦ ( SMR): ᒥᑭᑦᑐᑦ ᐃᓚᔪᓐᓇᖅᑐᑦ ᓄᖑᓱᐃᑦᑐᓕᕆᔾᔪᑏᑦ 

ᓄᑕᐅᓂᖅᓴᐅᕗᑦ ᓄᖑᓱᐃᑦᑐᓕᕆᔾᔪᑏᑦ ᐆᒻᒪᖅᑯᓯᐅᓲᑦ ᓄᑭᖃᖅᑎᒋᔪᓄᑦ 300 MW(e) ᐊᑐᓂᒧᑦ 

ᓄᖑᓱᐃᑦᑐᓕᕆᔾᔪᑎᒧᑦ, ᓄᑭᑭᓐᓂᖅᓴᐅᓪᓗᓂ ᒫᓐᓇᐅᔪᖅ ᓄᑭᓕᐅᕈᑎᓂᑦ.     
   

ᓱᕈᐃᑦ: ᑐᑭᖓᒍᑦ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᑉ, ᓱᕈᐃᑦ ᐃᓱᒪᒋᔭᐅᕗᑦ ᓄᖑᓱᐃᑦᑐᓂᑦ ᓱᕈᑎᑐᑦ ᐅᖃᖅᓯᒪᒍᑎᒃ 

ᑭᓯᐊᓂ ᐊᓯᐊᓄᑦ  (ᓲᕐᓗᑐᑦ ᓄᖑᓱᐃᑦᑑᖏᑦᑐᓂᑦ ᓱᕈᐃᑦ).  
   

ᓱᕈᓂᒃ ᓇᖕᒥᓂᖃᖅᑎ: ᓄᖑᓱᐃᑦᑐᓂᑦ ᓱᕈᓂᒃ ᓇᖕᒥᓂᖃᖅᑎ ᑎᒥᐅᕗᖅ ᒫᓐᓇᒧᑦ ᐱᓕᕆᐊᒃᓴᓕᒃ ᓄᖑᓱᐃᑦᑐᓂᑦ 

ᓱᕈᓂᒃ.   

 

  

https://radwasteplanning.ca/sites/default/files/rolling_stewardship_final_2021-03-23.pdf
https://radwasteplanning.ca/sites/default/files/rolling_stewardship_final_2021-03-23.pdf
https://radwasteplanning.ca/sites/default/files/shallow_rock_cavern_final_2021-03-23.pdf
https://radwasteplanning.ca/sites/default/files/shallow_rock_cavern_final_2021-03-23.pdf

ᑐᓴᒃᑲᓐᓂᕈᒪᒍᕕᑦ ᐅᖃᖃᑎᒋᒍᒃ: info@radwasteplanning.ca    
    

ᓄᖑᓱᐃᑦᑐᓂᑦ ᓱᕈᓂᒃ ᐊᐅᓚᑦᑎᓂᕐᓄᑦ ᑎᒥᖓᑦ    

22 ᔭᐃᓐᑦ ᒃᓕᐊᕐ ᐊᕙᓄ ᑲᓇᖕᓇᕐᒥ,     

ᑎᓴᒪᖓᖓᓂ ᓇᑎᖓᓂ, ᑐᕋᓐᑐ, ᐊᓐᑎᐊᕆᐅ   

M4T 2S3, ᑲᓇᑕ    
   

ᑕᓚᕘᖅ:  416-934-9814    

ᐊᑭᖃᖏᑦᑐᖅ:  1-866-249-6966    

ᓱᒃᑲᔪᖅ:  416-934-9526     

